Katafaren gida ne mai ɗauke da two apartment, daga ɗaya ɓangaren kuwa wani ƙayataccen boys quaters aka ƙera sai wanda ya gani kawai, sakamakon Alhaji Alhasan ya kasance ma'abocin son yara ne, wanda shine mallakin wannan gida. 

Hajiya Jummai wacce itace uwar gida, ta kwashe tsawon shekaru tare da Alhaji Alhasan kafin daga bisani akayi mata amarya Laila. 

Alhaji Alhasan ya auro Laila tun tana cikin ƙuruciyarta, wanda a wanchan lokacin ma a matsayin ƴa take a wurin Hajiya Jummai uwar gidan Alhaji Alhasan. Amma duba da irin adalci da Alhaji Alhasan yake kwatantawa a tsakaninsu acikin zamantakewarsu sun kasance suna zaman lafiya cikin mutunta junansu. 

Haka zalika ta ɓangaren ƴaƴan Alhaji yana da ƴaƴa har biyar wanda duk Hajiya Jummai ce ta haifesu, maza biyu, mata uku, kafin daga bisani Laila ta haifi ƴa mace Nabila, wacce suke mata laƙaɓi da (auta). 

Nabila ta taso a wurin mahaifiyarta Laila ita ɗaya tilo, wannan yasa rayuwarta ta banbanta da na sauran yara ƙawayenta, domin haɗa kai da Hajiya Jummai da Laila sukayi a junansu ya haifar da shaƙuwa da matsanciyar soyayya a tsakanin ƴaƴansu, wanda har mutane basa iya banbance Nabila ita mahaifiyarta da bance a gidan. 

Garzali

Wanda suke kira da Yaya Garzali shine babban ɗa acikin yaran gidan, Garzali ya taso yana da ƙwarewa a fannin kasuwanci, sakamakon Alhaji Alhasan ya kasance mashahurin ɗan kasuwa ne a garin Gashua da jihar Yobe. Bugu da ƙari Garzali bai tsaya nan ba idan muka koma ɓangaren karatun boko anan ma ya samu ƙwarewa a ɓangaren geography, haka zalika a ɓangaren muhammadiyya Garzali ya sauƙe kur'ani kuma yasan hadisi. Kuma alhamdulillah yana amfani da iliminsa wurin mu'amalantar mutane. 

Abun baitsaya a iya kan Garzali ba, hatta ƙaninsa Mubaraq shima haka yake, sauran yara matan kuwa, Basira, Zubaida, da Hannatu, duk kanninsu Allah ya zuba musu alkunya da natsuwa ga kyawun sura da Allah yayi musu, wannan yasa duk kannin wani ɗa namiji da yayi arba da ɗaya daga cikinsu dole sai ya ƙara binta da kallo. Duk kanninsu ko wacce acikinsu ta taka rawar gani lokacin ƴan matanci duba da yadda manema aurensu suke zarya tamkar gidan Alhaji Alhasan ne kaɗai keda ƴan mata a garin. 

Zubaida takasance itace ƙarama a cikinsu kuma itace farin jininta yafi ɗaukar hankalin mutane, har sai da aka kafa dokar sanya hotunanta a shaguna da wuraren shaƙatawa a wanchan lokacin, kafin daga bisani wani matashi ɗan ƙabilar shuwa araf yazo daga yankin Chadi ya aureta, cikin ikon Allah duk kanninsu suna zaune lafiya da iyalan su, sannan kuma duk kannin su suna cikin rufin asiri. 

Wani abun mamaki anan shine, an wayi gari lamarin Nabila duk yasha banban da irin nasu, sakamakon akwai wasu quarlities da Nabila tasamu daga mahaifiyarta wanda su basu da shi, wannan dalilin yasa Alhaji Alhasan fara tunanin aurar da Nabila, duba da irin tarin ƙawaye da samari da suke tare da ita a kullum.

Abisa al'adar gidan, sukan haɗuwa da hantsi a dining table dake daura acikin babban falon Alhaji su karya kumallo tare. Bayan dogon nazari da Alhaji yayi, washagari a yayin da duk kanninsu suka hallara a teruburin cin abinci, Alhaji Alhasan ya ɗaga ido ya dubesu gabaɗaya sannan ya fara ambato sunayensu ta ɗaɗɗaya "Hajiya Jummai", "Laila", "Nabila", duk kanninsu suka amsa cikin biyayya. Sannan Alhaji ya ƙara da cewa "maganace nakeso muyi akan auren Nabila, domin nagaji da irin kai kawo da mutane suke yawaita yimin akan neman auren Nabila, ina da burin naga Nabila tayi dogon karatu mai zurfi a rayuwa, to amma kuma na hango wani babban ƙalubale game da yawan zaryan da mutane sukeyi akanta, don haka abinda nakeso dake Nabila shine, kifidda wanda kikeso nikuma zanyi iya ƙoƙarina naga wanda zai aureki ya sahale miki kin cigaba da karatu a gidan sa ko da kuwa nine zan ɗauki nauyin karatunki, domin shi aure baya hana karatu, wani lokaci ma sai dai ya sanya natsuwa a cikin lamuran karatu. Don haka kisaki jikin ki, amma ku ko ya kuka gani"?

Bayan shiru da sukayi na ƴan dakiƙu Laila ta buɗi baki ta ce, "Alhaji da kai da kaya ai duk mallakar wuya ne, don haka duk abinda ka zartar daidai ne".

Juyawa Alhaji ya ƙarayi ya dubi Nabila, sannan yace "Nabila na umurceki da kituromin wanda ki kawo min wanda kikeso ki aura".

Nabila ta ce, "Abba ni a yanzu bani da wani zaɓi, ƙarshe dai kawai na baka wuƙa da nama Abba kazaɓamin duk wanda kake ga ya dace ya zama mijina, insha Allah zan kasance mai biyayya game da zaɓinka".

Ana cikin haka Hajiya Jummai ta ce, "Yo Fadila banda abunki ba a irin wannan zamanin ta yaya Abban ki zai zaɓa miki mijin da zaki aura kuma? Ina ganin yanzu ai an wuce irin wannan zamanin".

Alhaji ya ɗan numfasa yace "to ba matsala, zanyi tunani akan hakan, duk abunda na zartar zakuji insha Allah". 

Daga nan duk suka watse suka bar Fadila a wurin, a yayin da Hajiya Jummai ta wuce ɓangarenta, shikuwa Alhaji da Laila suka wuce ɓangarenta, suna tafiya amma yanayin jikin Alhaji da sanyi sosai, kwatakwata bashi da kuzari, wannan yasa shigarsu falon Laila ke da wuya Alhaji ya zauna akan carpet ɗin dake malale a falon ya ɗan kishingiɗa a jikin kujera 2 sitter da take kusa dashi.

Cikin sanyin jiki Laila ta ƙaraso daf da Alhaji ta durƙusa, sannan cikin tattausan murya ta ce, "Alhaji yau lafiya kuwa, miyake faruwa dakai ne"?

Alhaji yace "Laila akwai abunda na tuna ne, wanda bantaɓa faɗamiki ba, wato lokacin ina matashi a garin mu akwai wata budurwa mai suna Sabuwa wacce tayi tashen farin jini sosai a wanchan lokacin, ni kaina na so Sabuwa bilhaƙƙi wanda duk makusantana a garin Jakusko sun shaida hakan a wanchan lokacin, kullum samari acikin rikici ake akan Sabuwa, amma daga ƙarshe abunda ya bawa kowa mamaki a garin shine, duk da irin tarin tababa da akai tayi akan aurenta Allah bai ƙaddara aurenta da kowa ba a garin Jakusko, daga ƙarshe rana ɗaya wani hamshaƙin mai kuɗi yazo daga Damaturu ya aure ta aka kaita chan. Allah ya sani bantaɓa son wata ƴa mace ba tamkar yadda naso Sabuwa a raina, wani ikon Allah bayan na auri Jummai har muna da yara da ita, a tsarina ko kaɗan bantaɓa kawo lissafin yin mata biyu ba, rana ɗaya kawai Allah ya haɗani dake, abu na farko da ya fara jan hankali na gareki shine, kamarki ɗaya da Sabuwa babu abunda ya rabaki da ita, abu na biyu kuma shine ke marainiyace babu uwa babu uba, ni kuma na kasance ina tausayin maraya, wannan yasa naji araina ina son aurenki har nabi duk tsarin da ya dace na aureki kamar yadda addinin muslimci ya tanadar. To don haka a matsayinki na mahaifiyar Fadila sai kidage mata da addu'a sabida addu'arki tana da matuƙar tasiri a gareta, sakamakon farin jininta irin na Sabuwa ce, kinga kuma wannan zamani da muke ciki ya banbanta da wanchan zamanin namu".

Jin hakan yasa Laila ta ce, "to fatan mu dai kullum shine, Allah yasa mudace, domin adduoi kullum munayi".

Daga ƙarshe Alhaji yace "masha Allah, to ni bari na tashi na ɗan kintsa zanfita kasuwa akwai waƴanda suke jirana".

Alhaji ya miƙe ya nufi ɗakin Laila ya shige banɗakin dake cikin ɗakin Laila, a gurguje ya watsa ruwa ya fito, ya tarar Laila ta fiddo da wasu riga da wando jumfa launin ruwan ƙasa daga cikin wall drop ɗinta, daga nan ta ɗauki towel ta gogge masa jiki ya sanya kayan ajikinsa, sannan ta ɗaura masa hula wacce itama launinta yazo daidai da kayan, daga ƙarshe ta feffesheshi da turare, ta ɗan rungumoshi cikin tattausan murya ta ce, "ka kulamin da kanka, Allah ya tsaremin kai mijina adawo lafiya".

Dubanta yayi da murmushi yace "Laila kenan, ke dai kullum yadda kike mu'amantata kamar wani yaro ɗan shekara 25, ko kaɗan bakya ganin tsufa na".

A take Laila ta haɗa rai, cikin firgici Alhaji yace "yadai lafiya mi kuma ya faru da irin wannan fishin"?

Laila tayi shiru, Alhaji yasa hannu ya cire hular dake kansa, sannan ya zauna a bakin gado yace "to shikenan tunda bazakiyi magana ba na fasa fita kasuwan".

Ganin hakan yasa Laila cikin shagwaɓa ta ce, "uhm! uhm!! To bakai bane kace wai tsofai tsofai dakai".

Cikin mamaki Alhaji yace "wannan shine matsalar daman"?

Laila ta ce, "eh mana, wannan ai cin fiska ne, taya zaka kira kanka tsoho kuma a gaba na"?

Alhaji yace "to kiyi haƙuri".

Laila ta ce, "uhm! uhm!!"

Alhaji yace "to ya kikeso ayi"?

Laila ta ce, "cewa zakayi kiyi haƙuri babyn baby".

Alhaji yace "A Laila yau ɗin kuma nine babyn"? "Eh mana, ni ai kai baby nah ne".

Alhaji yace "to kiyi haƙuri babyn baby", da murmushi ta amsa "sai yanzu najidaɗi".

Alhaji ya miƙe yana mai cewa "to nikam zan fita  domin na faɗamiki ana jira na". Biyo bayan Alhaji tayi tana masa adduoi har suka fito harabar gidan, anan Laila ta tsaya shikuwa ya wuce ɓangaren Hajiya Jummai domin yimata sallama.

*Ina mai bada haƙuri akan kuskure da nayi a page 2, saɓanin saka sunan Fadila da nayi mai makon Nabila. Wannan yazo abisa aƙasi ne, amma insha Allah yau zamu cigaba da suna Nabila kamar yadda ku kafara gani a page 1*

Alhaji Alhasan ya ƙarisa side ɗin Hajiya Jummai ya iske ta acikin uwar ɗaka tana kwance akan gadon ta ƙirar 7/7 Dubai made dake cikin ɗakin ta, wanda yake ɗauke da farin bed sheet da ya malale gadon ta iko ina, ga wani daddaɗan ƙamshi nau'in turaren wuta jafaran dake tashi acikin ɗakin, wannan yasa Alhaji tsayuwa har na ƴan dakiƙa a bakin ƙofar ɗakin Hajiya Jummai, kawai yana kallonta tana kwance batare da yace uffan ba.  

Kamar zai ƙarisa kanta amma yayi ƙarfin hali ya fara dayi mata sallama, bayan ta amsa ya ƙara da cewa "Hajiya to nikam na fito, zan fita kasuwa".

Batare da Hajiya Jummai ta amsa masa ba tamiƙe tsaye sanye take da sleeping derss, duban mirror ta juya tayi, sannan tayi parking ɗin gashin kanta da ya kwato har gadon bayan ta, ta miƙa hannu ta janyo hijabinta dake rataye akan hanger, ta juya daf da Alhaji ta ce, "to muje na takama ko"?

Alhaji ya juya ya kama tafiya Hajiya Jummai na takamar baya har bakin car park, anan suka iske Laila na tsaye tana jiran fitowarsu.

Motoci guda uku ne ke jere a cikin car park ɗin, wanda duk kanninsu motoci ne na alfarma, motoci ne na gani na faɗa, anan ne Laila ta ce, "yau wannan G BOX ɗin ya kamata ka hau, domin ka ɗau tsawon lokaci baka hawan ta".

Alhaji yace "shikenan hakan za'ayi, to yanzu ni zan fita ina fata dai babu wata matsala ko"?

Haɗa baki sukayi dukkansu suka ce, "eh babu komai", suka ƙara da cewa "adawo lafiya Allah ya tsare".

Alhaji ya shiga mota direba yaja suka fita, akan hanyarsu ta zuwa kasuwa Alhaji ya buƙaci Ubale direba da ya ɗan taɗe su shiga unguwar sabon layi wurin amininsa Alhaji Saminu, suka ƙarisa sukayi dacen isarsu kenan shima ya fito a cikin gida.

Cikin mamaki Alhaji Saminu yace "Alhaji Alhasan yau lafiya na ganka a irin wannan lokacin batare da kasanar dani ba"?

Alhaji Alhasan yace "lafiya ƙalau wallahi sai alkhairi, muna kan hanyar mu ta tafiya kasuwa ne na buƙaci mu biyo muduba ka, sakamakon wata ƴar magana da nakeso muyi".

Jin hakan yasa Alhaji Saminu yace "to bismillah mana mushiga ta cikin falo muzauna sai mu tattauna". Alhaji Saminu yaje ya buɗe falo ya buƙaci Alhaji Alhasan ya shigo ya zauna, shima yaje ya shiga ya zauna suka zauna a kujera ƙirar 3 sitter kafaɗa da kafaɗa, sannan Alhaji Saminu yace "to Alhaji ina sauraron ka"?

Alhaji Alhasan yace "magana ne daman akan Nabila, yarinyar lamarin yadda samari suke yawan kai kawo akanta abun yana bani tsoro, shine nazo maka da shawarar ni yanzu najima da dakatar da ita zuwa islamiyya, sannan kuma yanzu nayi lissafin zan tura ta ƙasar Chardi chan wajen ƴar uwarta Zubaida ta zauna a wajenta ko a chan za'asamu sauƙin lamarin. Amma ya kake gani"?

Buɗan bakin Alhaji Saminu yace "eh to! A gaskiya maganar tura Nabila ƙasar Chardi wurin Zubaida ba daidai bane, a matsayinka na uba wannan nuna gazawa ne a gareka akan amanar da Allah ya baka na kulawa da ƴaƴanka, kuma kar kamanta itama fa Zubaida tana rayuwa ne a ƙarƙashin kulawar wani, wato mijinta. Wannan abune wanda ko da Nabila taje rayuwa ta kaita gidan a matakin shekarunta to ita kanta zata takura ne kuma ta takura musu suma, domin a yanzu Nabila tawuce zuwa zama a gaban wata aunty ko ƴar uwa. Ba fata mukeyi ba a yanzu ko da mutuwa kayi muƙaddara mahaifiyar Nabila Laila zatayi wani aure, to sai dai Nabila takoma gidan Garzali ko Mubaraq, amma baza'ayi lissafin Basira ko Hannatu ba, balle kuma Zubaida ƙaramar chikinsu".

Alhaji Saminu ya ɗan numfasa ya ƙara da cewa "abu na biyu shine, maganan karatu kayi kuskure babba da ka dakatar da ita zuwa islamiyya, domin ilimi ai shine gishirin rayuwa, bama ya ita ƴa mace tana da buƙatar samun ilimin addini sosai domin mata suke tarbiyantar da yara da gwargwadon ilimin da suka samu don haka ka gaggauta mayar da ita islamiyya. Abu na ƙarshe kuma shine, kafin Allah ya kawo lokacin auren ta kabarta ta jona jami'a kamar yadda ta ƙudiri niyar yin karatun tun abaya tunda Allah yasa ta samu sakamakon da ake buƙata a jarabawar jamb ɗinta".

Anan ne Alhaji Alhasan yace "to na saurari duk bayananka kuma na gamsu dasu, amma sai dai wani hanzari ba gudu ba, ina tunanin ai kamar angama bada admission".

Alhaji Saminu yace "wannan aiba wani abu bane, domin vice chancelor ( v.c) na Yobe State University Gashua (Uni Gash) ai abokina ne sosai, idan har zanje masa da alfarmar nema mata admission amatsayin ƴata za asamu".

Anan suka rabu suna masu shauƙi da yarjejeniyar nemawa Nabila admission a Uni Gash. Kai tsaye suka nufi kasuwa chan suka iske Garzali na zaune a cikin wani katafaren store, gefe da gefensa standing fan suketa fifitashi, shikuwa lissafi kawai yake bugawa, ganin Abban sa yasa ya miƙe tsaye yana mai cewa "sannu da zuwa Abba".

Kasancewar rana ta tsala sosai, sakamakon jinkirin da aka samu na rashin fitowar Alhaji da wuri, yasa ya amsa sama sama "yauwa sannu".

A gurguje suka gudanar da lissafi suka gama, har Alhaji ya miƙe zai tafi ya juyo yace "ina Mubaraq kuma"? 

Garzali yace "be daɗe da barin nan ba, akan zaibi ta gida yace min". "To badamuwa bari na samu nayi maza na koma gidan yanzu ko zan iske shi a chan".

Bayan Alhaji ya koma gida ƙarar sautin horn ɗin motar sa Nabila tajiyo daga side ɗinta ta fito da gudu tana mai cewa "oyo yo Abba", ya amsa mata da cewa "oyo yo Auta". 

Sannan suka jera suna tafiya har cikin falon Alhaji, anan suka iske Mubaraq tare da Ummin sa da Laila suna ta shan hirarsu, ganin shigowar Alhaji yasa duk kanninsu suka miƙe tare da faɗin "barka da dawowa", ya amsa musu da "yauwa", sannan suka zazzauna.

Alhaji yasa hannu ya cire hularsa ya ajiye ta daga gefensa, ya ɗan numfasa yace "am, Nabila na yanke shawarin gobe idan Allah ya kaimu zaki koma zuwa islamiyya, sannan Mubaraq kaine zaka rinƙa zuwa kullum da yamma kana kaita haka zalika in an tashi kai zakana ɗauko ta".

Alhaji ya ƙara da cewa "abu na biyu kuma shine, Nabila ki kasance cikin shiri domin ako wani locikin admission ɗinki zai iya fitowa a Uni Gash zaki fara zuwa, don haka ki ɗaura ɗamarar yin karatu tun yanzu".

Cikin ladabi Mubaraq ya amsa da "to! Abba". Kasancewar lokacin sallar azhar ya kawo kai duk suka watse a falon.

Washegari

La'asar ɗin fari sai ga Mubaraq yazo gida kamar yadda Abban sa ya umurce shi da wata motarsa kirar corolla le launin ruwan toka, bayan sungaisa da mai gadi ya wuce cikin gida ya iske Nabila ta kintsa tsab jiran isowarsa kawai takeyi, ganin hakan yasa yace "tunda naga kinshirya tashi mutafi kawai na kaiki, domin idan na tsaya gaida su Hajiya ma lokaci zan ɓata gara na kaiki na dawo".

Nabila ta tashi tabi bayansa da gudu gudu har bakin motar duba da irin saurin da yakeyi, ya buɗe motar ya shiga, sannan itama ta buɗe ta shiga ta ce, "Yaya Mubaraq ina wuni"?

Suka gaisa sosai, suna ta hirarsu har suka isa islamiyyan, Nabila ta sauƙa tana mai cewa "to Allah ya tsare Yaya Mubaraq".  "Amin", yaja motarsa ya tafi.

Nabila ta wuce ajinsu, a yayin da taje ta tarar ba malami a ajin, ɗalibai da dama sunyi mamakin ganin Nabila tare da nuna farin cikinsu a fili, kai tsaye Nabila ta tunkari bencin bestien ta Falila fiskarta cike da annuri ta mai cewa "besty yau Allah yayi na dawo islamiyya, saura boko ma ba da daɗewa zaki fara ganina".

Falila tayi shiru tamkar bakowa a wurin, cikin sanyin jiki Nabila ta ɗan ɗosanu ta zauna a gefen Falila ta ɗan sa hannu ta rungumeta ta ce, "Falila yau lafiya, miyake faruwa na ganki haka"?

Falila ta buɗi baki daƙyar ta ce, "kibari kawai Nabila ni yanzu gabaɗaya duniyar nan ta isheni".

Cikin firgici Nabila ta ce, "subuhanallahi, Falila kinsan me kike faɗi kuwa? To maganar gaskiya ki gaggauta yin istigfari". Taƙara da cewa "dan Allah kifaɗamin miyake faruwa ne"?

Ajiyar zuciya Falila ta sauke sannan ta ce, "a satin da ya gabata ne Daddy na ya rushe min duk wani farin cikin rayuwa ta, gabaɗaya malaman makarantar nan basu kyauta min ba da sukayi min karan tsaye suka haɗa committee sukaje suka samu Daddy na akan wai sun yaba da hankalina da ɗabi'una ni yarinyace mai ƙwazo sosai, sabida ire iren waƴan nan dalilan suna neman arzikin aurena a Malam Kabir. Batare da Daddy na yayi shawari da kowa ba, kawai ya buɗi baki yace musu ya bada aure na kuma baya buƙatar akawo komai gidan mu, ya ɗauka musu alkawari ranar waliman sauƙar karatun mu za a ɗaura aurena da Malam Kabir a wurin taron waliman". A dai dai nan sai wani matsanan cin kuka ya kwace a Falila wanda yasa ta ƙara rungume Nabila tana mai cewa "sadaka fa Daddy na ya ba dani kenan"?

Nabila ta ce, "Falila kenan, to miye sadakan"?

Falila ta ce "wallahi ni yanzu duk ustazain duniya ma na tsanesu, duk munafukai ne".

Dubanta Nabila tayi ta ce, "haba Falila miyasa kike furta irin waƴannan munanan kalaman, ya kamata kisani Daddyn ki bazai taɓa zaɓa miki abinda yasan cewa zai chutar dake ba, domin iyayen mu da kike gani sunfi son farin cikin mu akan nasu, shi auren mutumin kirki yana da matuƙar tasiri babba, tayiwu sai anan gaba zaki fahimci tasirin hakan. Misali ɗaya kuma da zanyi miki shine, ya kikeji aranki idan kika tuna cewa Daddyn ki shine chief imam na gabaɗaya garin nan? Wallahi ko baki faɗa ba nasani kina jindaɗin kasancewarki ƴar limamin garin nan. Don haka idan duk garin Gashua za acika miki da kayan lefe da sauran kayan ƙyale ƙyalen duniya idan baki auri mutum nagari ba wallahi ya zama aikin banza, don haka Falila ya kamata ki natsu kidawo hayyacinki, ki yawaita askar da karanta alqur'ani domin akwai shairin shaiɗan a cikin lamarin kin nan, duk kinbi kinsa kanki damuwa kin rame kinfita a hayyacinki".

Jin hakan yasa Falila ta ce, "haba Nabila kefa kinsan ina da wanda nakeso, amma miyasa bazaki tausayamin ba"?

Nabila ta ce, "kullum zaɓin mafi alkhairi muke nema a wurin Allah kuma tunda kikaga an bada aurenki a Malam Kabir to ki ɗauka kawai shine mafi alkhairi agareki kizamto mai biyayye game da zaɓin iyayenki, sannan kuma kina addu'a Allah ya tabbatar muku auren da alkhairi a cikinsa, kiyita ƙoƙari kiga kincire soyayyar duk wani saurayinki a ranki sai kiga kin zauna lafiya".

Ana cikin haka Malamin hadith ya shigo, atake kowa ya miƙe tsaye suka gaishe shi, bayan kowa ya zauna ya hangi Nabila yace "kai kai, Nabila ke daga ina haka, rabonki da ajin nan tun muna hadith na 87 yanzu yau har zamu shiga na 130 tukun kike dawowa, to tabbas dole zaki fiskanci hukunci mai tsanani, don haka kitashi ki fita waje".

Batare da Nabila tace uffan ba, ta tashi ta fita ta zauna a bakin barandar ajin, har lokacin tashi yayi suka fito, anan ne Malamin hadith ya samu Nabila ya ƙara da cewa "Nabila lallai kitabbatar gobe idan za kizo kintaho tare da wani babba daga gida". "To! Malam", cewar Nabila.

Sannan ta juya ta kama hannun Falila dake tsaye a gefen ta cikin tattausan murya Nabila ta ce, "besty ina mai ƙara baki shawara ki saki jikinki dan Allah, a wannan zamanin mata da dama rashin samun nagartattun mazaje shiyayi sanadiyar salwantar rayuwarsu. Don haka ina tayaki murnar samun Malam Kabir a matsayin miji, domin ina da yaƙinin zai kulamin dake insha Allah".

Duk da irin tasirin kalaman Nabila, basusa farin ciki ya bayyana a fiskar Falila ba. Amma Nabila batayi ƙasa a gwiwa ba ta dafa kafaɗar Falila ta ce, "besty wai ke ko kinfi so kiji ana kiranki da matar Alhaji ne, ba matar Malam ba? To duk dai damuwarki nasan bazatawuce kiga kuna ɗan fita outting kuna ɗan tafiya honey moon dadai sauransu ba, to duk ki kwantar da hankalinki idan Allah ya horewa Malam babu abunda bazaiyi miki ba, sakamakon indai magana ake ta soyayya to ustazai maƙura ne wajen nuna kulawa da iya soyayya, don haka kinyi nasara nake faɗamiki tawan sa hannu mukashe". 

Ajiyar zuciya Falila tayi tare da alamun murmushi da ya bayyana a fiskarta ta ce, "uhm! Besty ke kam Allah ya shiryeki wallahi".

Suna cikin tsaka da tattaunawa sai suka hangi shigowar motar Yaya Mubaraq.

"Kinga chan Yaya Mubaraq yayi birki, bari na ƙarisa na sameshi nikam mukwan lafiya", cewar Nabila. "To Allah ya tashemu lafiya besty".

Anan Nabila ta wuce ta bar Falila a wurin, tana tsayuwar dakon mai zuwa ɗaukarta itama. Nabila ta ƙarisa inda Yaya Mubaraq yayi parking ta buɗe motar tayi sallama ta shiga ya amsa "wa'alaikumussalam", sannan ya tada mota suka fara tafiya.

Bayan sun kwashe tafiya mai tsawo batare da sunyi magana a junansu ba Nabila ta ce, "oh Yaya Mubaraq yau fa ɗazu da Malamin hadith ɗin mu ya shigo aji korata yayi da zaiyi darasi, ƙarshe ma bayan ya kammala darasin da ya fito cemin yayi sai najeni da wani babba daga gida, basa buƙatar na ƙara zuwa ni kaɗai".

Yaya Mubaraq yace "babbar magana kenan, to abinda nakeso dake shine ba sai kin sanar da Abba ba, gobe idan Allah ya kaimu kiahirya kawai idan na kaiki islamiyyar sai nayi magana dasu".

Batare da Nabila tace komai ba Yaya Mubaraq ya ƙara da cewa "ai ɗazu bayan na ajiyeki a islamiyya na koma gida Abba ya aikeni nakai takardunki a Baffa Saminu, ashe dama biochem kika cika cika a jamb ɗinki"?

Nabila ta ce, "eh mana, Yaya kamanta ne, ai da ina da burin na zama likitar yara ne, to sakamakon babu course a Uni Gash yasa Abba yace min lallai sai dai na chanja na zaɓi wani course wanda akeyi a Uni Gash domin bazai lamince na tafi karatun jami'a nesa ba, sai dai na jona Uni Gash ina zuwa ina dawowa kullum yana ganina. To kaji wannan shine dalilin da yasa na zaɓi biochemistry".

Suna cikin tsaka da zance kawai suka iso gida, kasancewar magriba ta kawo kai Yaya Mubaraq yana ajiye Nabila ya juya ya nufi masallaci, ita kuwa Nabila ta wuce cikin gida ta ajiye jakar islamiyyan ta cire hijaf ɗinta tayi haraman alola, bayan tayi alola ta koma falo tayi sallah a yayin da kammala askar ɗinta yazo daidai da kammala tuwon shinkafa miyar kuɓewa da Hajiya Jummai ta girka a lokacin taci tuwon ta ɗaura da tilawa, kafin daga bisani tayi sallar isha'i ta kwanta tayi bacci.

Washegari

Da sassafe Nabila ta shirya abun karya kumallo, daga bisani tayi wanka ta chanchaɗa kwalliya ta fito ta zauna a falo tana jiran fitowarsu Abban ta, kafin daga bisani suka fito Nabila ta gaishesu ɗaya bayan ɗaya kamar yadda ta saba, sannan ta ƙarisa dining table tayi serving ɗinsu suna masu raha a junansu sukayi break fast suka gama.

Haka Nabila ta cigaba da sauran ayyukan cikin gida har lokacin tafiya islamiyya yayi tayi wankanta ta shirya tsaf abinta ta zauna tana tsumayin zuwan Yaya Mubaraq ya kaita, jim kaɗan sai ga Yaya Mubaraq ya shigo batare da ɓata lokaci ba Nabila ta fito ta shiga mota suka nufi islamiyya.

Isarsu ke da wuya Yaya Mubaraq ya umurci Nabila da ta zauna a cikin motar, shikuwa ya fita ya ya nufi staff room dake daura da ofishin prinspal, sallama yayi ya shiga ya tarar da tarin malamai a zazzaune kowa da abunda yake gudanarwa, wasu nayin marking ɗin takardun yara wasu suna duba roster.

Senior Master

Wa'alaikumussalam, bayan sun amsa sallamar ɗaya daga cikin malaman dake zaune akan wata babbar kujera wanda shine senior master a makarantar yace "sannu da zuwa, bismillah ga wurin zama", yana mai nuni da ƴar yatsar sa.

Ya zauna ya fara da gabatar masa da kansa "sunama Mubaraq A Alhasan, ni Yaya ga Nabila, nazo ne domin jiya da ta koma gida ta sanar cewa akwai malamin su na hadith da yace da ita ta turo wani babba daga gida".

Senior Master yace "eh hakane, sakamakon idan kaduba jikin form ɗin makarantar nan zakaga ɗalibi idan yayi fashin sati guda a jere batare da wani kwakkwaran dalili da hukumar makaranta ta sandashi ba to lallai ɗalibin ya kori kansa duba da yanayin yadda muka tsara salon koyarwan mu, to ita kuma Nabila an wayi gari ta kwashe sama da tsawon wata guda bata zuwa makaranta, don haka duba da wannan doka hukumar makaranta ta kori Nabila bisa laifin karya doka".

Numfasawa Yaya Mubaraq yayi yace "to amma Senior Master babu wata alfarma da za'a iyayi mana akan hakan, ayi haƙuri ta dawo karatu"?

Senior Master yace "ina ai wannan doka ce wanda duk makarantar nan babu wanda ya isa ya karya ta, haƙuri kawai zakuyi".

Yaya Mubaraq ya ɗanyi shiru chan yace "to ba matsala shikenan mungode", sannan ya miƙe ya juya yace da sauran malaman dake cikin staff room ɗin "to sai anjiman ku".

Fitowa yayi ya tarar da Nabila zaune kamar yadda ya barta acikin motar, shiga yayi ya ta da motar batare da yace mata komai ba suka nufi gida.

Isarsu gida sukayi dacen iske Abbansu ya dawo gida yana zaune tare da mai gadi a ƙofar gida, Yaya Mubaraq yayi parking suka fito ya ƙirge ma Abbansu duk yadda sukayi da Senior Master, shiru Abbansu yayi na ƴan daƙiƙa daga bisanin ya numfasa yace "to Allah yasa haka shi yafi alkhairi". Duk kanninsu suka haɗa baki sukace "amin ya Allah".

Cikin sanyi jiki duk kansu suka shiga gida Nabila kai tsaye taje ta zube akan Aminta dake zaune a wata garduma a farfajiyar gidan ta fara kuka tana mai cewa "wayyo shikenan Ammi nikam bazan cika burina na sauƙar alqur'ani mai girma da nasa a gaba ba, yau kam an koreni a islamiyya".

Duban Yaya Mubaraq dake tsaye a gefe Ammin Nabila ta juya tayi sannan ta ce, "Mubaraq wai miyake faruwa ne"?

Mubaraq yace "wato an samu matsala ne sakamakon daina zuwa islamiyya da tayi na tsawon kwanakin da Abba ya hanata zuwa, sabida hakane sukace bazasu amince taciaba da zuwa ba, sai dai a nema mata wata makarantar".

Jin hakan yasa Ammin Nabila ta ce, "ayya to kiyi haƙuri kiyi shiru haka Auta, batun yin sauƙar karatu insha Allah zakiyi, domin nasan Abbanki zai kaiki duk irin islamiyyar da kikeso insha Allah, dan haka ke dai kiyi fatan Allah yasa haka shi yafi alkhairi kawai".

Haka dai Ammin Nabila tacigaba da shafa kuncinta dake kan cinyoyinta tana yimata nasiha tana rarrashinta har sai da taji anfara kiran sallan magriba sannan ta umurce ta da ta tashi domin yin sallah.

Tsawon kwana biyu Nabila ta kwashe tana cikin matsanancin hali, damuwa ta bayyana a fili a tattare da ita farinciki ya ƙaurace mata, hatta abinci sai dai taci sama sama badan tanajin daɗinsa ba ganin irin yanayin matsanancin halin da Nabila ta tsinci kanta aciki yasa hankalin kowa ya tashi a gidan ba yama Alhaji da yake ganin shi yayi silar faruwar hakan.

Akwana atashi watarana Alhaji ya fita kasuwa sai gashi ya dawo gida ba a lokacin da ya saba dawowa ba fiskarsa cike da annuri ganin dawowar Alhaji da kuma irin yanayin da ya shigo cikin gidan ya tarar da Hajiya Jummai da Laila a falo ya basu mamaki sosai.

Buɗar bakin Alhaji yace "ina Auta"?

Ammin Nabila ta ce, "tana chan side ɗinta tana kwance".

Alhaji yace "maza ɗanje ki kirawo min ita". Da "to!" Ammin Nabila ta amsa, sannan tawuce side ɗin Nabila, batare da ɓata lokaci ba suka dawo tare Nabila ta ƙarisa ta durƙusa a gaban Abbanta ta ce, "gani Abba".

Alhaji ya fiddo da hannunsa dake cikin babbar tigarsa ɗauke da wani file ya miƙashi a Nabila yace "gashi riƙe wannan Auta takardan admission ɗinki ne aciki tare reciept ɗin school fees ɗinki gabaɗaya, don haka inaso dake gobe ki ƙoƙarta kifara zuwa makaranta, sakamakon yanzu haka ma lectures ya fara nisa, lamarin ƙarfin jikin naki kuma idan kina zirga zirga shi zai baki daman ki warware gabaɗaya insha Allah, sabida haka ina miki fatan alkhairi, kidage sosai da karatu, banda abokanen banza, banda kula samari kuma banda yawan ƙawaye kitsare mutuncin kanki Nabila, abinda duk kike da buƙata kisanar dani".

Nabila ta ce, "to Abba naji kuma insha Allah zan kiyaye bazan baka kunya ba, nagode sosai".

Juyawa Alhaji yayi takunsa biyu ya ƙara juyowa yace "Auta goben kiyi ƙoƙari kigama shiryawa da wuri, domin nayi magana Yayanki Mubaraq zaizo ya kai ki makarantar". "To Abba insha Allah zanyi ƙoƙarin hakan", cewar Nabila.

Alhaji ya wuce tirakarsa ita kuwa Nabila ta miƙe ta ƙarisa jikin kujerar da Hajiya Jummai da Amminta suke zaune ta miƙa musu file ɗin ta ce, "gashi kusa albarka", sukayi mata fatan alkhairi sosai.

Washegari tun sassafe Nabila ta kintsa tsaf tsantsar mararin fara zuwa makarantar jami'a da takeyi, gashi wannan rana ta kasance itace rana ta farko da zata fara halartar Uni Gash zata cika dogon burinta da ta jima tana addu'a akansa, wannan dalilin yasa wanzuwar farin ciki sosai a fiskar Nabila, hatta abinci ta kasa ci sabida ɗauki ta kasance bata da aiki sai duba agogo tun wayewar gari da misalin ƙarfe 8:15 am, Yaya Mubaraq ya samu isowa.

Shigowan Yaya Mubaraq ya tarar Nabila ce kaɗai ke zaune a falo tana tsumayinsa, Abbansu da Umminsa da Ammin Nabila kuwa basu fito ba kunna, duk kanasu suna kwakkwance a cikin ɗakunansu, wannan yasa yace da Nabila "uhm! Sarkin zumuɗi kenan, ke kaɗaice ma kika tashi a gidan tsabar ɗaukin fara zuwa jami'a".

Nabila ta ce, "Yaya Mubaraq ba haka bane, ni ai najima da daina komawa bacci bayan sallan asuba tunda naji irin tarin falalar da yake cikin wannan lokacin, na zamto kodai na zauna nayi tilawa ko kuma nayi zikiri har zuwa lokacin da rana zata fito".

Yaya Mubaraq ya ɗan saki murmushi yace "tashi muje nikam na kaiki ki, kinji ko"?

Nabila ta wuce tabi Yaya Mubaraq suka fita tare har zuwa inda yayi parking ɗin motarsa a harabar cikin gidan, sannan suka shiga mota suka tafi makaranta kai tsaye batare da sun tsaya ako ina ba sai a cikin farfajiyar makarantar Yaya Mubaraq ya taka birki a gaban wasu ƴan mata dake zaune a cool down a daura da hanya yace "ƴan mata barkanku dai, dan Allah muna tambaya muna tambaya ne"?

"Yauwa, Allah yasa mun sani", cewar ƴan matan dake zaune a cool down.

Yaya Mubaraq yace "daga nan ita ina zamubi mu samu biochemistry department"?

Ɗaya daga cikinsu ce ta miƙe tana mai nuna da yatsarta ta ce, "idan kabi wannan hanyar da tayi kwanan hagun a ƙarshenta zakaga ta rabe biyu to ta ɓangaren daman idan kabi har biochemistry department".

Yaya Mubaraq yace "to nagode sosai", sannan ya tada motar ya nufi hanyar kamar yadda tayi masa misali har bakin department ɗin, yayi parking Nabila ta buɗe ta sauƙa, anan sukayi sallama ya tafi, ita kuwa Nabila ta shige cikin department.

Nabila da bincika ta samu basu da lecture sai 11-1, wannan yasa ta samu wuri ta zauna kafin lokacin yayi, chan da misalin ƙarfe 10:40, taji muryar Falila ta ce, "wa nake gani kamar a mafarki"?

Murmushi Nabila tayi ta ce, "aljana ce".

Falila ta ƙariso da sauri ta rungumeta, sannan ta ce, "besty ya akayi na ganki anan haka"?

Nabila ta ce, "ai yau tun ƙarfe 9:00 am, nake nan, bayan na tambayi wata ce take faɗamin ƴan level 1 lecturen su sai ƙarfe 11:00am, shine dalilin da yasa kawai na zauna anan".

Falila ta ce, "uhm! To amma kinsan zaki fara zuwa school miyasa baki kirani a waya ba"?

"Wallahi kawai naso nayi surprising ɗinki ne shiyasa", cewa Nabila.

Falila ta ce, "to gashi kuma ai kinzo kinsha jira abanza, don haka yanzu abunda ya kamata kifarayi shine ki copy time table, ya zamto a duk lokacin da muke da lecture zakina gani a rubuce, lokacin da babu kinga ba sai kinzo kinɓata lokacinki ba ko"?

Nabila ta ce, "eh hakan za'ayi maganarki gaskiya ne".

Falila tasa hannu ta sauƙe jakar goyo dake rataye a bayanta ta ciro time table ta miƙawa Nabila ta karɓa tayi copy, sannan Falila ta ƙara da cewa "abu na biyu kuma yanzu saura maganan photo copyn hand out akwai buƙatar zuwa gobe kitaho da shirin mallakar duk wani hand out domin ki dukufa akan karatu, sakamakon muna daf da fara text, don haka ma kamata yayi yanzu muje na rakaki ofishin H.O.D ki karɓi I.D card na department domin ba ashiga text sai dashi".

Nabila ta ce, "to muje ki rakani ƙawar arziki". 

Suna tafiya suna hirarsu har bakin ofishin H.O.D anan ne Falila ta tsaya ta ce, "yanzu sai ki buɗe ƙofar kishiga domin shi doka ne mutum biyu basa shiga ofishinsa tare sai dai ɗaya bayan ɗaya".

Da "to!" Nabila ta amsa ta tura ƙofar ta shiga "assalamu'alaikum!"

H.O.D ya amsa mata sallamar ya umurce ta da ta rufe ƙofar sai ta shigo, ta shiga ta ɗan tsaya daga gefensa kaɗan ta gaishe shi, bayan ya amsa ya ƙare mata kallo sama da ƙasa sannan yace "bismillah, maza ki zauna ga kujera".

Nabila ta zauna tayi masa bayanin abunda ya kawo ta, atake ya binciko I.D card ɗinta ya miƙa mata, har ta juya zata fita yace "kitsaya mana, gaggawan me kikeyi ne"? "Sir muna da lecture ne yanzu haka", cewar Nabila.

H.O.D ya tsaki yace "kinga ki kwantar da hankalinki karɓi wayar nan ki samin lambar wayar ki anan".

Nabila tasa hannu ta karɓa ta samasa lambar ta, ya kira atake yaji ta shiga, ya ɗan saki murmushi yace "shikenan kije kawai".

Nabila ta juya ta fito ta tarar da Falila na tsaye tana dakonta jikin Nabila da sanyi ta ce, "dan Allah kiyi haƙuri nasa mun makara".

Falila ta ce, "bakomai ai da alamun malamin ma baizo ba, sakamakon yanzun nan naga class rep ɗin namu ma ya wulga ta chan, aike kam mutuminki nema".

Cikin gaggawa Nabila ta ce, "wani mutumina kuma"?

Falila ta ce, "ni sunansa nake mantawa, wani class mate ɗin mu lokacin muna ss 2 inbaki manta ba, watarana malamar hausa tana tambayan kowa burinsa da yakeso ya cika agaba da akazo kansa yace shi anan gaba bashi da burin da yawuce ya auri Nabila Alhasan, lokacin aji akayita ihu mazan aji sukaita cewa Allah ya cika masa burinsa. Shin ko kin tuna"?

Nabila ta ɗanyi ajiyar zuciya ta ce, "tirƙashi ina zan manta kuma, Jabir sunansa ai, kince akwai gwarama kenan a makarantar nan".

"Wata irin gwarama kenan Nabila"? Cewar Falila.

Nabila ta ce, "abinda ya faru kawai watarana Mamansa taje har gidan mu ta samu Ammina tace mata ita daga gidan Alhaji Salihu ne, akwai ɗanta Jabir abokin karatun Nabila ne, sunyi secondry tare a Darul Alkam. Dalilin zuwan ta shine, tunda muka kammala makaranta muka rabu a gida Jabir kullum bashi da wani aiki sai hiran Nabila, lamarin ya kaiga yana kwance a cikin ɗaki zakiji yana rera waƙa, Nabila kizo inba kizo ni zanzo, Allah nake roƙo kabiya mini buƙatata, uhm! uhm!! uhm!!! To wannan dalilin yasa na taso nazo domin naji idan har Allah yasa ba ayi maganan auren Nabila da wani ba, to ina nemawa ɗa na Jabir arzikin auren Nabila, idan har kun amince kuma yara sun fahimci junansu to insha Allah za a iya gudanar da hidiman auren acikin wata kachal, sakamakon Jabir shi kaɗai Allah ya bamu a matsayin ɗa agaremu. Ammina tace mata to badamuwa zatayi magana dani duk abinda ake ciki zataji labari. Sukayi sallama ta tashi ta tafi, daga baya Ammina take sanar dani abinda ake ciki game da lamarin Jabir, kawai na fashe mata da kuka, tayi yin duniya nayi shiru naƙi, ta sameni da maganan ya kai karo uku bata samu amsa daga gareni ba. Bana mantawa wataranar jummu'a naje ziyara gidan Aunty Hannatu da yake suna unguwa ɗaya ne, ashe shi kuma Jabir yaga lokacin da na shiga gidan, chan muna zaune muna hira a falo wani yaro ya shigo wai Nabila tazo inji Jabir yana waje, to Allah yasa Aunty Hannatu tasan ɗan ajin mune, na tashi na fita na sameshi yana tsaye nace masa Jabir Salihu dan Allah indai kai ba maye bane kafita a harkata, tsakaninka da Allah ina ni inakai, yaushen kama, kaga ni banason yarinta wallahi don haka kafita a harkata daga yau. Yace min Nabila yarinta ta itace kaɗai illata agareki? Nayi shiru, ya ƙara da cewa to tabbas na godewa Allah tunda har bani da wani aibu da zaki iya faɗa nawa, maganan shekaru kuma basa daga cikin cika cikan aure, acikin watan nan zan cika shakara 18 a muslimci ya halatta idan ina da sana'a abani aure domin na mallaki hankalin da zan iya zama da mata. Daga ƙarshe ina mai tabbatar miki da cewa ke naso, kuma ke nake so, ke zan cigaba da so har zuwa ranar jummu'an da bata da asabar".

Jin hakan yasa Falila ta numfasa ta ce, "tirƙashi lallaikuwa akwai gwarama, domin ni na ɗauka tunda muka bar makaranta ya haƙura".

Nabila ta ce, "ina bawai ya haƙura bane, kawai ta inda na samu sauƙin lamarin baya samun ya ganni, to gashi kuma yanzu ma munƙara haɗuwa a class ɗaya".

Falila ta ɗanyi shiru ta ce, "kawai tsare masa zakirinƙayi, don haka muƙarisa class ɗin mugani ko malamin ya samu zuwa".

Isarsu kenan shima malamin ya iso da motarsa kirar Toyota Anacornda, suka shiga gaba da baya, tsawon 2 hours suka kwashe yana koyar dasu akan course ɗin chemistry 101 kafin ya kammala lecture ya fita.

Bayan lecturer ya fita Nabila da Falila sun fito tare a hankali, Nabila ta buɗe ƴar ƙaramar fox ɗinta dake hannunta ta ciro wayar ta, dubawan da zatayi taga miss call har uku da number mai ɗauke da sunan H.O.D duban Falila, Nabila tayi cikin firgici tana dafe ƙirji ta ce, "na shiga uku".

Da gaggawa Falila ta ce, "besty lafiya me ke faruwa"?

Nabila ta ce, "H.O.D ne ya kirani har sau uku muna lectures sakanakon nasa wayar a babiretin tana cikin fox ɗina yasa banji ba, Falila dan Allah ko zamuje ki rakani ofishin sa yanzu"?

Buɗan bakin Falila ta ce, "yanzu kam ai H.O.D ya daɗe da tafiya, sakamako ƙarfe 2:00pm ta wuce, sai dai zuwa gobe amma karki damu nasan tayiwu akwai wata takarda ne da aka manta ba asa a file ɗinki ba".

Nabila ta ce, "to Allah yasa mudace, yanzu har ƙarfe 2:00pm tawuce to ya batun sallah kuma"? "Eh kinsan sakamakon muna da lecture 2-4, a LT 5/6 to dole sai dai muyi sallah akan hanyar mu ta zuwa chan kasanwar yanzu ma mun makara", cewar Falila.

Suka kama hanya a yayin da sukaje daidai labrary suka yanke shawarar tsayuwa suyi sallah, batare da ɓata lokaci ba sukayi sallah sukawuce LT 5/6 har sunje daf da wurin sukaga ɗalibai suna dawo cikin mamaki Falila ta tsaida wata daga cikin course mate ɗinsu ta tambayeta "sister wai miyake faruwa ne, naga mutane anata dawowa"? "Eh class rep ne yace malamin ya kira wayarsa ya sanar dashi bazai samu zuwa ba, shine kowa ya watse".

Falila ta ce, "to Nabila kinji abinda yake faruwa, don haka sai ki kira Yaya Mubaraq yazo ya ɗauke ki".

Da "to!" Nabila ta amsa, sannan ta buɗe fox ɗinta ta ciro wayarta ta lalimo lambar Yaya Mubaraq ta danna kira tayi dace kuwa ta shiga ringing ɗinta biyu Yaya Mubaraq ya ɗaga "hello Auta kaddai kuntashi a school kenan"? 

"Eh Yaya", cewa Nabila.

Yaya Mubaraq yace "to badamuwa kijirani a department ɗinku ina zuwa yanzu insha Allah".

Nabila ta katsar da wayar ta ce, "besty mu juya mu koma department mujirashi a chan yana zuwa yanzu".

Suka juya suka koma department suka zauna sunata hira sai ga Yaya Mubaraq ya ƙariso suka gaisa da Falila yayin da Nabila ta miƙe zasuyi sallama Yaya Mubaraq yace "Falila kema ai da tashi kikayi muka tafi tare muka ajiyeki a gida muka wuce, inaga ai yafi mutafi mubarki ana ke kaɗai ko"?

Falila ta ce, "ba komai wallahi Yaya Mubaraq kuje ku kawai, domin idan direba yazo ɗauka na bai sameni ba bazaiji daɗi ba".

Anan sukayi sakayi sallama suka rabu, Nabila da Yaya Mubaraq basu tsaya ako ina ba, sai a gida shigarsu gida keda wuya Nabila tawuce kitching ta lodo abinci tazo falo ta zauna ta kintsa kanta daga bisani ta tashi tayi sallah ta fara copyn note da akai tayi abaya kafin ta fara zuwa makaranta.

Washegari

Nabila ta wayi gari cikin sanyin jiki, haka dai tayi ƙarfin hali batare da ta sanar da kowa damuwarta ba da Yaya Mubaraq yazo gaisuwar safiya cikin gida kamar yadda ya saba, ta bishi ya ɗauketa ya kaita makaranta ya ajiyeta shikuwa ya juya ya tafi abunsa.

Nabila tana tsaye tsakaninta da Falila ba tazara sosai, amma ta kasa ƙarisawa wurin da ƙawayenta suke zaune suke jiran isowar malami, Falila ba tayi ƙasa a gwiwa ba ta taso taƙariso inda Nabila take, Falila tasa hannu ta dafa kafaɗan Nabila ta ce, "Nabila damuwa ta bayyana a fiskarki, shin miyake damunki haka"?

Nabila ta ce, "kibari kawai Allah ne kaɗai ya san irin tashin hankalin da nake ciki".

Jin hakan yasa cikin tattausan murya Falila ta ce, "ƙawata banaso kiɓoye min komai a game da abunda yake damunki, sakamakon ta yiwu akwai irin gudumawar da zan iya baki akan abunda yake damunki".

Nabila ta ce, "wato daga iya kaɗai naji natsani wannan makarantar, sakamakon jiya bayan na koma gida da daddare ina cikin copyn note, naga shigowar kiran wayar H.O.D na ɗaga muka gaisa dashi sosai, wato abunda zai baki mamaki ɗan talikin nan ashe ƙaton kwarto ne, ta inda ya shiga bata nan yake fita ba, maganganu gunduma gunduma na batsa har da irin waƴan da kunne na bai taɓa jin irinsu ba, yana ta suffanta surar jikina da irin yadda zai mu'amalance ni idan muka haɗu. Wannan dalilin yasa gabaɗaya daren jiya ban iya yin bacci ba, domin na tsorata makarantar nan gabaɗaya ta fita min a raina yanzu".

Buɗan bakin Falila ta ce, "wannan lamarin ai da ya kamata kisanar da Abbanki ne besty".

"A'a wanan ba ƙaramin lamari bane fa, da zarar Abban nah ya samu wannan labarin to kisa aranki sanadiyar barina wannan makarantar kenan, domin kullum yanayi min nasiha kar ina kusantar inda ake aikata alfasha, sannan kuma kar ina mu'amala da mutanen banza. To kinga kuwa da zarar ya fahimci akwai irin waƴan nan mutanen acikin jagororin wannan makarantar to tabbas zai fidda ni acikinta", cewar Nabila.

Jin hakan yasa Falila ta ɗanyi ajiyar zuciya sannan ta ce, "to yanzu dai shawara ɗayace da zan baki ya zama dole ki dage sosai da sosai wajen karatu, yadda zai kasance a ƙalla ko wani course a baki ciki ba shine kici B a course ɗin, akwai fa'ida babba idan kinyi hakan, wanda sai lokacin yayi zanyi miki ƙarin bayani akan hakan".

Nabila ta ce, "to naji, Allah yasa mudace, domin ni yanzu gabaɗaya ma juwa nakeji inaga ma kawai gida zan koma yanzu".

Falila ta ce, "Allah sarki besty ai dole kiji juwa irin wannan mummunan al'amarin, to kiɗan zauna a wanchan cool down ɗin ki huta bari naje na siya mana hand out na dawo sai na rakaki chan bakin gate ki hau taxi ki koma gida ko"?

Da "to!" Nabila ta amsa, sannan ta juya taƙarisa ta zauna a cool down, jim kaɗan zamanta ke da wuya taji anyi mata sallama, kamar bazata amsa ba dai ta daure ta amsa "wa'alaikumussalam!"

Jabir fiskarsa cike da annuri yace "da ace kin miƙamin ragamar mulkin zuciyarki to da ya tabbata yau Falila sai ta fiskanci hukunci mai tsanani, duba da irin yadda ta barki cikin matsanancin kaɗaici", dubansa Nabila ta ɗaga kai tayi ta ce, "Jabir dan Allah na roƙe ka, karka cikani da yawan surutun iska".

Gyara tsayuwa Jabir ya ɗan ƙarayi yace "haba my dear, ya kike kirana suna Jabir kai tsaye gatse gatse haka".

Nabila ta ɗan ɗaga kanta ta galla masa harara ta ce, "to da wani irin suna kakeso na kiraka inba Jabir ba"?

Ana cikin haka sai ga wani matashin ɗalibi ya ƙariso inda suke yace "class rep kazo muje ana kiranka yanzu yanzun nan".

Batare da Jabir ya amsa tambayar da Nabila tayi masa ba yabi ɗalibin suka tafi gaba abaya ofishin H.O.D, da suka shiga yayi umarni a ɗaya ɗalibin ya tafi, sannan ya dawo kan Jabir yace "idan kazaɓi ka gama makarantar nan lafiya to karna ƙara ganinka da wata ƴa mace, domin na fahimci kai asalin ɗan iska ne, baka samu tarbiya a wurin iyayenka ba, shasha kawai lalataccen yaro da baka san ma me yakawo ka makarantar ba, baka da aiki sai liƙewa ƴan mata duk inda aka ganka yaro kamar bunsuru, to kafita kabani wuri na faɗamaka wannan yazama shine karo na ƙarshe da zan ganka da wata ƴa mace, indai har kanaso ka gama lafiya".

Buɗan bakin Jabir yace "sir" .....! H.O.D ya tari numfashinsa yace "kai karka yarda kace min komai anan, get out in my office".

Jabir ya juya ya fito cikin sanyin jiki yana ta fiya yanata sake sake, chan yaci karo da Falila tana ta sauri zata tafi lecture anan ya tsayar da ita suka jera tare ya tambayeta "ya naganki ke kaɗai ina ƙawartaki kuma"?

Falila ta ce, "yanzu haka daga bakin gate nake na rakata ta koma gida sakamakon kanta yana mata ciwo sosai".

"Ayya Allah sarki", cewar Jabir. Yaƙara da cewa "ko nima yanzu haka ƙoƙari kawai nakeyi, amma da zan biye da dole gida zan tafi".

Falila ta ce, "uhm, su Jabir manyan masoya daga cewa Nabila kanta yana ciwo shikenan kaima harka kamu".

Jabir ya sauke ajiyar zuciya yace "wallahi duk ba wannan bane, wannnan matsalace tsakanina da H.O.D domin ɗazu yayi min alwashin indai ya ƙara kallona da wata mace a makarantar nan to da zallar carry over sai ya koreni nabar makarantan nan. Kinga kuwa wannan ai abune mai matuƙar wuya agareni a matsayina na class rep".

Jin hakan yasa Falila ta rasa tacewa face jijjiga kai da tayi, tana mai kallon Jabir alaman tausayi ya bayyana a fiskarta.

Jabir ya ƙara da cewa "amma ni yanzu kawai matakin da zan ɗauka akan wannan lamarin shine, zan ajiye matsayin class rep ne, kawai a bayar a wani, tinda dama ta dalilin wannan matsayin ne mata suke kulani, amma nayi imani bazan daina kula Nabila ba, akanta na zaɓi a koreni a wannan makarantar".

Jabir ya ƙara da cewa "don haka yanzu nima zan koma gida, ke ki ƙarisa wurin lecturen idan Allah ya kaimu gobe, in har Nabila ba ta samu zuwa makaranta ba, sai kiyi magana da Aisha mu haɗu muje gidansu Nabila mu duba ta".

Falila ta ce, "amma tunda mun iso har nan wurin, da kayi haƙuri ka daure munƙarisa lecturen nan".

Jabir yaƙi amincewa sam, ya juya yaje ya ɗauki motarsa ya tafi gida, da shigarsa ya iske Mummynsa a falo tana kallon labaru a tv, cikin mamakin ta dafe ƙirji ta ce, Jabir yau lafiya, naga kadawo ba a lokacin da ya dace kadawo ba"?

Jabir yace "lafiya ƙalau Mummy, kaina ne yake min ciwo shiyasa na dawo, sabida ina buƙatar na ɗan samu hutu".

Cikin alhini Mummyn Jabir ta ce, "ayya sannu, Allah ya sauwaƙe, stress ne ba wani abu ba, ya kamata katashi ka shiga ka kwanta kaɗan samu hutu ne yanzu".

Da "to!" Jabir ya amsa, sannan ya miƙe ya nufi ɗakinsa. har ya isa daf da ƙofar falon, Mummyn sa ta ce, "oh! Jabir ɗazu nayi nayi waya da Daddynka yace a gaishe ka, ya kira wayarka bai sameka ba".

Jabir yace "ayya wai yaushe Daddy zai dawo ne Mummy"?

Mummy ta ce, "soon insha Allah, domin kasan yanzu ya bar Dubai yana Chaina".

Jabir yace "to ni dai dama ki tabbar yana dawowa gidan nan yaje ya samu iyayen Nabila akan maganan aurena da ita, domin tun farko na fahimci babbar matsalar da aka samu yasa ki kaga ba ayi auren muba sabida kece kikaje kika samu Ammin ta, amma na tabbatar da Daddy ne yaje ya samu Abbanta to da yanzu anyi angama".

Ajiyar zuciya Mummy tayi sannan ta ce, "Jabir kenan, shi aure lokaci ne, amma inba haka ba, ni nafika burin naga aurenka, amma karka damu muyi fatan Allah ya dawo da Daddyn ka lafiya kawai, insha Allah zaije ya nema maka auren Nabila, don haka kacigaba da fatan alkhairi kawai, kashiga ka kwanta".

Jabir atake yaji ya samu wani ƙarfin jiki, sakamakon maganar Mummynsa, hatta ciwon kai da yakeji, yaji babu shi tamkar ya sha magani boska, yana mai hamdala acikin zuciyarsa ya wuce ɗakinsa.

Washegari.

Jabir ya tashi cikin ƙarfin jiki da annushuwa ya shiga banɗaki yayi wanka ya fito kamar yadda ya saba, amma irin shigarsa ta sha banban da irin wanda ya saba, domin ya ɓata lokaci sosai yana shafe shafen mayika da turare na alfarma, kafin daga bisani ya taje gemunsa ya ɗaura agogonsa ya juya yaga mirror wanka tabi jiki, ya ɗauki key ɗin motarsa ya fito yaci karo da Mummyn sa, duba da irin nau'in daddaɗan ƙamshi da yake tashi ajikin Jabir, ta dubeshi sama da ƙasa ta ce, "wow, Jabir irin wannan haɗuwa haka, sai kace wanda yau zakuyi course akan yin kwalliya"?

Jabir yayi murmushi yace "kibari kawai Mummy yanzu dai na makara, idan na dawo zamuyi magana". Yawuce ya ƙarisa car parck ya tarar an ƙyale masa motarsa ta fita tass, sheƙi kawai takeyi, ya buɗe ya shiga, bayan ya fita a gida bai tsaya ako ina ba, sai a cikin department ɗinsu anan ya tarar da Falila da Aisha suna zaune suna tsumayin zuwansa, cikin gaggawa Jabir ya buɗe ƙofar motar ya sauƙo da ya ƙariso inda suke yayi musu sallama suka gaisa sama sama, sannan yace "to maza ku hanzarta ku tashi musamu muje gidansu Nabila muduba ta mudawo kafin zuwan malamin English ko"?

Aisha ce, ta fara miƙewa da bismillah kafin daga bisani Falila ma ta miƙe suka ƙarisa suka shiga motar, Jabir yayi key suka tafi, isarsu ƙofar gidan su Nabila yayi horn da sauri mai gadi ya leƙo, ganin Falila a cikin motar yasa ya buɗe musu gate batare tambaya ba.

Bayan sunyi parking a harabar gidan Falila ta jagorance su har cikin babban falon gidan, inda a cikinsa ne Nabila take kwance akan wata kujera ƙirar 3 sitter hannayen ta suna rungume da filo, batayi aune ba, kwatsam taga Falila tare da Aisha ga kuma Jabir a bayansu. 

Cikin firgici Nabila ta ce, "nashiga uku", sannan ta fara ƙoƙarin janyo ɗan kwalinta dake gefenta ta yafa akanta, tana mai cewa "sannunku da zuwa", da alamun kunya atattare da ida.

Falila ta ƙariso gefe da ita ta zauna ta ɗan rungumeta ta ce, "my besty, faɗamin miyake damunki yanzun, ina fata dai babu wani abun da yaƙara faruwa ko"?

Nabila ta ce, "uhmm!" Duba da basu kaɗai bane a wuri.

Falila ta ce, "to yau ga Aisha nan nakawo miki ita, dan nasan ba lallai kin taɓa ganinta a school ba, domin itama kullum tana department ɗinsu".

Nabila duban Aisha tayi ta ce, "idonki kenan, ke kam Allah ya shiryeki wallahi Aisha, na rasa yaushe zaki chanja halinki na ƙin son shiga mutane".

Aisha ta ɗan jijjiga kai ta ce, "bazaku gane bane".

Nabila ta miƙe ta ce, "uhm, ku ɗanyi haƙuri bari naje na kawo muku ruwan sha", sannan ta juya ta dubi Jabir ta ce, "wato bazaka gaisheni ba kenan ko"? Ta wuce ta nufi inda fridge yake.

Leƙowa Ammin Nabila tayi ta ce, "Nabila da wa nakeji kina magana a falo"?

Nabila ta ce, "Ammi su Falila ne sukazo".

Jin hakan yasa Ammin Nabila ta ƙariso cikin falon domin ta gane ma idonta, tayi musu sallama, bayan sun amsa Jabir ya ɗan risina yace "antashi lafiya Ammin"?

Ammi ta amsa da cewa "lafiya ƙalau alhamdulillah". 

Sannan daga ɗaya gefen Aisha ta miƙo tata gaisuwar itama suka gaisa sosai, daga bisani Nabila ta dawo hannunta ɗauke da tiren silver ta shaƙe shi dam da drinks kala daban daban taje ta duƙa a gaban Jabir dake zaune akan kujera 1 sitter ta ce, "abun gara a fara da babban baƙo, domin bazan ɓoye maka ba, har ga Allah najidaɗin ganinka a gidan mu, don haka ka faɗamin wani kalan drinks kakeson sha na sanya maka a cup"?

Jabir ya numfasa ya ƙara duban tiren sosai yace "ki samin exotic". 

Nabila ta ce, "angama rankaidaɗe", sannan ta ɗauki exotic ta buɗe ta tsiyaya masa acikin wani glass cup, ta riƙe hannu bibbiyu ta miƙa masa, daga bisani ta juyo wurinsu Aisha.

Nabila duban Amminta dake zaune a falon ta ce, "Ammi kingane wannan kuwa"? Tana mai nuni da Jabir.

Ammin Nabila shiru ta ɗanyi ta ƙara ƙura masa ido ta ce, "bangane shi ba gaskiya".

Nabila ta ɗan saki wata bazawarar dariya ta ce, "to wannan shine Jabir kenan, ɗan ƙawarki Aunty Zulaihat, sakamakon kin san ɗan ajin mu ne shima, shine sukazo dubani suga ya jikin nawa"?

Ammin Nabila ta ce, "ikon Allah, sai da kikayi magana kuma naga kamanni sosai".

Cikin gaggawa Nabila ta ce, "to taya zaki iya ganeshi kina ganinsa harda gemu". Taran numfashin Nabila Amminta tayi ta ce, "ke ƙaniyarki", ta ƙara dacewa "Jabir ya Mummyn naka, nikam mun kwana biyu ko waya bamuyi ba".

Jabir yace "ta nan lafiya ƙalau".

Ammin Nabila ta ce, "to masha Allah", daga nan miƙe ta fita tabasu wuri, suka cigaba da hirarsu cikin raha har na tsawon wani lokaci, suna cikin tsaka da hira Jabir ya ɗaga hannu ya dubi agogon dake hannunsa yace "to bayin Allah ya kamata kutashi mukoma".

Nabila sam ta nuna batason tafiyarsu, wannan dalilin yasa ta biyosu har bakin mota, bayan duk kansu sun shiga mota sun zazzauna, Nabila ta dawo ta ɓangaren Jabir yake ta ɗan sunkuya ta dubeshi ta ce, "nagode sosai da ziyara, Allah ya saka da alkhairi, Allah ya sauke ku lafiya".

Jabir ya ɗan saki murmushi yace "amin mungode da addu'a", yaja motar suka fita, kai tsaye suka nufi makaranta, akan hanyarsu ta komawa makaranta Jabir yace "wato yau ko mahaukacine akayi masa abinda Nabila tayi min ya san tana sonsa".

Jin hakan yasa Aisha da Falila duk sukayi shiru tamkar ba kowa acikin motar, wannan abu ya taɓa zuciyar Jabir hakan yasa yace "yau ya tabbata ina cikin alkhairi dumu dumu, don haka daga nan har cikin makaranta a rufe ido zan kaimu", batare da Jabir ya gama rufe bakinsa ba, yaji sun haɗe baki suna cewa "a wayyyo! Dan Allah kayi haƙuri, wallahi bamu shirya mutuwa yanzu ba".

Ƙwafa kawai Jabir yayi ya ɗan jijjiga kai ya ƙara giya a motar ya take ta 180 har cikin makaranta, parking ɗinsa ke da wuya ya buɗe musu ƙofa batare yace uffan ba yaja motarsa ya ƙara wuta.

Washegari.

Falila tana zaune a department, kamar a mafarki sai taji muryar Nabila tana ambaton "my besty", ɗaga kanta tayi kamar wasa ta hangi Nabila tana kusanto inda take zaune, da hanzari ta miƙe tayi kanta da gudu tana mai cewa "oyoyo", suka rungume juna.

Suka samu wuri suka zauna Falila ta fara da cewa "besty jiya bayan munbar gidanku munga abun mamaki kam".

Nabila ta ce, "to ikon Allah, me kuma ya faru"?

Falila ta ce, "tunda muka hau kan hanya Jabir yake murna yana maganganu akan soyayyarki, dani da Aisha dukkan mu mukayi shiru, tamkar ke da bakya wajen, ashe yaji haushi, akan haka dai tun jiya ko kulamu bayayi yanzu, lamarin irin son da Jabir yake miki yakai ƙololuwa Nabila ya kamata ki fahimci haka".

Nabila ta ɗanyi shiru ta ce, "bawai ban fahimta bane, na fahimta sosai ma, domin ko Ammina jiya bayan kuntafi itama tace min gaskiya ita bataga laifin Jabir ba yaron yana da hankali, itama ta yaba dashi sosai".

Falila ta ce, "to kiji fa, miye ne yasa bazaki bashi dama ba"?

Nabila ta ce, "a rayuwa dukkannin wani ɗan adam baya taɓa cika cikakken mutum har sai yana da manufa acikin rayuwarsa, a yanzu burina da nasa a gaba a rayuwata bazan samu damar cika shiba in har ya kasance na auri Jabir".

Jin hakan yasa Falila ta ce, "shin amma minene dalilinki akan haka"?

Nabila ta ce, "har kullum ina faɗamiki mata da yawa sun rasa farin cikinsu ne, ta sanadiyar auren waƴanda basu dace da rayuwarsu ba. Ni nataso da arayuwata bani da burin da yawuce na zama likitar yara, amma sabida rauni irin namu na ƴaƴa mata wannan burin nawa ya rushe, a yanzu kuma bani da burin da yawuce na zama malamar addinin islama, na samu damar na riƙayin da'awa a gidan mijina, idan ta kama ina yin wa'azi a wuraren walima, da dai sauransu. Sannan kuma abu na biyu ina da buƙatar samun miji wanda zai kasance a kusa dani ako da yaushe ba wanda zayi nisa dani ba. To kinga anan idan zamuyi duba da tsarina akwai buƙatar na samu miji mai son hidimar addini sosai, domin shine zai ƙarfafamin idan munyi aure domin yaga na cika burina, sabida ya san muhimmancin abun".

Jin hakan yasa Falila ta ce, "besty kin manta ne tun muna secondry fa Jabir ya sauke alqur'ani, sannan kuma abune wanda kowa ya sani bashi da matsala a ɓangaren mu'amala da mutane".

"Duk nasan da wannan", cewar Nabila, ta ƙara da cewa "matsalar dama itace, shi Jabir ya kasance ɗa ɗaya tilo a wurin iyayensa, sannan kuma mahaifinsa Alhaji Sha'aban babban ɗan kasuwa ne, ya kwashe tsawon shekaru yana international business, babban burinsa kuma anan gaba shine yaga Jabir ya gama makaranta ya miƙa masa ragamar dukiyarsa ya cigaba da gudanar da ita abisa tsarin ƙasa da ƙasa. To Falila kinga idan mukayi duba da wannan lamarin akwai babban ƙalubale acikinsa domin kuwa, idan har mukayi aure da Jabir anan gaba to bazamu zauna a Nigeria ba, hasalima sai dai yau muna wacchar ƙasar gobe muna wata daban, to kinga in har haka ta kasance tofa babu tayadda zan cika burina na yaɗa da'awar addinin islama. Abu na biyu kuma shine, idan ya kasance ya barni anan shi yatafi ƙasashen harkokinsa to kinga zan takura a ɓangaren rashin rashin samun kulawar mijina akusa dani, domin ni nafi kowa sanin kaina".

Bayan shiru da Falila tayi na ƴan mintuna ta ce, "to amma kisani shi kansa aure ibada ne, haka zalika yaɗa da'awa ibada ce, amma dai akwai buƙatar kije kizauna ki ƙara tunanin sosai akan wannan lamarin".

Nabila ta ce, "to naji kuma nagode insha Allah zan duba nagani".

"To Allah yasa mudace", cewar Falila, ta ƙara da cewa "amma nayi mamaki da naga kinzo makaranta yau, baki duba time table bane ki kazo"?

Nabila ta ce, "na duba mana miyake faruwa"?

Falila ta ce, "yau fa departmental muke dashi, ko dai kin manta H.O.D ne yake ɗaukan mu course ɗin"?

Nabila tayi salati ta sanarwa ubangiji ta ce, "tab, lallai na tafka kirinɓa dana taso nazo, amma bari kawai na tashi na koma gida".

Anan sukayi sallama Nabila ta wuce gida ita kuwa Falila ta shige class, anan ta iske Jabir a zaune, batayi ƙasa a gwiwa ba taƙarisa har inda yake ta ce, "Jabir dan Allah miyasa kake fishi dani, ka faɗamin"?

Jabir yace "miyasa bazanyi fishi dake ba Falila, kin sani inason ƙawarki sosai, mun taso tare tun muna ƙuruciya har kawo yanzu, amma kin kasa bani wata muhimmiyar gudumawa da zan shawo kan Nabila a matsayinki na aminiyarta, duk da irin tasarin da ƙawaye suke da shi wajen sauya ra'ayi, don haka abun tambaya anan shine, minene aibu na a rayuwa, ki faɗa min"?

Falila ta buɗi baki ta ce, "Allah sarki Jabir ni ba abinda kamin wallahi, kuma ina maka albishir da cewa Nabila tana sonka, kawai dai ita ta kasance tana da matuƙar alkunya, don haka karka ɗaurawa kanka presure ka ɓata rawarka da tsalle".

Jin hakan yasa Jabir ya ɗan saki murmushi yace, "amma gaskiya Falila baki taɓa birgeni irin na yau ba, tun farko wannan shine irin abinda ya kamata kina yimin kenan, ki rinƙa ƙarfafa min gwiwa, sannan kuma kina mutuntani sosai, musamman a gaban Nabila, yin irin haka zai na ƙara tasirin soyayyata acikin zuciyar ta".

Falila ta ce, "indai dan wannan ne angama baka da matsala dani, don haka daga yanzu ma ina mai tabbatar maka da sunanka ya koma Yaya Jabir a wurina".

Kallonta Jabir yayi yana murmushi yace "wallahi har kinsa na rasa abinda zan faɗamiki tsantsar farin ciki da kika sani".

Falila ta ce, "haba Yaya Jabir ai kawuce haka, kai dai kawai yanzu katashi leƙa wurin lecture mugani ko H.O.D yazo".

"A'a dole kece zaki fara yin gaba, domin banaso mutumin nan ya gan mu tare dake, sabida tsaro badan tsoro ba", cewar Jabir. Anan sukayi sallama suka rabu.

Bayan wata ɗaya.

Alhaji Alhasan yana zaune a farfajiyar gidan yana shan iska gefe dashi ga Hajiya Jummai suna hirarsu, mai gadi ya shigo ya durƙusa daga nesa yace "Alhaji wani ne yake sallama dakai a waje".

Alhaji yace "to kace ina zuwa".

Mai gadi yatashi ya juya daga baya Alhaji yabi bayansa fitarsa ya iske wani ustaz ne ke zaune a benci tare da mai gadi, ganin Alhaji yasa ya miƙe yace "barka da fitowa Alhaji".

Alhaji ya miƙa masa hannu suka gaisa sosai.

"Ni sunana Malam Idris, nine senior master na islamiyyar su Nabila, wanda yanzu haka ma nazo ne akan magan ta, sabida jiya mun samu takarda na sakamakon musabaƙa da aka fitar wanda aka gabatar kwanakin baya na jiha, to cikin ikon Allah sunan Nabila na ɗaya daga cikin yara uku da sukayi nasarar tsallake matakin jiha wanda ba da daɗewa ba zasu halarci national musabaƙa. To wannan shine dalilin da yasa hukumar makaranta tayi zama akaga ya kamata a dawo da Nabila islamiyya sannan kuma acigaba da bata horo na musamman, a matsayinta na ɗaliba ɗaya tilo da ta taka rawar gani a makarantar mu".

 Alhaji ya buɗi baki yace "masha Allah, najidaɗin jin wannan magana da kazo min da ita, muna fata ku da kuke malamansu Allah ya ƙara muku hazaƙa, sukuma Allah ya ƙara taimakonsu akan lamarin karatun, Malam Idris nagode, nagode sosai, har gida zan aikama tukwicin wannan albishir da kazo min insha Allah".

Anan sukayi sallama, senior master ya wuce, shikuwa Alhaji ya shiga gida, ya tarar da Hajiya Jummai zaune a inda ya barta, Alhaji ya zauna shima sannan yayi umarni wa Hajiya Jummai "tashi maza ki kiramin Nabila da Ammin ta kuzo tare".

Da "to!" ta amsa ta nufi side ɗin Laila, bayan wasu ƴan mintuna duk kansu suka gurfana a gaban Alhaji suka zazzauna akan garduman dake malale a a farfajiyar wurin tare da cewa "gamu nan munzo Alhaji".

Alhaji ya dubesu yace "to dama albishir zanyi muku, Auta takasance tana ɗaya daga cikin yara guda uku da zasu halarci national musabaƙa na bana insha Allah, ɗazun nan wani senior mastern su yazo ya sanar dani, don haka hukumar islamiyya ta amince da Auta zata koma islamiyya gobe in Allah ya kaimu".

Jin hakan yasa Nabila ta juya ta fiskanci alƙibila tayi sujuda domin godiya ubangiji da ya nufeta da yin nasara, bayan ta ɗago ta ce, "alhamdulillah".

Hajiya Jummai dake zaune a gefen Auta ta ce, "tabbas wannan nasara ce babba agaremu bakiɗaya don haka muna fata Allah ya ƙaro dubun nasarori anan gaba, Allah ya miki albarka Auta".

Duk kanninsu suka haɗa baki sukace "amin thumma amin".

Alhaji yace "gobe da safe idan Mubaraq yazo kaiki makaranta, kisanar dashi nace ya buɗe store na kayan abinci ya ɗauki buhun shinka Tyland ya kayi gidan senior master ya haɗa masa da dubu ɗari injini, wannan tukwicinsa ne na albirshir da yazo yamin".

Nabila ta ce, "Abba amma sai dai gobe free day ne bamu da lecture, hasalima yanzu tesis mukeyi ba kullum muke zuwaba, sai ranan da muke da test nake zuwa nayi na dawo".

"To badamuwa, zan kwatantawa Ubale driver gidan ya kaimasa kawai", cewar Alhaji.

Anan duk kanninsu suka watse kowa yaje ya cigaba da harkokinsa.

Washegari.

La'asar ɗin fari Nabila ta kimtsa tsaf ta fita ta tafi islamiyya batare da Yaya Mubaraq ba, isar Nabila ke da wuya, hukumar makaranta ta haɗa gangamin taron ɗalibai (assembly), wanda ya haɗa da kowa da kowa daga kan ɗalibai har malamai.

An saurari jawabi daga bakin head master Malam Abbakar, inda ya fara da cewa "yau wannan assembly ya ban banta da sauran irin wanda mukeyi abaya, sakamakon wannan makaranta tamu mai albarka ta taka matakin da darajarta ya ƙara ɗaguwa a idon duniya bakiɗaya. Da wannan nake ƙara jan hankalin ɗalibai daku ɗauki wani darasi da ya faru anan, akan koran Nabila wanda gashi yau ta dawo, sanin kanku ne a tarihi bamu taɓa korar wani ɗalibi kuma ya dawo daga baya ba sai Nabila, wanda itama kuma kwazonta ne da jajircewarta ya jawo mata hakan. Ina kira ga duk kan sauran ɗalibai daku zamto masu koyi da Nabila, sannan ku zamto masu addu'a akan wannan nasara tamu. Daga ƙarshe inayiwa kowa fatan alkhairi".

A daidai nan aka kawo ƙarshen assemblyn kowa ya watse, a yayinda Nabila ta koma aji ɗalibai sukayi dandazo akanta suna taya ta murna akan nasarar da tasamu wanda ta kaita ga samun daman dawowa makaranta, haka dai Nabila takasance cikin annushuwa na tayata murna da ake tayi har aka tashi a makaranta".

Kasancewar Falila bata samu zuwa makaranta ba yasa daga aka tashi batare da ɓata lokaci ba Nabila ta kama tafiya ta nufi hanyar gida, akan hanyar Nabila ta tafiya gida ne ta iske wasu mutane a daura da hanya suna tsattsaye a wurin wani mutum mai facin tayu da alamun dai matafiya ne, har bayan Nabila tawuce ta shiga wata kwana da zata kaita gida ɗoɗar taji alamun tafiyar mutum a bayanta juyawarta yace "ƴan mata barka dai".

Nabila tayi halin ko in kula, ta cigaba da tafiyarta tamkar bada ita yake ba.

Bayyi ƙasa a gwiwa ya ƙara cewa "am, ina mai baki haƙuri domin nasani ba kimar ƴa mace mai tarbiya ne irinki ta tsaya tana magana akan hanya ba, to amma sai dai nima hakan ya zamemin dole ne agareni, sakamakon daga ganinki jikina ya bani kece mace tagari da na daɗe ina roƙon Allah ya bani a matsayin matar aurena. Don haka ko da bazaki tsaya ba dan Allah baiwar Allah kiyi haƙuri ki sanar dani sunanki da kuma inda gidan ku yake".

A fusace Nabila ta juya ta ce, "malam da kata dan Allah, to niba irin waƴan matan bane, da zaka ganni haka kawai kazo kafara min zaƙin baki, ina kasanni da har kasancewa ni mace tagari ce? To ya isheka haka, karka sake ka ƙara bina".

Nabila ta juya tacigaba tafiya, shima ya bita yana mai cewa "tabbas najidaɗi da ki kaƙi alaƙanta kanki da irin waƴan chan matan, domin nima bana fatan Allah ya haɗani da irinsu, amma sakamakon yau ne karo na farko da na fara zuwa garin Gashua a rayuwa, kuma yanzu ma hanya ce ta kawo mu zamu tafi wa'azin ƙasa garin Mai Gatari chan bodan Nijar, to ni zan juya daga nan wurin kamar yadda kika buƙaci hakan, ƴan uwana suna chan na barsu a baya suna jirana. Abu na ƙarshe da zan faɗa miki shine ni sunana Sa'ad, ni mutumin garin Damaturu ne, zanje na cigaba da addu'a idan ke alkhairi ne a gareni watarana zamu ƙara haɗuwa, don haka na barki lafiya".

Nabila wucewa tayi taƙarasa gida da sauri sauri, da shigarta kai tsaye ta nufi ɗakinta batare da kowa ya san shigowarta ba, akan gadonta ƙirarar 6/7 ta zauna sannan tasa hannu ta buɗe side drawer dake jikin gadon nata ta ɗauko wayarta ƙirar iphone 16 launin ruwan zuma (golden colour), mai ɗauke da punch purple, domin ya kasance shine best colourn ta. A take ta kunna wayar ta ɗan jira tayi searching ta gama, sannan ta lalimo lambar Falila wanda ta sanyawa my besty ta danna kira, tayi dace kuwa ta shiga ringing ɗinta biyu Falila ta ɗaga ta ce, "hello besty".

Nabila ta amsa "hello ya kike"?

Falila ta ce, "lafiiya ƙalau alhamdulillah, ya Ammi"?

Nabila ta ce, "tana lafiya ƙalau", ta ƙara da cewa "yanzu dawowana a islamiyya kenan, sakamakon yau naga bakije ba yasa na kira ki naji ko lafiya"?

"Wonderful, besty taya akayi suka yarda kika koma islamiyya"? Cewar Falila.

Nabila ta ɗanyi ajiyar zuciya ta ce, "ke dai bari kawai labarin yana da tsawo sai in mun haɗu, yanzu dai fatan kina lafiya"?

Falila ta ce, "lafiya ƙalau, niɗin ma tun lokacin da aka dakatar dake naji gabaɗaya duk lamarin makarantar ya wanke min araina, shiyasa kawai idan naga Daddy baya nan nake ɗan taɓa fashi, to amma yanzu tunda Allah yasa kindawo fashi ya ƙare insha Allah".

Nabila ta ce, "to masha Allah, Allah yasa mudace".

"Amin", cewar Falila. Sannan ta ƙara da cewa "kinyi waya da Yaya Jabir ne"?

Cikin mamaki Nabila ta ce, "what! Yaya wama ki kace"?

Falila ta nanata "Yaya Jabir".

Nabila ta ce, "lallai sai a gaisheki Falila".

Falila ta ce, "to yanzu dai duk ba wannan ba, akwai papers ɗin test ɗinki har guda uku a wurinsa, don haka sai kiyi ƙoƙarin gobe kafin a shiga test ki sameshi ki karɓa".

Da "to!" Nabila ta amsa, sukayi sallama ta katsar da wayar, atake ta miƙe da hanzari ta nufi falon Abbanta, da shigarta ta iske Amminta da Hajiya Jummai duk kansu suna sallan magriba, batare da ta tsaya ɓata lokaci ba, ta nufi banɗanki tayi alola tazo ta gabatar da sallah, sannan daga bisani suka kafa hira acikin falon wanda ta ɗauke tsawon lokaci sunayi kafin suka shiga kowa ta kwanta.

Washegari.

Nabila ta samu halartar makaranta tun saura 1 hour kafin su shiga test ɗin chemistry 101, amma duk da irin sammakon da tayi taje ta iske Jabir na zaune akan boot ɗin motarsa, daga nesa Nabila ta hangi Jabir sanye da jarket riga da wandon jeans up and down launin skay blue, kayan sun zauna masa ajikinsa, sakamakon Jabir irin mutane wankan tarwaɗan nan ne, ma'ana, shi ba baƙi ba, kuma shi ba fari har chan ba, kai tsaye Nabila ta nufin inda Jabir yake, taƙarisa tayi masa sallama.

Bayan ya amsa sallamar yace "yau jiki yayi sauƙi kenan"?

Cikin tattausar murya Nabila ta ce, "eh yanzu kam jiki ya ware alhmdulillah".

Jabir yace "sauƙi sosai sosai, ko dai sama sama"?

Nabila ta ɗan saki murmushi ta ce, "sauƙi sosai sosai".

Jabir ya ƙara da cewa "yanzu kina nufin idan muka tsera dake daga nan zuwa labry zaki iya wuce ni"?

Nabila ta ɗaga kai ta ɗan gallawa Jabir kallon gefe ta ce, "taya ina matsayin soja kana civilian zakace zakayi tsere dani, lallaima ashe zaka sha bulala kenan".

Yanayin maganan da Nabila tayi yasa Jabir yaji ya tsinci kansa cikin shauƙi, wani murmushi na musamman ne ya bayyana a fiskarsa, ganin hakan yasa Nabila ta ce, "oh, dariya ma nabaka ko"?

Atake Jabir ya haɗe fiska, ya ɗan ƙame hannayen sa yace "easy, permision to carry on".

Ganin yanayin yadda Jabir ya ƙame yasa wata irin dariya mai tattare da nishaɗi ta kwacewa Nabila wanda har sai da ta buɗi baki ta ce, "amma wallahi baƙaramin dariya kasani ba".

Jin hakan yasa Jabir yace "haka nakeso dama kullum na ringa ganinki cikin farin ciki".

Nabila ta ɗanyi shiru ta ce, "miyasa kakeso ka ringa ganina cikin farin ciki"?

Jabir yace "sabida ina sonki Nabila".

Nabila tayi shiru, chan ta ɗanyi ajiyar zuciya ta ce, "amma miyasa kake sona"?

Jabir yace "dalilaina suna da yawa, amma ga kaɗan daga ciki kamar yadda yazo mana a cikin koyarwar manzon Allah (s.a.w). 1.ina sonki sabida asalinki, ke ƴar dattawa ne wanda kowa ya san haka a garin nan. 2.sabida tarbiyarki. 3.sabida ilimin ki. Duba da iya waƴan nan abubuwa guda uku kaɗai sun isheni hujja akanki har a gaban Allah, domin na tabbata ƴaƴanki nan gaba zasuyi alfahari dake amatsayin mahaifiyarsu".

Nabila ta ce, "to naji kuma nagode, amma inaso kabani lokaci zanyi shawara, duk abinda na zartar zan sanar dakai insha Allah".

Jabir ya buɗi baki yace "Nabila dawa kuma zakije kiyi shawara, bayan wannan abune wanda ya shafeki a karan kanki"?

Nabila ta ce, "bada kowa zanyi shawara ba, da zuciyata zanyi".

"To badamuwa Allah yasa mudace", cewar Jabir. Ya ƙara da cewa "gashi waƴan nan papers ɗin test ɗinki ne. Nabila tasa hannu ta karɓa tana mai godiya ta wuce tabar Jabir a wurin.

Wucewar Nabila taje tasamu wuri ta zauna ta fara duban takardun test ɗinta, ganin yadda sakamakon test ɗin ya kasance ya zame mata abun farin ciki sosai, ƙara kallon takardun takeyi tana murmushi, batayi aune ba taji an rufe mata idaniyanta batare da tasan kowaye ba, buɗan bakin Nabila ta ce, "besty".

Falila tasa dariya ta ce, "ya akayi kikagane ni"?

"Haba ke kuwa yau da gobe ai yawuce wasa", cewar Nabila.

Falila ta ce, "hakane kam, ƙawata ya kikaga takardun test ɗinki, a gaskiya kin bada wuta sosai".

Ajiyar zuciya Nabila ta sauke ta ce, "ke yanzu dai duk ba wannan ba, mutuminki wai yana sona".

Cikin mamaki Falila ta ce, "wa kenan, Yaya Jabir"?

Nabila ta ce, "eh!"

Falila ta ce, "lallaima besty wai ma fa kike cewa Yaya Jabir yana sonki"?

"eh mana", cewar Nabila, taƙara da cewa "na ɗauki tsawon lokaci inajin jita jita cewa Jabir yana sona, amma ni sai yau na tabbatar da naji daga bakinsa, kuma inda bai furtamin da bakinsa ba, inza a shekara ɗari nan gaba haka zan cingaba da ɗaukar lamarin ko oho, sakamakon ina son naga mutum yana da comfidence musamman akan abinda mutum yake so".

Jin hakan yasa Falila ta ɗauke zancen ta ce, "to yanzu dai kitashi mu ƙarisa wurin test ɗin nan".

Suka tashi suka kama tafiya suna hirarsu har suka ƙarisa wurin, zuwansu yazo daidai da an hau layi an fara shiga, suma suka hau layi aka tantancesu suka shiga, chan bayan wani lokaci aka fara fita a yayin da fitar Jabir da Falila ta zamto gaba da baya, da hanzari Falila ta isko Jabir a lokacin da yake tunkarar inda ya faka motarsa.

Falila ta ce, "Yaya Jabir yau kamin daidai wallahi, domin yau koba komai ka kashe boss, najidaɗi da ka furta kalmar so a Nabila, domin zakaga amfanin hakan, daga yau ka rubuta ka ajiye ko da bata sonka to kawuce ta sakeyi maka irin rainin da ta saba yimaka abaya, wannan ɗabi'ace tamu ta mata duk haukar yarinya indai ka furta kana sonta to dole intaganka tasha jinin jikinta sabida kalmar so kalmace mai nauyin gaske a wurin duk wata ƴa mace".

Jin hakan yasa Jabir ya ɗanyi ajiyar zuciya yace "ƙanwata kenan, inaso zamuyi magana amma banaso Nabila ta ganni dake a matakin yanzu don haka ki koma nasan ta fito tana jiranki yanzu daga baya zamuyi magana".

H.O.D

"Akwai saura sati ɗaya da ya rage mufara exam anan gaba, sabida haka har yanzu kina da damar da zaki iya amfani da ita ki gyara feturen ki, sakamakon akwai yara mata da yawa irinki da sukayi amfani da damarsu suka kammala karatunsu da kyakkyawan result, irin wanda duk wata babbar ministry a ƙasar nan suke da buƙata, da dama daga cikinsu wasu suna NNPC, wasu suna PORT AUTHORITY dadai sauransu, don haka kema kina da damar da zaki iya kasancewa ɗaya daga cikin waƴan nan ma'aikatun", cewar H.O.D.

Nabila ta ce, "Sir kayi haƙuri da abinda zan faɗa, domin a gaskiya bazan iya aikata alfasha ba, sabida ina tsoron azabar ubangiji, don haka na ɗaukawa kaina alkawarin sai nakai budurcina ɗakin mijina, a gaskiya nazaɓi ka zartar da duk wani hukunci saɓanin abinda kakeso mu'aikata naje na tarar da azabar Allah".

Juyawar Nabila ke da wuya, H.O.D ya ɗaga hannu ya bigi teburin dake gabansa yace "yarinya ƙarya kikeyi wallahi".

Nabila ba tayi ƙasa a gwiwaba ta fice daga office ɗin, fitowarta ɓacin rai yasa batayi tsumayin Yaya Mubaraq ba tawuce gida, a yayin da Nabila ta isa gida duk da irin jalalan da take ciki bashi ya hanata dukufa akan karatu ba, wanda takasance kullum ba dare ba rana har zuwa ranar da aka wayi gari sun fara exam.

Bayan Exam.

Hutun tsawon sati ɗaya kachal akayi wanda shine ya raba tsakanin first semester da second semester, sati ɗaya da dawo kuwa acikin na biyun aka fidda result ɗin jarabawar da aka gabatar na first semester, result yayi kyau sosai a mafi yawan ɗalibai, wasu daga ciki kuwa sai dai ace ba yabo ba fallasa, kamar irin Nabila da sauran wasu tsirarun ɗalibai kuwa, ya tabbata sunyi refeating tun a matakin jarabawar first semester sakamakon irin tarin carry over da yake kansu.

Falila.

"Wato yanzu Allah ya kawomu wani zamani ne wanda rayuwar ƴa mace abune mai matuƙar hatsari, domin yana da wahala kiga ƴa mace ta taka matakin nasara bata fiskaci ire iren waƴan nan ƙalubalen ba na miyagun maza. Abinda zai baki mamaki irin waƴan nan al'amuran alfashan basu tsaya a iya makarantu ba, hatta a asibiti kwanan baya da naje ganin likita haka ɗan talikin nan ya ringa ƙoƙarin kai hannunsa wasu ɓangarori na jiki na waƴan da basu shafi lalurar da take damuna ba, ƙarshe har sai da yaga raina ya ɓaci ina ƙoƙarin tara masa jama'a, sannan jikinsa yayi sanyi ya fara bani haƙuri, inaji ina gani haka na fito na koma gida na haƙura da ganin likitan, to irin wannan abu shine ya zama ruwan dare, ƴan mata zina, matan aure zina, kwata kwata wasu mutane basa tunanin makomarsu, da kuma yadda rayuwar ƴaƴansu zata kasance a gaba. To da wannan nake fata Allah yasa mufi ƙarfin zukatan mu, ya bamu ikon mu tsira da mutuncin mu".

Nabila ta buɗi baki cikin shishshitan majina tana kuka ta ce, "to Allah dai yasa mu dace kawai, amma wallahi ni yanzu harna rasa ma me zanyi a rayuwata".

Cikin alhini Falila ta ce, "abunyi ɗaya ne kawai yanzu, wasiƙa zamu rubuta mukayi senate na wannan makarantar a admin block, akan cewa lallai ke baki yarda kin faɗi jarabawa ba, tunda akwai wannan tsarin dama a cikin dokar makaranta, idan kina da yaƙinin kinci jarabawa kuma kikaga kin faɗi to zaki iya shigar da ƙara, a doka za'asake yimiki jarabawa akan course ɗin, anemo wani lecturer daga wata jami'a yayi marking, idan har kinci to lallai dole hukumar makaranta zata kori malamin, idan kuma har bakici ba to kema dole za a kore ki. Don haka ina da yaƙini akan zakiyi nasara akan wannan azzalumin mutumin, sabida haka kiyi haƙuri maza kitashi muje".

Batare da Nabila tace uffan ba, ta tashi suka shiga cikin ɗaya daga cikin ajijjiwan da suke department ɗinsu, a lokacin Falila ta cire fallen paper ta tsara wasiƙa yadda ya dace, sannan ta buƙaci Nabila ta tashi sukayi, Nabila ta miƙe suka nufi admin block, isarsu wurin Falila ta damƙa mata takardar a hannunta taƙarisa ciki ta miƙa musu ta fito, sannan Falila ta ce, "yanzu abinda ya kamata muyi shine, muje ta commercial mu sayi ruwa ki wanke fiskarki, domin duk wanda ya ganki yanzu ya san kinyi kuka".

Da "to!" Nabila ta amsa, sannan suka nufi commercial domin siyan ruwa, anan suka iske Jabir tare da abokansa a wani resturant suna cin soyayyen dankalin turawa.

Batare da Jabir ya san halin da ake ciki ba, ya taso yasha gabansu yace "Nabila wurinki nazo".

Jin hakan yasa Falila tawuce ta nufi wani shago da ake sayar da drinks a harabar wurin, shi kuwa Jabir ya ɗan ƙara gyara tsayuwa yace "Nabila kwana biyu na jiki shiru, akan maganar da mukayi, ni yanzu kawai zanso naji ra'ayinki akaina"?

Nabila ta buɗi baki ta ce, "badamuwa nima na'amince".

Zumuɗi Jabir ya shigayi yana mai cewa "Nabila wai yanzu kina nufin kema kina sona kenan, kai amma ni yau zan iya cewa duk duniya ba wanda ya kaini sa'a, don haka tsantsar farin ciki dana tsinci kaina aciki yanzu yasa bakina bazai iya furta miki komai ba face "ina godiya sosai, ina fata kuma Allah yasa muci ribar soyayya, na barki lafiya". 

Anan Jabir yawuce ya bar Nabila na tsaye a wurin tana jiran dawowar Falila, shiru ba labarin Falila har Nabila ta ƙosa da tsayuwa ta bita shagon da ta shiga ta isketa a zaune akan wata kujera hannunta ɗauke da goran peach da alamun kurɓa takeyi a hankali, ganin hakan yasa cikin ɓacin rai Nabila ta ce, "Falila wannan wani irin abune kuma, kin san kinbarni a tsaye zakizo ki kama wuri ki zauna"?

Cikin ba'a Falila ta ce, "Allah ya baki haƙuri besty, ni wai na baku wurine domin kuɗan soye abunku".

Nabila ta ce, "a'a barin mu kikayi mu ƙone ba soyewa, ƴar rainin wayo kawai".

Falila ta ɗanyi murmushi ta miƙe ta karɓi faro botle water, ta miƙawa Nabila ta ce, "to ki karɓi ruwan nan ki wanke fiskarki sai mutafi ko"?

Da "to!" Nabila ta amsa, sannan tasa hannunta ta karɓi goran ruwan suka fita a shagon, chan har sunyi nisa da tafiya Falila ta ce, "am, besty nikam ya kukayi da Yaya Jabir ne ɗazun"?

Nabila ta ce, "ya ƙara tuntuɓana ne akan amsar soyayyarsa, duba da abunda ya faru dani a school, ni yanzu idan na tafi bazan ƙara dawowa ba har sai idan ya tabbata naci jarabawar da za a ƙaramin kwanan nan kafin na cigaba zuwa makaranta, to shiyasa nace masa ba matsala na amince, sakamakon nasan balallai muƙara haɗuwa dashi a kusannan ba, dan yanzu gadan gadan zabuɗe wuta a hadda ne sosai, sabida tafiyan mu Abuja yayi kusa".

Jin hakan yasa cikin sanyin jiki Falila ta ce, "haba besty miyasa zakiyi saurin yanke hukuncin daina zuwa makaranta, bayan kinsan yanzu ne lokacin da ya kamata ki tsaya ki mayar da hankali akan wannan semestern, to gaskiya ni ban laminta da wannan shawaran da kika yanke ba".

Nabila ta ce, "abinda zaki duba anan shine, ba a tauna taura biyu a baki ɗaya ai, dama yanzu anzo matakin da ko da komai yana tafiya normal to dole na daina zuwa school na dukufa akan hadda ba dare ba rana domin abinda nake tunkara anan gaba".

"Eh to kema kince wani abu", cewar Falila. Ta ƙara da cewa "amma dai ki sani daga ni har Yaya Jabir ba ƙaramin kewarki zamuyi ba". Anan sukayi sallama suka rabu.

Bayan Sati Ɗaya.

Hukumar makaranta ta samu sanarar kammala bincike akan ƙoarafin da Nabila ta shigar game da jarabawar da ta faɗi a semestern da ya gabata, wannan yasa aka gayyato wani leturer a sashen biochemistry dake jami'ar Kaduna State University (KASU), domin yazo yayi marking na jarabawar da za asake bada dama a Nabila ta rubuta, cikin ikon Allah da yardarsa an wayi gari Nabila ta kammala dukkanin exams ɗin da takai ƙorafinta akansu cikin kwana biyar kachal aka gama komai yanzu dai kallo duk ya koma kan lecturer da aka gayyato daga Kaduna State University yazo Uni Gash domin tabbatar da gaskiya akan marking ɗin jarabawar Nabila.

Nabila.

Nabila tana zubda hawaye ta ce, "ni dai na riga da namiƙa dukkannin al'amurana wa Allah, a kullum ina roƙonsa ya tsayamin akan al'amurana, tunda yau saura sati biyu kenan a fidda result ɗin jarabawa na, gashi kuma kinga gobe ne tafiyata musabaƙa Abuja, don haka tayiwu yau shine ƙarshen haɗuwata dake acikin makarantar nan besty, idan ya kasance an kore ni, to shikenan inayi miki fatan alkhairi akan karatunki, sannan kuma nasiha ta agareki itace, kar kisake wani ƙaton banza ya ruɗeki ya rusa miki tarbiyarki da sunan wai zai taimakeki akan ko wani irin abune arayuwar nan domin akwai mutuwa, ya kamata kirinƙa tunawa da wannan, kiji tsoron Allah a duk inda kike". 

Anan Nabila ta kawo ƙarshen maganarta kawai ta rungume Falila sukaita kuka har sai da suka ƙoshi abunsu, sannan sukayi bankwana a wurin.

Washegari.

Da sassafe Nabila ta kintsa tsaf ta fito falo ta tarar da Alhaji tare da Hajiya Jummai da Amminta duk kansu sun hallara a falo domin yi mata addu'a tare da yin bankwana da ita.

Duba da yanayin lokacin da aka tsara na tashin jirginsu Nabila zuwa Abuja yasa a gurguje suka gabatar da addu'oi tare da fatan alkhairi, sannan suka fito harabar cikin gidan, anan suka iske Ubale driver yana goge ɗaya daga cikin motocin gidan, Alhaji ya juya ya dubeshi yace "Ubale zo maza ka hanzarta kaɗauki Nabila a mota ka kaita islamiyyarsu yanzu yanzun nan".

Da "to!", ya amsa, sannan yayi hanzari ya ɗauki jakar kayan Nabila ya sanya acikin boot ɗin wata mota ƙirar camry blutooth, duban Nabila yayi yace "bismillah ki shiga mu tafi ko"?

Atake Nabila ta buɗe ƙofar motan ta shiga, Ubale ya tayar da motar suna bye bye a junansu yaja suka tafi, kai tsaye basu tsaya ako ina ba, sai a farfajiyar islamiyyan Ubale yayi parking.

Fitowar Nabila a cikin motar anan ma ta tarar da malamai da dama sun hallara domin ganin tafiyar ta, a yayin da senior master ya kasance shine wanda hukumar makaranta ta wakilta a matsayin wanda zasu tafi da Nabila, wannan yasa batare da ɓata lokaci ba Nabila ta gaggaisa dasu sama sama, sannan senior master ya shiga mota suka nufi garin Damaturu domin hawa jirgi a babban filin hawa da sauƙan jirage dake garin (air port).

Kasancewar Ubale driver mutum ne wanda ya kwashe tsawon shekaru a harkar tuki, irinsu ne ake kira da tsofin direbobi, sakamakon ya samu ƙwarewa sosai a fannin tuƙi, wannan yasa da suka hau kwalta Ubale yaja sit belt ya sanya, kafin kyafta ido da bismillah kawai sai gasu a cikin filin jirgi a garin Damaturu.

Isarsu ke da waya saura ƴan mintuna ƙalilan jirginsu ya tashi, sakamakon dama anyi musu booking fly, tun kafin ranar domin tafiya musabaƙan. Jim kaɗan suna tsattsaye kawai sukaga an fara shiga jirgi yana shirin tashi. Anan sukayi bankwana da Ubale suma suka wuce wurin shiga jirgi.

Abuja Nigeria.

Cikin ikon Allah da yardarsa jirgin su Nabila ya sauƙa a babban birnin tarayyar Nigeria Abuja lafiya ƙalau, daga Damaturu zuwa Abuja tafiya ce wacce ta ɗaukesu tsawo minti 40 kachal acikin jirgi, sauƙarsu ke da wuya saka hau taxi zuwa International Comference Center (ICC), inda anan ne aka shirya national musabaƙan, suka shiga taxi ya kaisu har bakin gate ɗin wurin kamar yadda suka baƙaci hakan, anan suka sallameshi ya tafi, sannan sukayi amfani da takardun shaidar halartar musabaƙan akabarsu suka shiga cikin wurin. 

Tsawon kwana biyu aka kwashe tare da mahalartan musabaƙan acikin ICC, anan tantance ɗalibai batare da an fara gudanar da gasar ba.

Wayewar garin ranar litinin aka tashi da fara gabatar da gasar kamar yadda aka tsara, za a ɗauki tsawon kwana goma ana gudarwa kafin daga cikin ɗaliban a ware zakaru guda uku daga cikinsu.

Akwana atashi an wayi gari kwana goma ta cika cif cif, a yayin da aka kira chairman na musabaƙa mai suna Alaramma Sa'ad da yazo ya sanar da sakamakon yadda musabaƙan ta kasance, Alaramma Sa'ad ya fito ya fara da godiya ma Allah da ya bada ikon kammala wannan gasa lafiya, daga bisani ya ƙara da jawabai masu jan hankali, da kuma muhimmancin riƙo da alqur'ani mai girma, sannan daga ƙarshe ya ayyana sunan "Nabila Alhasan itace ɗaliba da tayi nasarar zuwa mataki na farko a wannan gasa da aka gabatar, don haka Nabila Alhasan sai ki fito wannan fili domin ki karɓi kyaututtukanki kamar yadda aka tanadar a duk wanda yayi na sarar lashe wannan gasa".

Nabila ta miƙe daga cikin sauran ɗalibai da suke zaune a babban ɗakin taron, miƙewar Nabila ke da wuya wurin ya ruɗe da kabbara har ta ƙarasa gaban Alaramma Sa'ad ta tsaya, daga cikin kyaututtukan da Nabila ta samu, tasamu kujerar hajji, na biyu kuma, an bata scholarship zuwa jami'atul Madina, domin samun daman ƙara inganta karatunta, tare da kyatar 5 million.

Nabila tayi matuƙar farin ciki sosai, daga ƙarshe aka bata dama tayi jawabi akan irin yadda takeji amatsayin gwarzuwar musabaƙa, ta fara da cewa "babu abunda zance sai dai ince alhamdulillah, domin nasani acikin wannan nasara babu wayo na haka kuma babu dabarata Allah ya zaɓeni, don haka inayiwa kowa fatan alkhairi, ina kira ga ƴan uwa musamman matasa da mutashi mu ringa neman ilimi, domin kuwa Allah (swa) ma da kansa yace kusanni kafin ku bauta min, da wannan nake ƙara jan hankalin mu, damu tashi mu nemi ilimi domin shine zai ƙara haskaka mana rayuwar mu. Ina godiya sosai". Anan aka kawo ƙarshen taron mutane kowa ya fara tafiya.

Alaramma Sa'ad.

Nabila ta fito harabar wurin tana hangen ta ina zata hangi senior master, taji anyi mata sallama da kakkausar murya daga bayan ta, juyawarta suka haɗa ido da Alaramma Sa'ad, ta amsa cikin girmamawa, sannan ta ce, "malam barka da rana".

"Yauwa, sannunki", cewar Alaramma Sa'ad. Sannan ya ƙara da cewa "Malama Nabila idan baki manta ba, na taɓa isar miki da saƙona da ya shafi zuciyata watarana muna kan hayar tafiya wa'azin ƙasa zuwa garin Mai Gatari, Allah ya haɗani dake a Gashua, kuma in zaki tuna, na tabbatar miki da cewa zanje na cigaba da addu'a akan lamarin, duba da ƙinƙi tsayuwa ki saurareni balle har ki faɗamin sunanki ko wani abunda ya shafeki, to yau gashi cikin ikon Allah mun ƙara haɗuwa kuma nasamu duk kannin wasu bayanai da nake buƙata a tattare dake. Don haka Malama Nabila yanzu ke mizaki iya cewa akan lamarina dake"?

Nabila cikin tattausar murya ta ce, "Malam nagode sosai dajin furucinka, kuma najidaɗi sosai da irin yadda ka nuna min kana sona, to amma matsalar ɗaya ce gaskiya akwai wanda nake tare dashi a yanzu, don haka Malam dan Allah kayi haƙuri bawai dan walaƙanci bane ko dan wani abu ba, sai dan kawai wannan dalilin".

Buɗan bakin Alaramma Sa'ad yace "ban gamsu da wannan dalilin naki ba gaskiya, bazan ɓoye miki ba Nabila kinzo daidai da irin macen da nake burin na aura, don haka sai inda ƙarfina ya ƙare akan lamarin aurenki, gara kisa aranki zan iya yin duk mai yiwuwa domin naga na aureki. Nabarki lafiya, amma ako da yaushe zan iya zuwa gidanku".

Juyawa yayi ya wuce ya bar Nabila a tsaye cikin zulumi, wanda yasa har senior master yazo ya tadda ta a wurin batare da tasan isowarsa ba, ganin yanin Nabila ya chanja sosai yasa senior master yace "Nabila lafiyarki kuwa, me yake damunki ne naganki haka"?

Da sauri Nabila ta ce, "bakomai fa, kawai rashin ganinka ne yasa duk hankalina ya tashi Malam, domin yanzu haka ina daf da fara yin kuka kenan sai gaka".

Senior master ya ɗanyi dariya yace "shikenan ke yau gaki sarkin hawaye ko, to ina mai tabbatar miki kuwa yau da kinsha bulala kinyi kukan da gaske".

Cikin shagwaɓa Nabila ta ce, "uhm, uhm, Malam bulala fa kace"?

senior master yace "ke wuce nikam mutafi dan Allah, musamu mu koma gida".

Damaturu, Yobe State.

Sauƙarsu kenan a filin tashi da sauƙar jirgi na Damaturu, Alhaji da ahalin gidansa bakiɗaya harda ma Aunty Na'ima da Aunty Basira tare da ƴaƴansu Ubale ya ɗaukosu acikin wata mota doguwar bus ƙirar coaster, ya kawosu air port domin tarbar Nabila da senior master, suna sauƙa a jirgi duk kansu suka yanyan me Nabila tamkar zasu haɗiye ta tsantsar farin ciki, da haka suka ɗunguma suka shiga mota har gida, anan suka tarar da Yaya Garzali da Yaya Mubaraq suma sunata kai kawo a tsakanin kitching zuwa babban falon gidan. 

Wata irin liyafa ta alfarma aka shirya, wanda ta ƙunshi zallan nama ne kawai, sai kuma kindirmo da zuma da aka haɗesu wuri guda aka damasu, tsarin liyafan an shirya tane tsarin ɗebi da kanka, wannan ya bada dama a senior master ya zage yayi cin yaushe gamo a naman wani banƙarraren rago da aka tura masa gabansa.

Bayan anci, an sha, kuma anbatse senior master yace "to masha Allah", ya dubi Alhaji ya ƙara da cewa "Alhaji Allah ya ƙara arziƙi kawai zamuce, ke kuma Nabila Allah ya miki albarka, nikam inaso zan wuce gida kuma".

Alhaji yace "amin ya rabbil alamin senior master, babu abinda zamuce face Allah ya saka muku da gidan aljanna dangane da ilimi da kuke koyarda yara, muna godiya sosai, kuma insha Allah da kaina zanzo har makarantar taku".

Senior Master ya miƙe Alhaji yayi masa rakiya har hararbar gidan, sannan yayi umurni a Ubale da ya kaishi gida, shikuwa Alhaji ya juyo ya dawo falon a yayin da Alhaji yayi sallama, kowa ya risina suka amsa masa, sannan ya nemi wuri ya zauna gefe da Nabila.

Aunty Basira ce, ta buɗi baki ta fara da cewa, "Hajiya Nabila kamar yadda kika ganmu mun haɗu a wannan wuri ƙwan mu da ƙwarƙwata duk mun haɗune dominki, badan komai ba sai dan mutayaki murna a matsayin mu na ƴan uwanki, don haka muke fatan Allah ya ƙaro dubun nasara". Duk kanninsu da suke cikin falon suka haɗa baki sukace "amin thumma amin".

Nabila ta ce, "Aunty Basira, Hajiya Nabila fa naji kin kirani"?

"Eh mana", cewar Aunty Na'ima da ke gefen Yaya Mubaraq.

Nabila ta ce, "a'a gaskiya, zuwa Saudiyya aikin hajji bana bai kamani ba, Ammina ita tafi chanchanta taje a madadina, don haka nabata kyautar kujerar hajjin".

Jin hakan yasa Ammin Nabila dake zaune daf da Hajiya Jummai, kwalla ya fara fita daga idaniyanta, sannan tayi salati ta ce, "Alhaji kaji fa abinda Nabila take cewa, ya kake ganin wannan lamarin"?

Alhaji ya ɗan numfasa yace "eh wannan aiba wani abu bane, yadda ta faɗa ɗin hakan kawai za'ayi insha Allah, ita kuma daga baya in Allah yasa ta tafi jami'atul Madina ai zatayi aikin hajji kam".

Laila kawai ta ƙara ɓallewa da matsanancin kuka, wanda ya janyo duk hankalin kowa ya koma kanta suna masu bata haƙuri, tana mai share hawaye Laila ta ce, "kubarni kawai nayi kukana na more, domin kukan daɗi nakeyi, abinda na jima ina mafarkine yau ya tabbata min a zahiri". 

Alhaji Sha'aban.

Mutane ke chinchirindo babu dare babu rana a wani katafaren gida dake tsakiyar federal lowcost a garin Gashua, ankwashe tsawon shekaru Alhaji Sha'aban yana hidimtawa al'umma a duk lokacin da ya kasance yana ƙasa Nigeria, ta hanyar ciyar da bayin Allah abinci har ma da kuɗi na buƙatun yau da kullum, abune wanda yayi ƙaurin suna ata wannan ɓangaren birni da ƙauye kowa yana alason barka, kamar ko yaushe dai, yau ma Alhaji Sha'aban ya samu dawowa gida lafiya, kuma cikin ikon Allah da yardarsa ya ɗaura daga inda ya tsaya.

Bayan Kwana Uku.

Nabila zaune take tana ƙoƙarin sanya lalle a ƴan yatsunta, shigowar kiran waya taji, batare da ta duba suna ba, ta ɗaga ta kara wayar a kunnenta, cikin tattausar murya taji ance "hello besty".

"hello besty", cewar Nabila itama.

Cikin shauƙi Falila ta ce, "besty kice Allahu akbar".

Nabila ta ce, "Allahu akbar, miya faru"?

Falila ta buɗi baki ta ce, "wato H.O.D ya daɗe yana yaɗa ɓarna a makaranta, amma dubunsa ya cika, kin san yarinyar da ya bata class rep bayan Yaya Jabir ya ajiye ɗin nan, itace tayi ciki tajeta wurin zubarwa a Damaturu, ashe likitan yasan babanta sakamakon babban mutum ne a garin Gombe, shine ya kira shi a waya ya sanar dashi halin da ƴarsa take ciki a yanzu haka a Damaturu, ɗazu kawai mun tashi a makaranta mun fito bakin gate, sai ga hukumar D.S.S sunyi ram da H.O.D, atake suka sanya masa sarƙar hannu suka jefa shi a mota suka tafi".

"Innalillahi wa'inna ilaihi raji'un!" Cewar Nabila, ta ƙara da cewa "amma wannan labari na cike da ban tausayi gaskiya, sakamakon yaci zarafin yarinyar nan, tunda a ƙalla yanzu H.O.D zai kai shekara 50, wanda ita kuma yarinyar nan ko shekara 20 bazata kai ba, amma ya ruɗeta yayi mata irin wannan aika aikan, tun tana matakin aji ɗaya a jami'a har tasan taje ta zubar da ciki to ya kike tunanin kafin muje aji biyar adadin yara nawa zata kashe ta hanyar zubar da ciki bisabilillahi"?

Falila ta ɗanyi shiru sannan ta ce, "uhm, gaskiya dai abun kam bayyi tsari ba, domin kowani irin hukunci aka zartar masa a yanzu ya riga da ya gurɓata mata rayuwa, aikin gama ya gama, don haka nake ganin hukuncin irin waƴan nan gurɓatattun mutanen acikin al'umma shine kisa, amma muna fatan Allah ya ganar dasu sugane gaskiya, idan kuma bamasu shiryuwa bane to Allah ya haɗa ire irensu da masfar da tafi ƙarfinsu tun anan duniya".

"Amin ya Allah", cewar Nabila.

Falila ta ce, "yanzu dai koma miye sai zuwa gobe, sakamon gobe ne sati biyu cif da gama rubuta exam ɗinki, kuma a yanda suka faɗa gobe ne zasu fidda result ɗinki, don haka muna fatan Allah yasa muga alkhairi, kuma zanyi iya ƙoƙrina domin naga direban mu ya biyo dani ta gidanku, sabida nazo nabaki cikakken bayani akan yadda duk lamarin ya kasance insha Allah".

Nabila tana mai godiya sukayi sallama, ta katsar da wayar.

Bayan Nabila ta katsar da wayar ta cigaba da chanchaɗa lallenta wanda ya ɗauketa tsawon lokaci kafin ta samu ta kammalashi, sannan ta ƙara jira na tsawon wasu mintuna daga bisani ya bushe ta wanke shi, a yayin da dare har ya ɗan fara shiga lokacin, daƙyar Nabila ta ƙoƙarta ta haɗa sallah magriba da isha'i ta kwanta, wanda ba ita ta tashi ba tsantsar gajiya har sai da gari yayi haske sosai, alamun rana ta fara fitowa tukun Nabila ta samu daman tashi ta fito ta fara ƙoƙarin yin alola domin yin sallar asuba, a gurguje Nabila ta sanu ta gabatar da sallar sannan ta koma ɗakinta ta haɗa kakkauran shayi, tajawo wani bredi a cikin lokarta wanda ya samu isashen bota da kwai, ta karya kumallo dasu, daga bisani da ta ɗan huta ta ɗaura dayin tilawar alqur'ani mai girma. Nabila tana cikin tsaka da tilawa batayi aune ba, kwatsam taga Falila ta shigo ɗakin batare da tayin sallama ba, tana mai cewa "albishirinki besty".

Nabila ta ce, "goro fari tas tas".

Falila ta ɗan saki jikinta daga tsaye ta faɗo akan Nabila ta ce, "an manna result ɗinki kuma kinyi passing exam ɗinki duka, sannan kuma an manna ankori H.O.D".

Nabila ta ce, "masha Allah, nagodewa Allah dama kullum sai nayi ƙiyamullaili na kayi kukana wa Allah akan wannan lamarin, a gaskiya najidaɗi sosai kuma ina fata Allah ya ƙara bamu ikon tsare mutuncin mu".

"Amin", cewar Falila. Ta ƙara da cewa "to daman kisa aranki gobe sai makaranta in Allah ya kaimu", sannan ta miƙe tana mai cewa "nikam zan wuce domin dakyar na samu direban mu ya yarda ya biyo dani ta wurinki".

Dubanta Nabila tayi ta ce, "daga zuwa kamar ana korarki sai tafiya, dama ina cike dake domin tunda nadawo daga Abuja baki leƙo gidan nan ba".

Falila ta ce, "haba besty kefa kinsan yadda tsarin gidan mu yake, ba a taɓa barin mu mufita inba dalilin makaranta ba, kuma na tambayi Ummi nah inaso zanzo wurinki lokacin da kika dawo ta cemin nabari zata tambayi Daddyn mu sai muzo tare da ita, ƙarshe kuma haryanzu bata ƙarayi min maganan ba, don haka koma miye kiyi haƙuri kiɗauka yawuce kawai, bari in samu naje kar ya gaji da jirana, sai mun haɗu gobe a school".

Washegari.

Nabila tun tashinta da asuba bata koma bacci ba, tanata ƙoƙarin kintsawa domin tafiya makaranta, cikin ikon Allah kuwa ta samu ta kammala kintsawarta tsaf akan lokacin da ya dace, kasancewar Yaya Mubaraq bai san da zuwan Nabila makaranta ba yasa ta fita domin hawa taxi, isarta akan babban layi tayi dacen samun taxi direct har University, anan tashiga ya kaita har bakin gate sannan ta sauƙa ta sallameshi yawuce itakuwa ta shige cikin makaranta.

Nabila tana cikin tafiya, Jabir ya taho ya tare gabanta da mota yayi parking, sannan ya buɗe ƙofa ya fito yayi mata sallama, bayan ta amsa Jabir yace "malama tah".

Nabila cikin tattausar murya ta ce, "niba malama bace, domin bankai matsayin malama ba".

Jabir ya ɗan saki murmushi yace "haka dai kikace, amma nikam ai naga zahiri a gidan tv inda balarabiya take bayyana sunanki a matsayin gwarzuwar data lashe gasar karatun alqur'ani mai girma, don haka ya tabbata ke malama ce".

Nabila ta ɗanyi ajiyar zuciya ta ce, "to gaskiya nikam bani bace sai dai ko in sunan mune yazo ɗaya da wanda kaji".

Jabir yayi dariya yace "kedai my dear, kullum ba arabaki da zolaya", sannan ya ƙara da cewa "to yanzu dai duk ba wannan ba my dear, Daddy nah ya dawo a satin da ya gabata, kuma kinsan tsawon shekaru munatare da juna duba da wannan nake ganin anzo matakin da yakamata kibani dama nayi magana da Daddy nah yaje ya samu Abbanki akan maganan auren mu, sakamakon karmu yawaita soyewa har mu ƙone gabaɗaya".

Jin hakan yasa Nabila har sai da takasa ɓoye dariyarta ta fito da ita fili sannan ta ce, "to in banda abunka ba, aiko Laila da Majunun ma basu ƙone ba ballantana mu".

Jabir yace "lallai ma my dear wai yanzu kina nufin bamu fisu ba kenan"?

"Eh", cewar Nabila, ta ƙara da cewa "amma dai insha Allah inasa ran in mukayi aure zamu fisu, domin ina maka tanadi na musamman, abu na biyu kuma shine, kamar yadda kayi maganar tura magabatanka gidan mu wannan abune mai kyau, amma sakamakon a satin nan Ammina zata tafi Saudiyya zanso kaɗan dakata tukun har sai in Allah ya dawo da ita lafiya".

Jabir yace "to bakomai, fatan mu shine Allah yakaisu lafiya ya dawo dasu lafiya, yasa kuma muna raye lokacin malama tah".

"Amin ya Allah habibi nah", cewar Nabila.

Duba da yanayin lokacin lecture yayi daga nan Jabir ya buƙaci Nabila da tashiga motar suƙarasa class, da farko dai Nabila taƙi amincewa daga bisani kuma ta amince ta shiga sukatafi.

Bayan Nabila Tadawo Gida.

Kai tsaye ta wuce side ɗin Amminta, a yayin da taje ta isketa tana tattare kayan sawanta daga cikin wall drof tana shishiryasu acikin akwati, Nabila ta zauna tayi shiru ta zurawa Amminta ido har sai da ta dakata da aikin, taƙariso daf da ita ta ce, "Nabila lafiyarki kuwa, miyake damunki"?

Nabila ta ce, "Ammi wato a duk lokacin dana tuna zaki tafi kibarni, sai naji duk jikina ya mutu, sakamakon ina tuna irin kaɗaicin rashinki da zanyi, domin tunda na taso bantaɓa rabuwa dake na tsawon kwana biyu ba, gashi yanzu kuma zaki tafi tsawon wata guda, amma dai ni daɗin da nakeji kawai shine, zaku dawo lokacin muna hutu inyaso sai ki tambayi Abba ya barmu ki kaini muje naga ƴan uwanki ko"?

Ammin Nabila tayi shiru harna ƴan daƙiƙa sannan ta ce, "Nabila nima da kike ganina ban san kowa nawa a duniyar nan ba, sakamakon na tashi na buɗi ido kawai na ganni a gidan marayu, anan na girma har nakai munzalin aure, a lokacin ne aka damƙamin file ɗina a hannuna naga asalin yadda akayi na tsinci kaina a gidan a rubuce. Watarana ƴan sanda guda biyu suka kayini gidan marayu tare da likita guda ɗaya tun ina kwana ɗaya da haihuwa a duniya, jami'an tsaron da likitan sun shaidawa hukumar gidan marayu cewa, mahaifiyata ta kawo kanta haihuwa ne asibiti batare da wani ɗan uwanta ba, kuma da alamun mutumiyar ƙauye ce, gashi kuma bayan ta haifeni Allah ya karɓi rayuwarta sanadiyar yoyon jini da yaƙi yatsawa, wannan dalilin yasa sukayi ƙoƙarin yaɗa hotunanta ko Allah zai ɓullo da wani ɗan uwanta, amma shiru ba labari, shine sukayi jana'izarta nikuma suka yanke shawarar kaini gidan marayu dake garin Damaturu, wanda yake ƙarƙashin kulawar bayin Allah masu hannu da shuni, wanda daga cikin attajiran da suke tallafawa ake kula da wajen har da mahaifinki Alhaji Alhasan. Abisa tsarin wurin kuma duk shekara akwai bikin yaye ɗalibai marayu da ake haɗawa na sauƙar alqu'ani mai girma tare da aurar da wasu daga cikin marayun. A shekarar da mukayi sauƙar karatune mahaifinki na daga cikin manyan bakin da suka samu halartar wurin, anan ya ganni yace yana sona zai aureni, to kasancewar ni marainiyace babu uwa babu uba yasa hukumar gidan marayu ta bashi aurena aka ɗaura a wurin, ya ɗaukoni a matsayin matarsa ya taho dani gidansa, munkwashe tsawon shekauru biyu munatare Allah ya nufa na haifeki. To kinji wannan shine taƙaitaccen tarihina wanda bantaɓa sanar dake ba sai yanzu".

Atake Nabila ta fashe da kuka, wanda ta kwashe tsawon lokaci ta nayi batare da Amminta ta buƙaci ta daina ba, duban Amminta Nabila tayi tana mai kuka ta ce, "tabbas Ammi kin fiskanci ƙalubale a cikin rayuwarki", da sauri Ammin Nabila ta tari numfashinta ta ce, "Nabila karkina faɗin irin haka, domin kowa da kike gani a wannan duniyar yana rayuwa ne gwargwadon abinda Allah ya tsara masa, don haka karki kitaɓa saka damuwa aranki akan lamarina kawai addu'a ne zamuyitayi Allah yasa mudace duniya da lahira".

Nabila ta ce, "amin thumma amin".

 Jabir.

Sallama Jabir yayi sannan ya bankaɗa labule, "wa'alaikumussalam", cewar Daddyn Jabir dake zaune a cikin katafaren falon tare da Mummynsa, Daddyn Jabir yace "Jabir zo mana, wai ni miye yake damunka ne tun dawowa na nake ganinka kamar ba lafiya sosai"?

Buɗan bakin Mummyn Jabir ta ce, "ai Jabir yanzu ya zama ɗan soyayya shiyasa, baza kagane masa ba, domin yanzu soyayya kawai ya keyi babu kama ƙafar yaro".

Cikin mamaki Daddyn Jabir yace "ya salam, da ƴar gidan waye haka Jabir yake tare"?

Mummyn Jabir ta ce, da Nabila ce, yarinyar Alhaji Alhasan".

"ohhhh, ha'a Nabilan kam har tagirma haka"? Cewar Daddyn Jabir.

Mummyn Jabir ta ce, "Nabila ai yanzu ta zama budurwa sosai, kuma yarinyar gata da nutsuwa ga ilimi".

Daddyn Jabir yace "ikon Allah, to badamuwa yaran Alhaji Alhasan kam ai ƴaƴana ne nima, don haka ka kwantar da hankalinka Jabir, sakamakon akwai wasu kayana da aka kirani a waya ɗazu ake faɗamin an kama a gaɓar kogin Itali zuwa gobe da sassafe zanbi jirgi naje wurin kayan, idan Allah yasa na dawo lafiya, sai naje na samu Alhaji Alhasan muzauna muyi maganan aurenku ko"?

Cikin annushuwa Jabir ya dubi Daddynsa yace "to Daddy nagode sosai, Allah ya kaika lafiya yasa kadawo lafiya". Duk kaninsu suka haɗa baki sukace "amin".

Falila.

"Yau besty lafiya na ganki da sanyin safiyar nan a gidan nan"? Cewar Nabila.

Falila ta ce, "lafiya ba lafiya ba, sakamakon gaskiya nifa tunda akasa ranar sauƙar karatun mu, kwata kwata bana cikin natsuwa".

Cikin firgici Nabila ta ce, "ban fahimce kiba besty"?

Falila ta ce, "ina nufin ina cikin matsananciyar matsala ce, domin ranar sauƙar karatun mu ya tabbata za'a ɗaura aurena da Malam Kabir, tunda har an buga invitation, amma ina mai tabbatar miki har yau ɗin nan, ni bantaɓa tsayuwa da Malam Kabir a matsayin hira ba, sannan kuma bamu taɓa yin waya dashi da sunan hira ba, gashi duk wani tsari na al'adun mu na hausawa Daddyna ya hana ayi min, bugu da ƙari ni bansan wata sana'ar da yakeyi ba bayan koyarwa a islamiyyar mu, to dan Allah yanzu a irin wannan zamani da muke ciki komai yayi tsada ma'aikatan gwamnati suna kuka da lamuran rayuwa haka zalika ƴan kasuwa suma suna kokawa, to balle kuma malamin islamiyya. Shin zamuci ustazanci ne kam, kidai dubamin wannan lamarin"?

Jin hakan yasa Nabila ta ce, "hm, Falila kenan, abinda nakeso kigane anan shine, hira ko yin waya ga masoya bashi da wani tasiri a cikin auratayya, hasalima idan sukayi yawa acikin soyayya ɓarna suke jawowa, ko ta hanyar aikata alfasha na maganganun banza acikin wayar ko kuma a zahiri, kuma yawaita haɗuwa da juna yana haifar shauƙuwa mai tsanani irin wanda ake iya wuce gona da iri kuma kiga an ɗauki hakan ba abakin komai ba, domin ana ganin ta irin waƴan hanyoyin ne za a tabbatarwa juna da soyayya a tsakani. Abu na biyu kuma shine, karki kuskura kiyi tawaye a iyayenki akan wannan lamarin domin wallahi in har kikaƙi zaɓinsu to duk wanda kika aura kisa aranki bazaki taɓa jin daɗin zaman aure dashi ba, ke kam sai dai kiji wasu mata suna bada labari, amma babu tayadda za'ayi kiyi nasara alhali kina tare fishin iyayenki".

Kuka Falila ta shigayi tana mai cewa "irin wannan rayuwa ina zansa kaina ne, wallahi da duk ganin lamarin nakeyi kamar wasa, to yau gashi an wayi gari aurena bai kai sati uku ya saura ba, har zuwa yanzu babu wani shirye shirye da aka fara gudanarwa".

Nabila ta buɗi baki ta ce, "wannan duk ba abun damuwa bane, kedai kawai addu'a zakiyi tayi, sai kiga abun ya zame miki alkhairi, amma maganan bijirewa iyaye arayuwa ba wannan maganar, domin duk wanda kikaga yayi nasara a cikin rayuwarsa to yabi iyayensa sau da ƙafa, sannan a duk lokacin da iyeyen mutum suke fishi dashi to Allah (swa) da kansa yana fishi da mutum, duk kannin wani ɗan Adam yana samun cikakken yarda ne a wajen Allah ta hanyar samun yardar iyayensa, don haka kawai kibi iyayenki akan duk abinda suka zaɓamiki wanda baisaɓawa Allah ba'.

Batare da Falila tace uffan ba, Nabila ta ƙara da cewa "abinda za'ayi yanzu kitashi muje nasa Ubale ya mayar dake gida, karma kidaɗe sosai ran Umminki ya ɓaci kinji"?

Kai tsaye da Ubale ya ɗauki Falila a mota baitsaya ako ina ba sai da isa ƙofar gidan yayi parking sannan Falila ta buɗe ƙofar motar ta fita tana mai godiya yaja motar ya tafi, ita kuwa ta shige cikin gida, ta iske Umminta duk hankalinta ya gama tashi ganin shigowar Falilan yasa Umminta ta miƙe cikin firgici ta ce, "Falila ke daga ina yanzu"?

Jin hakan yasa Falila ta tsaya chak cikin sanyin jiki ta ce, "naje gidansu Nabila ne".

Ummin Falila ta ce, "amma wa kika tambaya kika fita, bayan kinsan dokar Daddynki bayaso kuna fita waje ko da aikane balle kuma fita da babu dalili, tun ɗazu nake zaune anan addu'oi kawai nakeyi akan Allah yasa kar yarigaki dawowa gidan domin nasan za'asamu matsala".

Falila ta ɗan ƙarisa daf da Umminta sannan ta durƙusa ta ce, "Ummin ki gafarce ni dan Allah, banyi haka dan na ɓata miki rai ba, kiyi haƙuri kinji"?

Ummin Falila ta ɗan sanya hannunta akan kafaɗar Falila ta ce, "ni kaina nasani ba ɗabi'arki bace irin haka, yanzu ma nasan dalilin aurenki ne yasa duk hankalinki ya tashi, gashi yanzu ma da ganin idanuwanki alamun kuka kikayi Falila, amma abinda nakeso dake mudai mune iyayenki bazamuso abinda zai chutar dake ba, don haka ki saki ranki, shi lamarin aure duk wanda zaki aura, duk kuɗinsa ko mulkinsa, ko ƙarfin soyayya da shaƙuwa da fahimta dake tsakaninki da wanda zaki aura to dole sai kin haɗa da addu'a domin yau da gobe yawuce wasa Falila, don haka kimiƙa lamarinki ga Allah kisaki ranki kinji ko"?

Falila ta ce, "to naji Ummi, insha Allah daga yanzu bazan ƙara saka damuwar komai arai na ba".

"Yauwa najidaɗin jin hakan, Allah ya miki albarka", cewar Ummin Falila.

Washegari.

Da Falila ta tashi taje ta gaida Daddynta kamar yadda ta saba, sannan tayi gyare gyren ɗakinta haɗi da ɗakin Umminta, ta ƙara da karya kumallo daga bisani ta kintsa ta fito direbansu ya ɗauketa zuwa makaranta, a yayin da suka isa suka tarar da Nabila na zaune akan cool down dake daura hanya ta zabga tagumi, alamu da kaganta kasan hankalinta baya jikinta, wannan yasa Falila tayi sallama da direbasu sama sama ta sauƙa motar da hanzari taƙarisa inda Nabila ke zane ta ce, "haba Nabila yau dan Allah miyake da munki haka, da zaki kama ki zabga irin wannan tagumin"?

Nabila ta ɗan sauke ajiyar zuciya ta ce, "kibari kawai, ai dole nashiga damuwa domin bana mantawa tun ina ƴar yarinya ƙara lokacin ana kaina islamiyya muna aji ɗaya Ammina take cemin ƴan matan Ammi Allah dai ya nuna min ranar da zakiyi sauƙar alqu'ani mai girma, haka takasance cikin irin wannan fatan, tare da yimin addu'oi na alkhairi, to yau gashi an wayi gari Allah yayi nayi sauƙa sannan kuma za'ayi waliman sauƙarmu Ammina tana Saudiyya lokacin, haɗi da aurenki guda nan ma bata nan, wannan yasa nakejin wani irin idan na tuna".

Falila ta ce, "haba besty kece kullum kike faɗin ina miƙa duk kan al'amurana ga Allah, amma kuma yau ke gashi akan abunda bai kai ya kawo ba, kin zauna kin zabga tagumi irin wanda duk wanda ya ganki sai ya ɗauka mutuwa akayi miki, don haka kibar wannan tagumin domin bashi da amfani, kitashi muwuce class kawai".

Miƙewa Nabila tayi suka ɗan haɗe hannayensu wuri guda suka kama tafiya, suna daf da shiga department daga chan gefe guda suka jiyo muryar Jabir yana cewa "dama ana ganin amare ne, a irin wannan lokacin"?

Jin hakan yasa sukayi birki, Jabir ya ƙariso inda suke ya ƙara da cewa "amma a gaskiya Falila kin bani matuƙar mamaki sosai, banyi tunanin bani da amfani agareki ba kwata kwata har sai da naga invitation auren ki a gidan mu akawo a Daddy nah, wanda ko a wasa baki taɓa faɗamin aurenki yayi kusa ba".

Duban Jabir Nabila tayi sannan ta ce, "abunde duk bana ƙorafi bane, domin bawani hidima za'ayi ba, kuma ɗaurin auren ma inda kalura ajikin invitation ɗin zakaga a islamiyyar mu za'a ɗaura auren ranar sauƙar mu, batun sauƙa kuma najima ina faɗamaka kasani ai".

Jabir yace "to amma ƙanwata miyasa bakiyi mana ko da family and friends bane a bikin"?

Buɗan bakin Nabila ta ce, "walatajajjasu, (karka tsananta bincike) wannan ingantacen hadisi ne, don haka kai dai kayi fatan alkhairi kawai".

Jabir ya ɗanyi murmurshi yace "uhm! To nayi shiru, abunka da manyan malamai komai sai an kafa hujja da hadisi ko aya, to Allah yasa mudace".

Duk kansu suka haɗa baki sukace "amin thumma amin", sannan suka shiga class domin rubuta test.

Fitowarsu a test ɗin ke da wuya, Falila tayi bankwana dasu da zimmar cewa "nifa daga yau bazan ƙara zuwa makaranta ba, har sai bayan aurena insha Allah".

Jin hakan yasa Nabila ta ce, "ko nima gaskiya ba lallai ba, domin gobe Ammina zata tafi Damaturu jibi kuma jirginsu zai tashi insha Allah". 

Bayan Sati Ɗaya.

An wayi gari shirye shiryen walima yayi nisa, ranar gabatar da taron walimar kaɗai ya rage ake jira, a kwana a tashi har aka wayi gari ranar wata asabar za'a gudanar da taron walima, duk kannin ɗalibai sun fito a cikin ayari cikin shiga ta ƙaya iri ɗaya kowacce na riƙe da allonta a hannunta, aka gama da abunda ya shafi sauƙar karatu, sannan daga bisani aka ɗaura auren Falila da Malam Kabir a wurin, abisa sadaki dubu ɗari, dubban mutane da suka halarci taron daga ɓangare daban daban sun gabatar da add'oi sosai, sannan daga bisani kowa ya watse.

Alaramma Sa'ad

Yana ɗaya daga cikin dubban mutanen da suka halarci taron walimar, bayan antashi a taron bayyi ƙasa a gwiwa ba, kai tsaye ya buƙaci wani daga cikin malaman islamiyyar da yayi masa jagora har gidansu Nabila, isarsu kenan shima Abban Nabila ya dawo ko cikin ma bai shiga ba, daga nan suka gaisa daga bisani ya basu daman suka shiga har cikin falon sa, bayan sun zazzauna Alaramma Sa'ad ya gabatar da kansa, sannnan yace "Alhaji dama bawani abu bane ya kawo mu illa maganar Nabila, nidai bantaɓa aure ba, ina aiki a ministry of health kuma naga Nalbila na yaba da hankalinta, shine mukazo idan har ya kasance ba ayi magana da wani ba, to ina buƙatar abani izinin fara tsayuwa da ita ko Allah zaisa mu fahimci juna".

Jin hakan yasa Alhaji yace "to a gaskiya naji daɗi sosai da zuwan ku, kuma a yanzu haka dai babu wata sahihiyar magana a ƙasa dangane da lamarin Nabila, don haka na baka dama ako da yaushe zaka iya zuwa domin ku tattauna".

Alaramma Sa'ad ya buɗi  baki yace "masha Allah, muna godiya sosai da irin wannan karamci Alhaji, babu abinda zamuce face Allah ya ƙarawa rayuwa albarka".

Duk kansu suka haɗa baki sukace "amin summa amin". Suna masu raha a junansu sukayi sallama.

Bayan Wata Ɗaya.

Allah yayi Ammin Nabila ta samu dawowa daga ƙasa mai tsarki cikin ƙoshin lafiya, mutane kowa yayi murna da hakan, musamman ma Nabila da ta kasa zaune ta kasa tsaye tun ana saura kwana biyu kafin tasowar jirginsu Amminta daga Saudiyya. 

Falila.

Falila zaune take acikin ɗan madaidaicin falonta wanda aka ƙayatashi sosai da kayayyakin ƙawa kala daban daban, batayi aune ba taga Nabila tamkar anjeho ta daga sama, cikin mamaki Falila ta ce, "besty idonki kenan, rabona dake tun ranar walima fa".

Nabila ta ɗan saki murmushi ta ƙarewa Falila kallo ta ce, "tabbas lallai aure ni'ima ne, kinga yadda kika murje kike sheƙi kuwa"?

Falila tayi dariya ta ce, "ke dai bari kawai idan ana sallah ba a magana, amma ai ni zan faɗamiki aure ni'ima ne".

Nabila ta ɗan zauna kusa da Falila ta ce, "a'a ƙawata bani labari na sha,wai miye sirrin ne"?

Falila ta ce, "wato bantaɓa samun cikakken farin ciki da natsuwa ba har sai da nayi aure, kuma wallahi rayuwa sirri ce, domin kinsan akwatina 6 nazo na samu acikin ɗakin nan, sakamakon Daddy nah ne da kansa ya ɗaukoni a mota ya kawo gidan nan, kaya set 50 ya min, ga takalma son barka da jakakkunansu, sannan kayan kwalliya suma tarinsu guda babu abinda babu, murna da farin ciki ya lulluɓeni, da dare yayi bayan abokansa sun rakoshi sun tafi, ya ɗauko takardun gidan nan ya damƙamin yace na ɓoyesu a wuri mai kyau da na duba naga gidan mallakin Malam ne, atake na ɗaga hannu sama nayi godiya ma Allah, abun bai tsaya nan ba washegari ya miƙa min iphone 17 pro sabuwa gal a kwalinta, harna rasa ma ta yadda zan gode masa, ƙarshe dai da ya fahimci irin mamakin da nakeyi sai ya bani labari, ashe kwashe shekaru yana aiki NGOs wanda a ƙalla duk wata albashinsa ya kai dubu ɗari uku, banda kuma alawansis ɗinsa, akwai device wanda yake gunar da ayyukansa ta cikinta, a kullum yana turamusu report wannan yasa yake da ishashen lokacin zuwa islamiyya ako da yaushe. Ni dai a yanzu kullum ƙara godewa Allah nakeyi da ya bani miji daidai dani wanda yake riritani, yake sani farin ciki ako da yaushe, a gaskiya aure duniya ne Nabila, domin a yanzu dake da hoto baki da banbanci".

Nabila ta ce, "uhm, lallai kin samu duniya besty harda kirana hoto, wato yanzu ni dan banyi aure ba shikenan bani da amfani ma, to Allah ya baki haƙuri ni dama na kawo miki tsarabar Hajiya nah ne na dawowanta daga Saudiyya tunda Allah yasa nazo na isar da saƙo ni bari intafi".

Cikin raha Falila ta rungume Nabila ta ce, "haba my besty wai fishi kikayi kenan, amma dai ai kema kinsan wasa ne".

Da sauri Nabila ta ɗan galla mata harara ta ce, "ta yaya zakice wasa kike min, bayan kingama cimin fiska".

Falila ta ce, "to kiyi haƙuri bazan ƙara ba aminiya", sannan ta ƙara da cewa "ya labari makaranta nasan abubuwa sungama ɗaukan zafi yanzu kam  ko"?

Nabila ta ce, "a'a kidai tsaya karkina karatu zaki sha mamaki ai".

Suna cikin tsaka da hira sukaji shigowar Malam Kabir, ya ƙariso ya iskesu a falo ya buɗi baki yace "yau besty ne a gidan namu, ai mukan har munyi fishi dake daga ni har mar'atussaliha, tunda sai yau kikaga dama kikazo mana".

Nabila ta ce, "lah Malam bahaka bane wallahi, sakamakon lokacin da akayi auren ai Ammina tana Saudiyya wannan dalilin yasa bana zuwa ko ina, har sai da ta dawo tukun, yanzu ma na kawo muku tsarabarku ne, kafin daga bisani kuma muzo tare da ita".

Malam Kabir ya buɗi baki yace "lallai muna godiya sosai, tsarabar nima har dani, to kicewa Hajiya mungode sosai, kuma har gida zamuzo muyi godiya insha Allah".

Nabila ta ce, "to bakomai insha Allah zataji, nikam zan gudu nabarku lafiya".

Bayan Nabila ta dawo gida, ta tarar da Amminta na zaune a falo tana ta ƙoƙarin ɗaure wata babbar dealer mai ɗauke da tarin kayayyakin tsaraba wanda suka haɗa da sallaya da jallabiyoyi da dai sauransu.

Cikin mamaki Nabila ta ce, "Hajiya wannan tarin kayan kuma na minene"?

Ammin Nabila ta ɗan ɗago kai ta ce, "wannan tsarabar ƴan uwan Abbanki ne, waƴan da suka garin Jakusko, inaso ne zuwa jibi akayi musu chan garin".

Buɗan bakin Nabila ta ce, "ayya Hajiya nikam da kibari sai anyi hutu a makaranta sai in tambayi Abba mukayi tare, domin nima inason zuwa garin sosai".

Ammin Nabila ta ce, "a'a aiba zaiyuwu ba Nabila, dole ne yanzu za akai musu, amma sai dai na ɗauka miki alkawarin duk lokacin da kukayi hutu za muje tare insha Allah", ta ƙara da cewa "sannan ɗazu kuma Abbanki ya sanar dani na faɗa miki kishirya akwai wanda sukayi magana dashi ya bashi izinin akan gobe zaizo ku gaisa".

Cikin firgici Nabila ta ce, "innalillahi wa'inna ilaihi raji'un!"

Da sauri Ammin Nabila ta ce, "ya naga duk kin firgita, to kisaki jikinki ai neman izini ba bayarwan aure bane, kawai muslimci ya tanadar mana da hakan ne domin arinƙa bada daman samun fahimtar juna a tsakani ta hanyar da tace, sannan ba laifi bane idan ba a fahimci juna ba sai ayi haƙuri, don haka wannan bakomai bane kitabbatar kinshirya da zuwansa gobe da zarar ya iso kikayi falon Abbanki ku gaisa a chan".

Nabila ta ɗanyi chan ta ce, "to naji, Allah ya kaimun goben".

Jikinta da sanyi ta miƙe tabar Amminta a wurin ta nufi ɗakinta taje ta faɗi akan gadonta yiriiiiif, tana mai huci, daga nan ta shiga tunanin, "miyasa na hana Jabir ya turo iyayensa? Tabbas na tafka babban kuskure da nayi sake wani daban ya fara zuwa gidan mu neman aurena a wurin mahaifina wanda bashi bane zaɓina, domin a wannan matakin komai yana iya faruwa akan lamarin aurena nasani. Abu na biyu kuma shine a yanzu ko da zansa Jabir ya turo to ya zama nema acikin nema kenan, wanda kuma yin hakan a muslimci haramun ne, ya Allah gani gareka kafini sanin abinda yake daidai a dangane da lamurana don haka ina roƙonka kayi min zaɓi da duk abinda yafi alkhairi a gareni ya rabbi".

Haka Nabila ta kasance cikin ɗimuwa har zuwa wayewar gari, daga bisani ta daure ta tashi tayi wanka batare da kwalliya ba ta ɗauki danƙareren swiss less ta sanya, wanda ya samu ɗinkin fited gown daga kwararriyar telarta mai suna Zahratul-Qalam, sannan Nabila taƙara da sanya jalbaf akan dogowar rigar wanda ya sauƙa mata har ƙasa, tana ta zaune cikin sake sake chan kawai taji ana knocking ɗin ƙofar ɗakinta, batare da Nabila ta tashi daga kan gadonta da take zaune ba ta buɗi baki ta ce, "waye ne"?

"Nine", cewar mai gadi, ya ƙara da cewa "Ammin kice tace na sanar dake kinyi baƙo yana falon Alhaji".

Nabila ta ce, "kace ina zuwa".

Da "to!" Mai gadi ya amsa jikinsa yana ɓari ya juya ya tafi, ita kuwa Nabila ta ƙara gyara zama tamkar bada ita ake ba, bayan ta kwashe tsawon lokaci tukun ta tashi ta ƙarisa falon ta iske Alaramma Sa'ad na zaune daga gefe akan wata kujera ƙirar 1 sitter, tayi ƙarfin hali tayi masa sallama, sannan ta zauna a ƙasa kan carpet ɗin dake malale a cikin falon.

Da murmushi Alaramma Sa'ad ya amsa sallamar, suka gaisa sosai sannan yace "malama Nabila nasan zakiyi mamakin ganina anan, amma nasan zaki tuna na faɗamiki zanbi duk wani mataki domin naga na taka matakin aurenki bisa ka'ida, to a yanzu dai na taka matakin farko kenan wanda shine ya bani daman samun irin wannan karamci da aka nuna min a yau. Don haka abu na ƙarshe shine, a yanzu goyon bayakin kaɗai nake nema, domin shine zai bani damar cika burina akan soyayyarki, don kije kiyi tunani, ni zan tafi".

Muryar Nabila da nauyi ta ce, "to nagode sosai, a sauƙa lafiya Allah ya tsare". Sukayi sallama Alaramma Sa'ad ya tafi, kai tsaye daga falon itama ta ƙara komawa side ɗinta.

Washegari.

Jabir na zaune hannunsa ɗauke hand out yana ɗan duddubawa a wani keɓantaccen wuri bayyi aune ba ya ga Nabila akansa, cikin firgiji Jabir ya ɗaga kai yaga Nabila yace "lafiya kuwa, miyake haka"?

Nabila ta ce, "ba lafiya ba, domin akwai wani lamari da wasa wasa yana neman zamemin gaskiya, na taɓa haɗuwa da wani mutumin wanda ya nuna yana sona amma ban bashi dama ba, haka dai ya cigaba da bibiyar rayuwata, akwana a tashi har yahe ya nemi izini a wurin Abba nah, kamar wasa jiya ya zoshi har cikin falon Abbana da amincewar iyayena, a raina banaso amma haka nabi umurni na saurareshi".

Jin hakan yasa Jabir ya ajiye takardar dake hannunsa, sannan ya miƙe yace "Nabila kunnuwa basa iya tantancemin kalamanki wani irin saƙo kikeson isar min ne kifaɗamin kai tsaye kawai".

Nabila ta ce, "ina nufin anzo wani mataki da duk yadda za'ayi kayi ƙoƙarin katuro Daddyn ka, domin ya samu Abba nah akan maganan auren mu".

Jabir yace "Nabila kenan, abaya babu yadda banyi dake ba akan zan turo shi, amma sam kikace sai Amminki ta dawo daga Saudiyya, tun a wanchan lokacin nakasa gane dalilinki na zartar da irin wannan hukuncin, domin Daddy nah Abbanki zaije ya samu ba Amminki ba, kuma ke kanki kin sani bazaiyuwu ayi auren mu Amminki tana Saudiyya ba, amma sai yin maganan a tsakaninsu shi zai tabbatar da muna tare da junan mu ko zuwa bayan shekara nawane, kuma bazaiyiwu wani yazo abashi dama ba, to amma sam kikaƙi amincewa. To gashi yanzu kuma Daddy nah yana Japan daga Itali yawuce chan, kuma babu alamun dawowarsa akusan nan domin yayi mana visa dani da Mummy na, jira kawai akeyi mu kammala exam ɗin semestern nan mutafi a chan zamuyi hutu gabaɗaya".

Jin hakan yasa Nabila ta fara zubda hawaye tana mai cewa "Jabir amma kasani zuciyata ta saba da kai, ban san ta yadda zan fara gudanar da rayuwa babu kai ba, ya kamata kayi wani akan wannan lamarin dan ganin mun rayu atare har abada".

Jabir yace "my dear banaso kina zubda hawayenki ba daidai bane kyakkyawar mace irinki ace kina asarar hawayenki mai shegen tsada, don haka kiyi haƙuri kiyi goge hawayenki ni nasan me zanyi akan lamarin don haka yanzu daga nan kawai gida zan wuce".

Buɗan bakin Nabila ta ce, "nima tare zamu tafi a motarka sai ka ajiyeni a gida kawuce, amma inaso ta tsohuwar kasuwa zamubi sakamakon Abba na yana store ɗinsa na chan don haka nakeso ya gammu tare da kai".

Jabir yace "to badamuwa buɗe ki shiga mutafi".

Kai tsaye Jabir bayyi birki ako ina ba sai abakin katafaren storen Abban Nabila a yayin da suka iske shi yana kan plastic chair Jabir ya buɗe ƙofar motar ya fito itama Nabila ta buɗe ta fito sannan suka ƙarisa gaban Abbanta Jabir ya durƙusa yace "sannu Abba, ina kwana"?

Abban Nabila ya amsa "lafiya ƙalau Jabir", ya ƙara da cewa "ku daga ina haka"?

Jabir yace "mu daga makaranta ne Abba, sakamakon muntashi kuma Yaya Mubaraq baizo ba, nikuma zan tafi shiyasa nace ta shiga motana sai nabi ta gida na ajiye ta na wuce, muna cikin tafiya kuma Mummy nah ta kirani a waya ta bani saƙo zuwa kasuwa, shiyasa da muka shigo nace to bari muƙaraso na gaishe ka".

Abban Nabila ya buɗi baki yace "ayya Allah sarki, ka kyauta kuwa, Daddyn ka ai kwanan baya ya kirani a waya ya cemin ya shigo Nigeria yana gida, to kuma bamu haɗu bama naji labarin ya sake tafiya".

Jabir yace "eh haka akayi anyi masa kiran gaggawa ne shiyasa ya tafi ba shiri".

Abban Nabila yace "to Allah yasa mudace, nagode sosai", sannan ya dubi Nabila yace "Auta ina dai ana karatun ko"?

"Sosai sosai ma kuwa Abba", cewar Nabila.

Anan suka shiga mota suka wuce, Jabir yacigaba da rarrashin Nabila har suka isa ƙofar gidansu Nabila sannan Jabir yace "my dear ki kwantar da hankalinki akan wannan al'amarin yanzu zan ƙarisa gida, idan naje duk yadda mukayi da Mummy nah zan kiraki a waya insha Allah".

Nabila ta ce, "to! Allah yasa muji alkhairi". Anan ta sauƙa suka rabu.

Jabir ya nufi gida, a yayin da ya isa ya iske Mummyn sa na kwance a ɗakinta, sallama yayi sannan ya nemi wuri ya zauna akan side drowern gadonta, cikin mamaki Mummyn Jabir dake kwance ta ce, "yau lafiya kuwa Jabir naganka haka"?

Jabir yace "ba lafiya Mummy".

Atake ta miƙe ta zauna ta ce, "subuhanallah, mikuma ya faru"?

Jabir yace "Mummy inaso ne ki kira Daddy yanzu ki sanar dashi ya kira Abban Nabila a waya ya nemamin aurenta".

Mummyn Jabir ta ɗanyi ajiyar zuciya ta ce, "yoo Jabir banda abunka ai lamarin aure yawuce wasa, ba abu bane da kawai zai ɗaga waya ya kirashi suyi maganan aurenku ba, domin idan ya kirashi a waya ai bai mutunta lamarin ba, don haka haƙuri kawai dole zakayi sai ya dawo sannan ya shirya musamman yaje suyi magana gaba da gaba".

Jabir ya ɗanyi chan yace "to Mummy ni kawai zan wakilta wani yaje min".

Buɗan bakin Mummyn Jabir ta ce, "kabar wannan maganan domin bamai yiwuwa bane, muddun Daddyn ka yana raye to ba maganan kaje ka wakilta wani akan maganan aurenka, banyarda ba kuma ban amince ba, abinda nakeso dakai ka nutusu kasa aranka in har Nabila matarka ce, to tabbas sai ka aureta, domin wani baya auren matar wani, don haka kawai mu miƙa al'amarin wa Allah".

Bayan shiru da Jabir yayi harna tsawon wasu daƙiƙu batare da yace ko uffan ba, ya miƙe ya nufi ɗakinsa ya bar Mummyn sa a wurin, shigarsa keda wuya ya ciro wayarsa dake alhujinsa ya lalimo lambar Nabila ya danna kira, yayi dace kuwa ta shiga ringing ɗinta ɗaya ta ɗaga takara a kunnenta sannan tayi sallama, ta ƙara da cewa "habibi ina sauraronka"?

Cikin tattausan murya Jabir yace "my dear, ansamu matsala, sakamakon Mummy nah ta nuna min bazaiyiwu Daddy na da Abbanki suyi maganan auren mu ta waya ba, domin idan hakan ta kasance to ya zama ba darajantawa kenan".

Nabila ta ce, "to yanzu miye abunyi kenan"?

Jabir yace "abunyi ɗaya ne kawai, zan kwanta rashin lafiyan ƙarya, idan Mummy nah taga bayadda nake da zarar ta sanar ma Daddy na halinda nake ciki nasan zai dawo ba shiri, daga nan kuma kinga kafin ya ƙara komawa sai yaje ya samu Abbanki su zaunar da magana".

Nabila ta ce, "amma gaskiya wannan lissafine mai kyau, najidaɗin jin wannan maganar don haka Allah yasa mudace kawai zamuce". Anan sukayi sallama suka katsar da wayar.

Washegari.

Jabir lafiyarka kuwa tun jiya kana kwance ko abince ba kafito kaci ba"? Cewar Mummyn Jabir. Shiru tamkar babu mutum acikin ɗakin, taƙara da ambaton "Jabir", har sau uku duk dai bai amsa ba, cikin firgici taƙarisa jikin gadon da Jabir ke kwance tasa hannu ta ɗan jijjigashi, Jabir ba magana sai ido kawai, atake Mummyn Jabir tayi salati ta sanarwa ubangiji sannan ta ɗaga waya takira lammar Daddyn Jabir, ɗagawarsa keda wuya suka gaisa sama sama ta sanar dashi halin da Jabir yake ciki, buɗar bakin Daddyn Jabir yace "subuhanallah, to yanzu abunda za'ayi bari zanyi waya da Doctor yanzu sai yazo ya dubashi emergency, in yaso zuwa gobe sai kubiyo jirgi kuzo nan Japan inda nake, nafahimci yanayin wayan ɗawainiyar da yake cikin makarantarsu ne yake sa Jabir yin laulayi, don haka gobe kawai sai ku taho nan, asamu ƙwararrun likitoci su dubashi, idan ya samu sauƙi kuma sai kawai ya cigaba da karatunsa ana Tokyo, tunda tunda akwai banbanci sosai da nan Japan da ƙasar Nigeria, ni ina ganin wannan kawai shine mafita".

Jin hakan yasa Mummyn Jabir ta ce, "duk yadda kace ayi ai haka za'ayi Alhaji fatan mudai shine Allah yasa mudace, yasa kuma goben muna cikin rayayyu".

Bayan Mummyn Jabir ta katsar da wayar, jim kaɗan Doctor ya samu isowa ya tarar da ita tanata kai kawo a cikin ɗakin Jabir, ta kasa zaune ta kasa tsaye duk tabi ta ɗimauce, ganin Doctor yasa ta ɗan risina tana mai cewa "yauwa Doctor sannu da zuwa".

Doctor ya amsa da cewa "yauwa sannu, ina Jabir ɗin"?

"Gashi nan shine acikin bargon nan", cewar Mummyn Jabir, tana mai nuna shi da ƴar tsarta.

Doctor atake ya ƙarisa kan Jabir ya fara gudanar da gwaje gwaje akansa, wanda ya shafe tsawon lokaci yanayi, kafin daga bisani ya dubi Mummyn Jabir yace "Hajiya a gaskiya duk wani gwaji da yakamata nayi na riga nayi shi yanzu, amma banga komai ba atattare da Jabir, sai dai kawai yanzu zan ɗaura masa ruwa sakamakon kince baya cin abinci, kafin zuwa goben in kunje chan Japan tayiwu sugano abinda yake damunsa domin suna da ingantattun kayan aiki".

Cikin gaggawa Mummyn Jabir ta ce, "to Doctor dan Allah kayi sauri maza ka ɗaura masa ruwan".

Da "to!" Doctor ya amsa, sannan ya ƙara da cewa "Hajiya ki kwantar da hankalinki pls, wannan bawani abun damuwa bane, zai samu sauƙi insha Allah". Daga ya ɗaurawa Jabir ruwan atake ya fara tafiya ajin sa.

Washegari.

Da sanyi safiya Mummyn Jabir ta fara fitowa harabar cikin gidan ɗauke da wasu manya manyan jakakkuna kirar trolly, tayi umurni wa driver da ya shirya jakakkunan acikin wata mota hilux dake fake car park, daga bisani kuma tasa wasu daga cikin ma'aikatan gidan suka ɗauko Jabir suka sashi a mota, itama ta shiga driver ya ɗaukesu ya kaisu air port, saura minti goma kachal jirginsu Jabir ya tashi, ya lalilmo wayarsa yayi typing text message a fakaice "Aslm, my dear kiyi haƙuri da abinda zan faɗamiki, yanzu haka jirgin mu zai tashi zuwa Japan. Amma kisani kina rai na". Anan Jabir ya kawo ƙarshen saƙonsa ya turawa Nabila.

Bayan Kwana Biyu.

"Nabila har yau bakice min komai ba akan baƙon da yazo wurinki kwanan baya, to a ina muka kwana ne akan lamarin"? Cewar Ammin Nabila.

Nabila ta buɗi baki ta ce, "Hajiya yanzu kam a ɗan dakata da wannan maganar tukun, tunda kinga goben nan zamu fara exam in Allah ya kaimu".

Ammin Nabila ta ce, "to bakomai Allah yasa kugama lafiya, amma ya kamata nasan me ake ciki domin nasan ako da yaushe Abbanki zai iya tambayata wata matsaya kuka tsayar akan lamarin"?

Nabila ta ce, "insha Allah da zarar mun kammala exam zaku san duk abinda ake ciki". Sannan Ammin Nabila tawuce ta bar Nabila ta cigaba da karatun exam da takeyi.

Washegari.

Anwayi gari antashi da exam duk kannin ɗaliban kowa ya hallara domin rubuta jarabawar secend semester.

Falila.

"Nikam dai har yanzu banga banga Yaya Jabir ba, gashi kuma har ana shirin shiga exam hall". Cewar Falila.

Nabila ta ɗanyi ajiyar zuciya sannan ta ce, "kibari kawai shi kam ai ya bar ƙasar nan".

Cikin mamaki Falila ta ce, "kamarya yabar ƙasar nan, ban fahimceki ba"?

Nabila ta ce, "kwanan bayan nan Daddyn sa yayi musu visa da Mummyn sa suka tafi wurinsa a chan Japan, hatta karatunsa da komai yanzu sun koma chan gabaɗaya".

Suna cikin tsaka da zancen sukaga anfara shiga exam hall, wannan yasa suka miƙe suka nufi hall ɗin ba shiri. Haka suka kasance kusan kullum suna gudanar da exam har tsawon sati biyu, kafin suka samu nasarar kammalawa.

A ranar da aka kammala exam Nabila da Falila sunyi bankwana akan Nabila zata tafi hutu garin su Abbanta tana mai ɗauki suka rabu.

Hajiya Laila.

"Ammi yau kam Allah yayi mun kammala exam ɗin mu, saura ki cika min alkawarin da kika ɗauka min na cewa zamuje Jakusko", cewar Nabila.

Ammin Nabila ta ce, "masha Allah, to Allah yasa kun rubuta exam ɗin duka a sa'a,", sannan taƙara da cewa "to batun zuwan mu Jakusko kuma bari Abbanki ya shigo zanyi masa maganar tafiyan insha Allah".

Da "to!" Nabila ta amsa tana mai farin ciki tawuce falo, shigarta ke da wuya ta iske Abbanta tare da Hajiya Jummai suna zaune suna hutawa, atake Nabila ta juya takoma ta sanar da Amminta domin tazo ta gabatarwa Abbanta ƙundirin tafiyarsu. Hajiya Laila ta miƙe suka taho tare da Nabila gaba da baya har cikin falon Alhaji, anan Hajiya Laila ta gabatarwa Alhaji batun tafiyan su Jakusko.

Jin hakan yasa Alhaji yace "to wannan aiba abun damuwa bane, zuwa gobe sai kushirya har dake ma Hajiya Jummai sai mutafi muje mu kwana biyu muyi ziyara mudawo ko"?

Suna masu shauƙi duk kansu suka haɗa baki sukace "eh tabbas hakan yayi, Allah ya kaimu goben".

Washegari.

Suka kintsa tsab suka tafi Jakusko isarsu suka sauƙa a family house ɗinsu Alhaji, wanda yake ɗauke da wasu tsirarun ƴan uwan Alhaji da suke zaune a cikinsa, sakamakon gida ne mai ɗauke da ƙofa ƙofa daban daban, ganinsu Alhaji yasa ƴan uwa da abokan arziƙi kowa yayi murna da ganinsu, kwanansu biyu a garin Alhaji ya fita cikin gari kamar yadda ya saba ya dawo musu da labarin "yau fa ina tafiya a mota kawai sai na haɗu da Sabuwa tana tafiya a gefen hanya amma dakyar na ganeta, sakamakon naga gabaɗaya ta tsufa min".

Jin hakan yasa Hajiya Laila tunawa da maganar da Alhaji ya taɓa faɗa mata akan Sabuwa atake ta ce, "amma Alhaji nikam da zanso ka kaini inda Sabuwa take na ganta".

Alhaji yace "to badamuwa wannan kam, domin aita faɗamin tana gidansu yanzu sakamakon aurenta ya jima da mutuwa, don haka ko yaushe ma zaku iya shiryawa sai muje gabaɗayan mu ko"?

Duk kansu suka haɗa baki sukace "mukam aiko yanzu ma inka yarda mutafi kawai".

Alhaji yace "to maza ku tashi muje", batare da ɓata lokaci ba duk kansu suka ɗauki mayafai suka sanya suka fita, basu tsaya ako ina ba sai a ƙofar gidan da Sabuwa take, Alhaji yayi birki suka fito a mota sannan suka shiga cikin gidan suka iske Sabuwa tana tankaɗen garin masara, da sukayi sallama Sabuwa ta miƙe tana mai cewa "sannunku da zuwa marabanku", tawuce ɗaki ta ɗauko taburma ta shimfiɗa musu, suka zazzauna sannan suka gaisa sosai.

Bayan sun gaisa ganin Sabuwa duk kansu suka shigayi a tsakaninsu, mamaki duk ya ishesu duba da irin kammannin da Hajiya Laila takeyi da Sabuwa, wannan yasa Hajiya Laila takasa haƙuri ta ce, "baiwar Allah na tambayeki mana"?

Sabuwa ta ce, "to Allah yasa nasani".

Hajiya Laila ta ce, "dan Allah ke mutumiyar ina ne, sannan kuma inaso na ɗanji kaɗan daga tarihin rayuwarki idan bazaki damu ba"?

Sabuwa ta buɗi baki ta ce, "ni haifaffiyar garin Jakusko ce, nan shine asalin gidan iyayena inda aka haifeni, a wanchan lokacin ya kasance ginin taɓo ne saɓanin yanzu kuma da yazamto ginin zamani, mahaifiyata sunanta Talatu yanzu shekara uku kenan da rasuwarta itama ƴar asalin garin nan ce, haka zalika mahaifina Malam Lawan shima ɗan asalin garin nan ne, shima Allah ya masa rasuwa, sannan kuma abaya na taɓayin aure a garin Damaturu sunan mijina Alhaji Falalu mun kwashe tsawon shekaru dashi muna tare amma Allah bai bamu haihuwa ba har muka rabu. To kinji wannan shine ɗan taƙaitaccen tarihina kenan".

Jin hakan yasa Hajiya Laila taƙara ƙura mata ido ta ce, "amma ko kin lura da muna kama sosai kuwa"?

"Eh sosai ma nima na lura da haka", cewar Sabuwa.

Cikin kwarin gwiwa Hajiya Laila ta ce, "ni suna Laila, ni iyalin Alhaji Alhasan ce, wannan kuma ƴata ce Nabila, sai kuma abokiyar zamana Hajiya Jummai, to a gaskiya sabida wasu kwararan dalilai idan bazaki damuba zanso kibani dama muje muyi gwajin kwayoyin halitta dani dake, sakamakon irin tsantsar kammani da ya bayyana a tsakanina dake".

Sabuwa ta ɗanyi shiru chan ta ce, "to badamuwa idan Allah ya kaimu gobe sai kuzo muje muje babban asibiti sakamakon yanzu dare yayi tunda kinga yanzu tuwon dare na ɗaura akan wuta".

Hajiya Laila ta buɗi baki ta ce, "to bakomai Allah ya kaimu goben, muna godiya sosai da sosai".

Anan sukayi sallama suna masu shauƙi suka rabu da yarjejeniyar washegari zasu dawo domin zuwa asibiti.

Washegari.

Tun misalin ƙarfe 8:00am, Hajiya Laila ta shirya tsaf ta fito take tsumayin fitowar abokanen tafiyar ta, ta kwashe sama da dakiƙa ashirin tana dakonsu a tsakar gidan kafin daga bisani suka fito suka shiga mota Alhaji ya tuƙasu zuwa gidan Sabuwa, isarsu sukayi dace itama Sabuwa ta kintsa tsab jiran isowarsu kawai takeyi kamar yadda sukayi alkawari, wannan yasa batare da ɓata lokaci ba, suka ɗunguma gabaɗaya suka shiga mota suka nufi babban asibiti da isarsu suka nufi lab kai tsaye, sun shiga sun tarar da mutane sosai a cikin wurin, amma Alhaji ya samu zantawa da ɗaya daga cikin ma'aikatan wurin wanda shine incharge, duba da irin gwajin da sukazo ya banbanta dana sauran mutane incharge yayi umurni a wani daga cikin ma'aikatan ya kira Hajiya Laila da Sabuwa suka shiga wani ɗaki na musamman. Bayan sun kwashe tsawon lokaci suna ciki daga bisani suka fito inda su Hajiya Jummai suke zaune, suna cikin hirarsu shi wanda ya gwadansu ya fito da takardun sakamakon gwajin a hannunsa ya miƙawa ko wacce nata a hannunta.

Hajiya Laila ta ce, "likita muna buƙatar kayi mana ƙarin bayani dangane da sakamakon gwajin"?

Likitan yace "abinda sakamakon gwajin ya nuna shine, ke da ita jini ɗaya ne, wannan mahaifiyarki ce".

"Ya salam", cewar Alhaji, ya ƙara da cewa "Sabuwa kina nufin kenan Laila ƴar Alhaji Falalu ne"?

Sabuwa ta buɗi baki ta ce, "a'a ba ƴarsa bace".

Hajiya Laila ta rungume Sabuwa ta ce, "dan kiyi mana cikakken bayani mana, muna buƙatar kiyi mana bayani, minene gaskiyar al'amarin nan"?

Sabuwa tayi shiru, akayi akayi sam taƙi cewa komai, wannan yasa duk kansu suka shiga mota suka tafi fada gaban sarki suka ƙirge masa duk abinda ake ciki, sarki ya dubi Sabuwa yace "baiwar Allah minene gaskiyan al'amarin nan kifaɗa mana muna sauraronki"?

Sabuwa anan taƙara yin shiru, babban zagi ya dubeta da babbar murya yace "ke! Ki kula nan a fada kike, sarki yana tambayanki kiyi bayani"?

Sabuwa cikin tattausar murya ta ce, "gaskiyar kenan ba ƴar Alhaji Falalu bace, ni Allah ya sani bantaɓa haihuwa dashi ba har muka rabu, kuma a rayuwata shina fara aura kuma bayan shi banƙara auren wani ba".

Jin hakan yasa sarki yace "to kenan kin samu wannan yarinyar ta hanyar zina ne"?

Sabuwa ta ce, "ni tunda Allah ya halicce ni bantaɓa aikata zina ba a rayuwata".

Sarki ya ɗan numfasa yace "ke wai mi kikeso ki mai damune, to amma kin yarda da wannan gwajin da akayi"?

Sabuwa ta ce, "eh na yarda na amince".

Jin hakan yasa sarkin malamai dake zaune a gefe ya shiga yin nasiha a Sabuwa yana mai cewa "baiwar Allah ya kamata kiji tsoron Allah da ya halicceki kifaɗi gaskiya, koma miye tunda har bakiji tsoron Allah ba kika aikata to baikamata kiji tsoron ɗan Adam ko kunya ba, dan Allah ina roƙonki da kidaure kifaɗama gaskiyan abinda ya faru domin itama wannan baiwar Allah da kika amsa kece mahaifiyarta ta samu sauƙi a cikin ranta, kiyi haƙuri kifaɗa mana miya faru"?

Sabuwa ta ce, "abinda ya faru shine, watarana lokacin ina budurwa munje rakiyar biki Damaturu na wata ƙawarmu, ni da ƙawata Laure daf da magriba muka fita siyan awara akan layin unguwan anan muka iske Alhaji Falalu na zaune akan kujera a ƙofar gidansa ya fito la'asariya, ganin mu zamu wuce yace dani ke ƴan mata zo mana, banyi masa taurin kai ba, na juya naje gareshi ya tambayeni ya sunanki? Nace da shi Sabuwa, ya ƙara tambayata ke ƴar gidan waye? Nace masa niba ƴar garin nan bace daga Jakusko mukazo biki, yace min a wani unguwa kike a Jakusko? Nace masa ina unguwar kan tudu, sunan babana Malam Shehu, ya ɗanyi shiru yace toshikenan kuje kawai, mukawuce muka tafi washegari biki yaƙare muka koma gida. Kamar wasa bayan kwana biyu da komawar mu gida, Alhaji Falalu ya taso yazo gidan mu yayi sallama da mahaifina yayi dace kuwa ya dawo daga gona ya iske shi a gida, mahaifina ya fito ya danƙareriyar mota a fake a ƙofar gidan mu, Alhaji Falalu ne ke tsaye a jikin motar, suka gaisai sosai, sannan yace masa nazo ne akan lamarin ƴarka Sabuwa, idan ka amince inaso zan aureta, kuma banaso gabaɗaya auren yawuce wata ɗaya kachal domin bana buƙatar komai daga gareku, a cikin wata ɗayan ne kuma zan saka a rushe wannan gidan naka a gina maka sabo domin ayi hidima acikin sabon gida, daga bisani kuma sai na baka jari ka huta da zuwa gona da kake fama dashi. Jin hakan yasa batare da mahaifina yayi shawara da kowa ba yace ya amince masa, Alhaji Falalu ya tafi, shi kuwa mahaifina ya shiga gida suna kan maganar da mahaifiyata ni kuma na shigo na dawo daga tallen kunu a wanchan lokacin, suka ƙirgemin duk halin da ake ciki atake na nuna ƙin amincewata da lamarin, wanda hakan ya fusata iyayena har ya kaiga suka bani zaɓi akan nazaɓa ko saurayina Alhasan da nake tare dashi a wanchan lokacin ko su? Nace na zaɓesu, buɗan bakin mahaifina yace to kin zaɓi Alhaji Falalu kenan, domin muddun kinaso ki zauna damu a matsayin iyaye to lallai sai kinbi zaɓin mu, kuma sai kinyi biyayya a Alhaji Falalu. Inaji ina gani haka nayita kuka babu yadda zanyi akazo aka rushe gidan mu akayi ginin zamani daga bisani aka ɗaura aurena da Alhaji Falalu natare gidansa a Damaturu. Bayan natare daga cikin matsalolin Alhaji Falalu dana fara fiskanta shine, shi mutum ne mai auri saki, kuma ya kasance yana da matsala ta rashin haihuwa likitoci suntabbatar masa da bazai taɓa haihuwa ba, wannan dalilin yasa yake amfani da tarin dukiyar da Allah ya hore masa wajen gudanar da auri saki. Bayan mun kwashe tsawon lokaci muna tare da shi, watarana bana mantawa yazo yace min Sabuwa wato a gaskiya na auri mata bila adadin arayuwata amma sai dai bantaɓa auren macen da nakesonta bilƙi ba irinki, don haka inaso nasa ɗa wanda zai zamto tsatsonki ne, cikin mamaki nace masa Alhaji kaida ga matsalar da kake da ita kuma taya zamu samu ɗa? Buɗan bakin Alhaji yace kedai karki damu kishirya kawai acikin satin nan zamuje ƙasar Egypt asibiti akwai abinda za'ayi miki insha Allah zaki haihu. Nayi shiru domin abun bai kama halina ba amma dana tuna da maganar iyayena da sukace min indai na bijirewa umarnin Alhaji Falalu to basu ya femin ba Allah ya isa tsakanina dasu sukace min, kawai sai nace masa to Allah ya kaimu. Bayan sati ɗaya dayin haka mukaje muka hau jirgi muka tafi ƙasar Egypt wani babban asibiti, akayi mana gwaje gwajen duniya akan Alhaji Falalu ya naso amin tiyata asamin maniyyinsa a mahaifa ta, amma ina hakan bayyiwu ba, likitoci suka tabbatar masa da maniyyinsa bazaiyi ba, hakan yasa Alhaji Falalu bayyi ƙasa a gwiwa ba, ya sayi wani a wurin aka sakamin wanda nima ban san ko nawaye ba, akayi dace aka gama aikin lafiya, sannan muka dawo gida Nigeria watan mu ɗaya da dawowa kuwa ciki ya bayyana ajikina, yau ne gobe ne na raini cikin nan har tsawon wata tara, kafin Allah yasa na haifi ƴa mace, na haifeta a gida batare da naje asibiti ba, inata murna ganin na sauƙa lafiya, Alhaji Falalu yazo yatarar da ƴar dana haifa, gata santaleliya fara tas, lafiyayyiyar yarinya sannan kuma gashi kamar mu ɗaya da ita, amma buɗan bakin Alhaji Falalu sai yace min ai shi ba ƴa mace ya keso ba don haka sai dai murabu da ƴar tun kafin ma mutane su san me ake ciki, cikin firgici nace masa haba Alhaji kamarya mu rabu da ƴar nan kuma yarinyar da aka haifeta yau ɗin nan? Yace min eh shi yasan yadda za'ayi na bashi zuwa gobe tunda yanzu dare yayi. Washegari da hantsi Alhaji ya kira mutum uku daga cikin ma'aikatan gidansa yace musu ya naso zasu ɗauki wannan jaririyar sukaita gidan marayu, idan sunje mutum biyu daga cikinsu sutsaya a matsayin su hukuma ne, mutum ɗaya kuma ya tsaya a matsayin shi likita ne, sai suyi bayani akan cewa wata mata ce tazo haihuwa asibiti daga ƙauye ta haifi wannan jaririyar bayan ta haifeta kuma jini ya ɓalle mata ba'asamu na sarar tsada jinin ba shi ya zama ajalinta, kuma kawo yanzu dai tunda aka gudanar da jana'izarta babu wani wanda ya ɓullo a matsayin ɗan uwanta, wannan dalilin yasa muka saka hukuma aciki domin mukawo jiririyar nan domin ta samu kuwalarku, kafin zuwa wani lokaci ko Allah zaisa asamu wani ɗan uwan mahaifiyarta ya ɓullo. Hakan kuwa akayi Alhaji Falalu ya ɗauki jaririyar ta miƙa musu ita, suka tafi da ita nayita kuka harna rasa inda zansa kaina, wannan shi ya zama sanadiyar na kamu da sauƙar jini gabaɗaya duk na lalace na fita a kammanni na, ana cikin haka mahaifina ya rasu. Bayan wasu shekaru muna tare da Alhaji Falalu yazo yace min shi bazai iya zama dani ba a yanayin dana tsinci kai, don haka ya sake ni na tattara na tafi shi aure zai ƙarayi, haka na tattara nadawo Jakusko wurin Baaba ta na sanar da ita cewa ya sake ni, abun bai mata daɗi amma babu yadda zatayi, haka muka cigaba da zama tare a gidan, har itama Allah yayi mata rasuwa, na dawo saura ni kaɗai a gidan, ana nan watarana na samu labarin shima Alhaji Falalu Allah yayi masa rasuwa. To wannan shine abunda ya kasance dani wanda yasa tun bayan rabuwata da Alhaji Falalu ban ƙarayin aure ba har yau, kullum naketa gwagwarmayar yadda zanyi naci na sha kawai a rayuwata har zuwa yanzu".

Jin hakan yasa duk kanninsu suka kaure da salati, sannan sarkin malamai yace "amma wannan labari naki cike yake da darrusa da kuma ban tausayi".

Sabuwa ta buɗi baki ta ce, "wannan al'amari duk ya faru ne sanadiyar son zuciya da iyaye na suka nuna muraran akaina, sun bada aurena batare da sun gudanar da bincike akan wanda suka aura min ba, bin umurninsu ya kaini ga shiga cikin halin da na shiga a rayuwata domin Allah ya sani kafin nayi bantaɓa amincewa wani ɗa namiji ya rike ko da hannuna ba da sunan biye ma zuciya, amma sai gashi inaji ina gani aka buɗe maihaifata aka sanya min maniyyin wani ƙaton banza wanda ban sanshi ba, kuma da amincewar mijina. To wannan baƙin cikin kaɗai ya isheni nasan bazan taɓa daina takaicin zama da mutum irin Alhaji Falalu ba har iya ƙarshen rayuwa ta. Daga ƙarshe ina fata Allah ya raba duk wani muslimi da mummunar ƙaddara maka manciyar irin wannan".

A dai dai nan wani matsanancin kuka ya kwacewa Sabuwa, wanda yasa Hajiya Laila taƙara kusantanta ta rungumeta tana mai cewa "kiyi haƙuri Umma, ba kuka zakiyi ba godiya ya kamata kiyiwa Allah da yasa kika ganni a rayuwarki, domin ni kaina bantaɓa tunanin akwai watarana mai kamar ta yau zatazo na saki a idona ba, sakamakon kamar yadda kika zayyana mana abinda ya faru haka aka rubuta ajikin file ɗina a gidan marayu wanda aka bani lokacin da aka ɗaura aurena da Alhaji Alhasan, shiyasa nasa a raina iyayena sun jima da rasuwa kullum kawai sai dai addu'a da nake musu, amma yau gashi Allah ya nuna min ke a matsayin mahaifiyata don haka babu abinda zance face alhamdulillah".

Bayan Sabuwa da Hajiya Laila sunyi kukansu sun ƙoshi, Hajiya Laila ta dubi Alhaji Alhasan ta ce, "ni yanzu alfarma ɗaya nake nema a wurinka Alhaji, dan Allah ka taimaka ka amince mutafi da Umma nah gida tare domin inaso ta kasance a kusa dani sabida na samu damar bata cikakkiyar kulawa irin wanda duk wata ƴa take burin ganin tabawa mahaifiyarta".

Alhaji ya buɗi baki yace "wannan aiba wani abu bane da har sai kin nemi alfarma a wurina, babu komai na amince insha Allah zamu tafi tare da ita".

Sarki ya umurci sarkin malamai yayi musu addu'a kafin sutafi, suka kwashe tsawon lokaci sunata addu'oi, kafin daga bisani suka miƙe zasu tafi, wani abun mamaki kuma da Nabila da Hajiya har zuwa lokacin da suka miƙe al'ajabin abinda ya faru yasa basu iya cewa komai ba tamkar wanda basa wurin, haka suka sukayi sallama da mutanen fada suna masu godiya suka shiga suka tafi gida.

Bayan Komawarsu Gida.

Alhaji Alhasan ya buƙaci keɓewa tare da Hajiya Jummai kaɗai domin yin wata magana ta sirri. Alhaji ya fara da cewa "Hajiya Jummai na kiraki nan ne domin zantawa dake akan wata magana da bantaɓayin ta da kowa ba tunda nake a rayuwata sai yau zan sanar dake dalilin ganin abinda ya kasance da Sabuwa yasa bazan iya cigaba da ɓoye maganar ba".

Alhaji Alhasan ya ɗan numfasa sannan yace "bana mantawa na taso na tarar da iyayen da suka haifeni talakawa ne futuk a wanchan lokacin a garin Jakusko, mahaifina ya kasance yana aikin dakon kanwa ne itace sana'arsa a wanchan lokacin, ita kuwa mahaifiyata ta kasance tana yin aikatau, wannan dalilin yasa dana ɗan tasa kaɗan nima nafara yin aikin da mahaifina ya keyi na dakon kanwa. A wanchan lokacin akwai wasu matasa guda biyu wanda duk kanninsu kusan kan mu ɗaya ne dasu, da Bala da Tajo mutanen ƙasar Niger ne ƴan jihar Zandar ne daga chan suka shigo Nigeria neman kuɗi har Allah ya haɗamu tare cikin ikon Allah muka samu shaƙuwa sosai da junan mu. Bayan mun kwashe tsawon shekaru munatare dasu kwatsam kawai watarana sai nagansu da motar shiga ƙirar sterlet, cikin mamakin na tambayesu motar waye suka samu, buɗan bakin Bala ya cemin ai tasu ce kai tsaye ya rantse min akan haka, Tajo ya ɗauko min takardun motar yanu namin na tabbatar da tasuce, sai nashiga tuntuɓarsu amma taya akayi kuka mallaki mota bayan kuma kullum tare muke wuni daku a wurin dako, sai sukayi dariya sukace ai kaɗan ma kagani mu yanzu munfi ƙarfin yin dako nan ba daɗewa ba zamu koma Niger muje musan me ya kamata muyi domin mu gina rayuwarmu muma. Jin hakan yasa na ƙara zaƙewa lallai inaso su faɗamin ta yadda akayi suka mallaki irin kuɗaɗen nan, shine Tajo yace tsakanin mu ai munyi zaman amana don haka bazasu ɓoyemin komai ba, abinda ya faru akwai wani clinic a Damaturu anan ne wani ya kaisu suka sayar da maniyyinsu naira miliyan biyar biyar. Cikin mamaki na ƙara tambayarsu to amma su mutanen mi sukeyi da miniyyin mutum da har suke sayansa da tsada haka? Tajo yace oho wannan kam ai chan ta matse musu mukam ai munkama ƴan kuɗaɗen mu. Na ɗanyi shiru nayi tunanin irin yadda muka shaƙu da Tajo da Bala kullum tare muke gwaggwarmayar rayuwa, na ƙara tuna yadda zan kasance idan suka tafi Niger suka barni, kawai sai na buƙaci taya za'ayi nima sumin hanya a sayi maniyyina? Bala yace min wannan kam aiba wani abu bane kawai zakaje kayi istimina'i ne sai ka kawo maniyyin naka muje a gwada idan zaiyi musu amfani shikenan atake zasu baka kuɗaɗen ka, a lokacin bnsan ma yadda akeyin istimina'i ba Bala ya kwatantamin naje nayi kuwa nazo mukaje kamar da wasa ma'aikatan suka karɓa suka ɗanyi wasu gwaje gwajensu sukace zaiyi, batare da ɓata lokaci ba suka ɗauki naira miliyan biyar suka bani, sannan saka jamin kunne sosai akan na kama bakina karna kuskura na bayayyana wannan lamarin. Na amince mukafita mukatafi, daga baya Tajo da Bala suka tafi ƙasarsu ni kuma na fara harkar kasuwanci na kanwa da kuɗin kamar wasa Allah ya samin albarka acikin kasuwancin abubuwa sukaita ƙara hayayyafa, har Allah yayi haɗuwata dake Jummai mukayi aure. Bayan munyi aure watarana naji wani malami yana wa'azi akan aikata istimina'i yace ma'anar kalmar istimina'i itace zinar hannu, anan ana nufin mutum ya biyawa kansa buƙata da hannunsa ta hanyar namiji yayi wasa da al'auransa ko mace tayi wasa da farjinta har ya kaiga fitar maniyyi, to wannan shi ake kira da zanar hannu, kamar yadda zina ta kasu kashi uku, akwai zinar ido, akwai zinar hannu, akwai zina ta hanyar mu'amala tsakanin mace da namiji. To tun a wanchan lokacin da naji wa'azin duk sai jikina ya mutu domin bayanan malamin akan istimina'i yazo daidai da irin abinda na aikata mukaje na sayar da maniyyina aka bani kuɗi wanda kuma sune suka zama silar arzikina, hankalina ya tashi sosai a wanchan lokacin na kasa samun natsuwa naje nasamu wani malami nayi tambaya akan lamarin, Allah yasa yace min Allah (swa) bayya kama mutum akan laifin da ya aikata cikin rashin sani, amma kuma zama acikin jahilici ba jujja bane, ya zama wajibi mutum ya tashi ya nemi ilimi domin mutum ya san Allah ya san ta yadda zai bauta masa, abinda ya riga ya faru abaya sai ka yawaita yin istigfari ka kyamaci abun acikin ranka, domin Allah shi gafurul rahim ne. Wannan yasa tunda mukayi haka da malamin na haɗiye abun acikin raina naketa tuba a kullum. To yau kuma bayanin Sabuwa ya ƙara rikirkitani gabaɗaya domin tace maniyyin wani aka saya a ƙasar Egypt aka sanya mata a mahaifa, sannan kuma kinga nima siyan maniyyina aka taɓayi ban san kuma mi sukayi da shi ba a wanchan lokacin. To duba da irin wannan lamarin zanso kibini muje asibiti domin nima ayimin irin wannan gwajin na ƙwayoyin halitta".

Hajiya Jummai ta buɗi baki ta ce, "innalillahi wa'inna ilaihi raji'un! Harna rasa abinda zance akan wannan lamari, amma dai kawai yanzu abinyi shine mutafi asibiti kawai batare da kowa yaji ba".

Da "to!" Alhaji ya amsa, sannan ya wuce gaba Hajiya Jummai ta bishi a baya suka fita waje suka shiga mota suka wuce asibiti kai tsaye, suka isa a yayin da sukayi parking Alhaji ya baɗe drowrn motar ya ɗauki takardun gwajin Hajiya Laila da Sabuwa sannan suka ƙarisa lab, sukayi dace kuwa likitan da yayi gwajin su Hajiya Laila shi suka ƙara samu, wannan yasa batare da ɓata lokaci ba ya karɓi takardun ya ɗauki sirinji yaja jinin Alhaji, sannan ya shiga wani ɓangare a cikkn wurin. 

Bayan kwashe tsawon lokaci da yayi ya fito hannunsa ɗauke da takardu guda uku ya ƙariso yadda Alhaji da Hajiya Jummai suna tsaye cirko cirko, ya buƙaci su ɗan risina kaɗan kafin daga bisani ya sanar dasu cewa "sakamakon muka samu a gwajin da mukayi ya tabbatar mana da cewa Hajiya Laila ƴar Alhaji Alhasan ce".

Buɗan bakin Hajiya Jummai ta ce, "kai! Likita ƙarya kakeyi, wannan sakamakon gwajin naka ba dai dai bane, tayaya zaka Hajiya Laila ƴa Alhaji ce"?

Likitan ya ɗan jijjiga kai sannan yace "Hajiya wannan sakamakon gwajin da kika gani duk inda kukaje a faɗin duniyar nan shine irin sakamakon da zai ƙara fita, domin mashunan da muke aiki dasu kwanan nan mai girma gwamna yayi order aka kawosu daga ƙasar China, dan haka a wannan zamanin babu sama da irin waƴan nan injunan".

Jin hakan yasa Alhaji Alhasan yace "na yarda da wannan gwajin domin komai zai iya faruwa, sakamakon bana mantawa kafin muje wurin da suka sayi maniyyin bayan su Bala sun bani labarin yadda tsarin yake, nayi musu tambaya akan idan sun siya misukeyi dashi? Bala yace min ai har daga ƙasashen waje ana zuwa siya domin suma suna amfani dashi, to lokacin nikuma banyi tunanin ana sarrafa shi ta irin wannan hanyar ba, danaji batun kuɗi kuma nayi duba da irin matsananincin talauci da nakeci kawai mukatafi wurin, batare dana nemi ilimi akan lamarin ba gashi yanzu abun ya haifarmin da ɗan danasani bani kaɗai ba hatta zuri'a ta wannan abun bazai daina binsu ba har iya ƙarshen rayuwa".

A dai dai nan Alhaji ya fashe kuka ya ƙara da cewa "tabbas nayi nadaman wannan al'amari na ƙwammace dana dawwama acikin taulaci da yafi min irin wannan jalala dana tsinci kaina a yanzu, domin ban san me zanje nace ma Allah ba akan irin hanyar da nabi na mallaki wannan dukiyar".

Anan kawai tari ya tirniƙe Alhaji atake ya faɗi ƙasa, kafin aje a ɗauko keke da a ɗauke a shiga dashi emergency ina rai yayi halinsa, Alhaji Alhasan ya cika, ganin hakan yasa Hajiya Jummai dake tsaye akan Alhaji itama ta yanki jiki ta faɗi sumammiya.

Atake aka ɗauki Hajiya Jummai aka shige da ita ɗakin bada agajin gaggawa, shikuwa Alhaji Alhasan aka wuce da shi mutuware, sannan likitan ya ɗauki wayar Alhaji ya buɗe yayi dace kuwa babu code akan wayar, ya shiga dialing call anan yaga lambar Hajiya Laila ya danna kira, ta shiga akayi dace kuwa ta ɗaga ta ce, "hello Alhaji ina kashiga ne tunda mukadawo da kuka fita har yanzu shiru, shin ko lafiya kuwa"?

Likita yace "am, ba Alhaji bane likita ne sun ɗazo asibiti ne tun ɗazu muna tare dasu anan sakamakon mai keke napep da ya fito musu agabansu suna tafiya da mota, to shine dama yanzu muke buƙatar wani yazo daga gida suna nan babban asibitin Jakusko".

Buɗan bakin Hajiya Laila ta ce, "innalillahi wa'inna ilaihi raji'un!"

Likitan da hanzari ya tari numfashinta yace "am, Hajiya ki kwantar da hankalinki, bawai wani babban hatsari bane ya faru dasu, kawai dai ɗimuwa ne".

Hajiya Laila ta ce, "haba likita tayaya zakace ba wani babban abu bane, bayan lamarin har ya kaiga bazasu iya kiran waya ba".

Kawai Hajiya Laila ta katsarda wayar sannan ta dubi Umman ta da Nabila da suke tare ta ce, "to fa zama baikamamu ba domin yanzu haka aka sanar dani Abban Nabila Hajiya Jummai sunyi hatsari suna asibiti don haka kuyi maza kutashi mutafi".

Bashir duk kansu suka tashi suka miƙa asibiti kai tsaye, isarsu ke da wuya suka tarar da Hajiya Jummai ta farfaɗo tana zaune akan bakin gado, cikin firgici Hajiya Laila ta ce, "Hajiya ashe abunda ya faru daku kenan, ina Alhajin kuma"?

"Alhaji fa sai dai muyi haƙuri, domin Allah ya karɓi abunsa", cewar Hajiya Jummai.

Hajiya Laila ta ce, "ban fahimce kiba fa, kimin gwagwari tayadda zan gane".

Hajiya Jummai ta ce, "to ina nufin Alhaji Allah yayi masa rasuwa ɗazu, sakamakon dalilin abunda ya kasance dashi arayuwarsa". Ta ƙirge musu tsab duk yadda akayi har ya zama silar da Alhaji ya haɗiye ransa ya mutu.

Rufe bakin Hajiya Jummai ke da wuya duk kanninsu uku da sukazo tare suka yanki jiki suka faɗi a wurin, bayan angama ƙoƙarin ɗebesu a wurin Garzali da Mubaraq suka samu isowa asibitin, anan suka gama tattaunawa akasa lokacin jana'izar Alhaji a garin Gashua wanda za a gabatar washegari da misalin ƙarfe 2:00pm, a babban masallacin mai martaba sarki, Daddyn Falila zai jagoranci sallar jana'izar.

Bayan sun gama cika ka idojin asibitin an ɗauki gawar anbasu, sunyi ƙoƙarin bada sanarwan jana'izar a kafafen yaɗa labarai domin sanar tarin abokan hulɗar kasuwancin waƴan da suke nesa.

Alhaji Sha'aban yana ɗaya daga cikin ma kusantan Alhaji Alhasan da ya samu isowa tare da iyalensa daga ƙasar Japan domin halartan jana'iza.

Washegari.

Da misalin ƙarfe 2:00pm, na rana kamar yadda aka sanar aka gudanar da jana'izar Alhaji Alhasan, ya samu tarin dubban mutane, da addu'oi na musamman, kafin daga bisani aka sanar cewa babu zaman makoki".

Bayan Sati Ɗaya.

An wayi gari da sadakan bakwai, bayan anyi an kammala iyalan Alhaji Alhaji sun buƙaci su zauna dasu maluma waƴan da a cikinsu harda Alaramma Sa'ad domin warware sarƙaƙiyar da suka tsinci kansu aciki, ta hanyar shari'ar muslimci.

Da farko duk kanninsu iyalan Alhaji Alhasan sun hallara a babban falon gidan, anan ne Garzali ya ƙirge musu duk halin da ake ciki, sannan ya jefa tambaya a muluman da suke zaune a wurin kan cewa "to malam yanzu dangane da wannan lamarin ya matsayin Hajiya Laila yake a wurin marigayi a muslimci"?

Ɗaya daga cikin maluman yace "a muslimci shari'a ta kore auren Hajiya Laila da Alhaji Alhasan tun daga lokacin da ya gano ƴarsa ce ko da yana raye to babu aure a tsakaninsu, haka zalika yanzu da ya rasu ma to babu takaba a tsakaninsu, sannan kuma bata da gadonsa domin ita ba ƴarsa ta sunna bace. To wannan shine a takaice Allah shine mafi sani".

Garzali ya ɗan numfasa ya ƙara cewa "to Alashigafatta malam to yanzu ya matsayin Nabila kuma yake"?

Malamin yace "na'am to zance mafi inganci kamar yadda yazo mana a shari'a Nabila ƴar marigayi Alhaji Alhasan ce, kamar yadda abaya aka sameta ta hanyar aure, to lallai ita ƴarsa ce kuma tana da gadonsa".

Garzali ya ɗan numfasa yace "to masha Allah, Allah ya sakawa malam da alkhairi muna godiya sosai, Allah ya jiƙan iyaye".

Duk kaninsu suka haɗa baki sukace "amin thumma amin", sannan suka ƙara dayiwa Alhaji Alhasan addu'a.

Garzali yace "to malam yanzu tunda zaku tafi zuwa lokacin da akayi sadakan arba'in muna da buƙatar ku ƙara dawowa akwai ɗan uwan baban mu guda ɗaya wanda yake zaune a garin Gaidan, Baffa Ado shima zamuyi magana da shi domin muƙara haɗuwa anan gabakiɗayan mu asamu raba gadon abinda Alhaji ya bari kamar yadda shari'a ta tanadar mana".

Bayan duk kannin malaman sun fito ƙofar gida Alaramma Sa'ad ya buƙaci suɗan dakata yace "bayin Allah abinda yasa na tsayar damu anan shine, inaso ne kuyi haƙuri muje Jakusko muduba jikin yarinyar marigayi da take kwance a asibiti sakamakon abinda ya faru".

Batare da jayayya ba duk kansu suka amince da hakan, atake kuwa suka shiga motocinsu kai tsaye suka nufi garin Jakusko, isarsu ke da wuya suka wuce asibiti a yayinda suka shiga suka tarar da Ummin Falila itakeyin jinyar Nabila tare da Jabir da ya kasamce shima kullum yana asibitin tun ranar da suka sauƙa a garin Gashua tare da Daddyn sa da Mummyn sa daya samun labarin halin da Nabila take ciki, wannan yasa bai ko tsaya angudanar da jana'izar Alhaji Alhsan dashi ba duk da dalilin jana'izar suka taho tun daga ƙasar Japan.

Ummin Falila.

Zaune take a gefen gadon da Nabila take zaune acikin ɗakin asibitin, batayi aune ba taga mutane kwamba guda sun fara sako kayi cikin ɗakin, cikin gaggawa tayi hanzari taja bargon dake rufe davƙafafun Nabila ya rufe mata har kan kafaɗunta, sannan ta juya tana mai cewa "sannunku da zuwa".

Haɗe baki sukayi suka amsa da cewa "yauwa sannu, ya mai jiki kuma"?

Ummin Falila ta ce, "jiki da sauƙi sosai yau kam, ga tanan ma idonta biyu".

Batare da Nabila tayi magana ba suka gaisa sosai da Ummin Falila daga bisani Alaramma Sa'ad yace "ina Ammin Nabila kuma take, tana wani ɗaki ne"?

Ummin Falila ta ce, "Hajiya Laila ita an sallameta tana gidan Ummanta".

"Ayya Allah sarki", cewar Alaramma Sa'ad. Sannan ya ƙara da cewa "to Allah ya basu lafiya bakiɗayan su, mukam yanzu zamu koma".

Juyawa sukayi Ummin Nabila tabisu abaya tana ɗan taka musu har zuwa bakin motocinsu, anan Alaramma Sa'ad yace dasu "minti ɗaya dan Allah ina zuwa".

Da sauri ya koma ɗakin ya tarar da Nabila a kwance a gurguje yace "malama Nabila naji duk kannin ƙaddarar da ta faru dake, amma kisani har yanzu ina nan akan bakata na maganan aurenki babu gudu babu jada baya, dan haka karma kisake kiyi kuskuren sauya tunaninki akan dan wannan lamarin ya kasance. Don haka na barki lafiya, ina yimiki fatan alkhairi".

Anan Alaramma Sa'ad ya juya ya fito ya iske abokan tafiyarsa tare da Ummin Falila suna tsattsaye suna sumayin fitowarsa a yayin da sukayi sallama, ya sanya hannunsa cikin aljihu ya ɗauko bounch naira dubu dubu kimanin naira dubu ɗari kenan ya miƙawa Ummin Nabila tana mai godiya ta miƙa hannu ta karɓa, suka shishshiga mota suka tafi.

Jabir.

A daidai bakin gate ɗin Jabir yaci karo da ayarin motocinsu Alaramma Sa'ad a yayin da suke ƙoƙarin fita daga cikin asibitin shikuwa Jabir yake ƙoƙarin shiga cikin asibitin da wata motar Daddyn sa ƙirar range rover launin ja, da Jabir ya ƙariso daidai inda ake parking ya faka, ya tattari tari ledodi a hannunsa waƴan da suke ɗauke da balangu mai ɗumi, gasassun zabbi, lemo tanjirin da ayaba, haɗi da holandiya yoghourt.

Ummin Falila.

Tun daga chan nesa Ummin Falila ta hangi Jabir hannunsa ɗauke da tarin ledodi ya nufo ɗakin da suke yana tafiya dakyar dakyar, wannan yasa ta miƙe da hanzari ta fito ta tarye shi tana mai cewa "Jabir kai kam kullum baka gajiya da ɗawainiya kenan".

Jabir ya ɗanyi ajiyar zuciya yace "haba Ummi to mima nakeyi ne akan lamarin Nabila, ai yanzu ta tsinci kanta acikin yanayi ne dako da makiyinta ne dole ya tausaya mata, don haka zan iya yin komai don ganin Nabila ta dawo hayyacinta, sabida haka ban chan chanci godiya Ummi domin Nabila ta chanchanci fiye da haka".

Jin hakan yasa Ummin Filala ta ce, "to Allah ya maka albarka, ya saka maka da mafificin alkhairi akan ɗawainiyar da kake tayi".

Falila.

"My halal, kwana biyun nan duk lokacin dana zauna Nabila ce take faɗomin araina gaskiya ya kamata ace munje muƙara duba yanayin jikin nata". Cewar Falila.

Malam Kabir yace "Allah sarki wannan maganar taki haka take baby, amma badamuwa zanyi ƙoƙari naga munje Jakuskon acikin satin nan domin besty Nabila ta wuce haka a wurin mu".

Buɗan bakin Falila ta ce, "a'a sweetheart maganar gaskiya dubiyan nan gobe ya kamata muje, bawai maganar zamuje a cikin satin nan bane, daga nan Gashua zuwa Jakusko ya kamata ace kullum ma sai munje munga jikin Nabila ne".

Jin hakan yasa Malam Kabir yace "to badamuwa muyi fatan Allah ya kaimu goben da rai da lafiya to".

Washegari.

Bayan hantsi ya ɗan ɗaga kaɗan Falila ta kammala shirya break fast a dining ɗin dake cikin ɗan madaidaicin falonsu, sannan taje ta taso angonta ta riƙo hannunsa tamkar makaho da ɗan jagora har zuwa kan dining table, tayi serving ɗinsa suna hirarsu har suka kammala, kafin daga bisani Malam Kabir ya tashi ya fito car park domin duba gejin motarsa ƙirar advance jorker dake fake a harabar ɗan madaidaicin gidan.

A yayin da ya kammala gejin motar ya koma ciki ya ƙarisa kammala shirinsa, wanda yazo daidai da kammala kintsawar Falila, wannan yasa suka rurrufe ɗakunan gidan suka fito suka buɗe mota suka shiga kai tsaye suka nufi Jakusko.

Cikin awa ɗaya zuwa biyu da suka kwashe suna tafiya a hanya suka tsinci kansu a garin Jakusko, basuyi birki ako ina ba sai a cikin asibiti, sannan suka fito suka nufi ɗakin da Nabila take, cikin ikon Allah kuwa suka shiga a sa'a suka tarar da Nabila ta fara yin magana, sannan kuma lamarin jikin nata ma da sauƙi sosai.

Cikin alkunya Malam Kabir ya ɗan durƙusa a gefe yace "Ummi ina kwana, da fatan mun sameku lafiya, ya me jikin kuma"?

Ummin Nabila ta ce, "lafiya ƙalau alhamdulillah, yau kam jikin da sauƙi sosai ma", ta ƙara da cewa "sannun ku da zuwa gaskiya kunsha hanya". Sannan duban Nabila tayi ayayin da take miƙo mata gaisuwa ta amsa suka gaisa sosai.

Daga bisani Malam Kabir ya buƙaci shiga cikin gari ya barsu a wurin, itama Ummin Falila ta ɗan fita wani uzirinta, saura Nabila dake kwance akan gado da Falila anan ne Falila ta ɗan ƙara matsawa kusa da Nabila ta ce"sannu Nabila ya kikejin ƙarfin jikin naki"?

Nabila cikin tattausar murya ta ce, "jiki alhamdulillah yanzu kam, sai tarin damuwa kawai da nake ciki, wanda dalilin haka yasa yanzu na yanke shawarin na fasa zuwa jami'atul Madina sakamakon ni yanzu na tsinci kaina acikin ire iren mutanen da basu da asali arayuwarsu, dan haka ni yanzu yaɗa adawa acikin al'umma ba nawa bane, sabida gudun gori akan asalina domin a duk lokacin dana fara da'awa to tamkar na fito nayi shela ne akan asalina dan nasan dole duniya zata ɗauka. Bugu da ƙari lamarin aurena shima ya taɓarɓare duk da Jabir tun ranar da Abbana ya rasu da suka dawo jana'iza kullum sai yazo nan, kuma sai ya tabbatar min da yana sona. Haka zalika akwai ranar da Alaramma Sa'ad yazo tare da abokansa shima ya tabbatar min da cewa yasan komai akan abinda ya faru amma har yanzu yana kan bakarsa akan lamarin aurena babu fashi. To ni kuma yanzu gabaɗaya lamarin duniyar nan ne komai ya isheni yanzu, inba dan duk wanda ya kashe kansa ya mutu kafiri ba, to da kashe kaina kawai zanyi inaga shine zai fimin sauƙi akan lamarin dana tsinci kaina".

Buɗan bakin Falila ta ce, "innalillahi wa inna ilaihi raji'un! Haba Nabila ina kika kai tauhidin ki, taya zaki fara bari zuciyarki tana saƙa miki irin waƴan nan munanan manufofin, a gaskiya wannan babban kuskure ne, domin imani da ƙaddara mai kyau ko marar kyau yana daga cikin imani don haka kiɗauka wannan abunda ya faru ƙaddarace kawai, kuma kar hakan ya hanaki gudanar da yaɗa saƙon Allah da manzonsa, domin ko da ta hanyar zina aka same baki da laifi har a wurin Allah, laifin yana kan waƴan da suka aikata to balle ma ke duk matsalarki ba irin wannan bace, abune wanda ya faru cikin kuskure kuma duk wanda yasan Abbanki ya zai masa shaidan kirki, don haka baki da laifi anan kisa a ranki kawai zaki tafi Madina karatu, batun aure kuma abinda nakeso dake ki miƙa zaɓiwa Allah yayi miki zaɓin mafi alkhairi kowaye ma".

A daidai nan Malam Kabir ya dawo ya iskesu suna tsaka da hira yace "sannu Nabila".

Nabila ta amsa "yauwa sannu Malam".

Malam Kabir ya dubi Falila yace "ina Ummin inaga zamu tafi ko"?

Falila ta ce, "bansan ko ina taje ba gaskiya amma gaba da baya kuka fita".

Nabila ta buɗi baki ta ce, "Falila kije masallacin mata ki duba ta tana chan".

Da "to!" Falila ta amsa sannan ta miƙe ta nufi masallacin isarta kuwa tayi dace ta iske Umminta na zaune a ciki gabatanta ta buɗe alqur'ani tanata karantawa, takalma Falila ta ajiye daga waje tashiga ciki ta iske Uminta tace da ita "Ummi tun ɗazu ashe kina nan, to mukam munaso zamu tafi".

Ummin Falila ta ce, "ina Kabir ɗin, kema aikin san yana wurin bazaiyiwu na zauna ba".

Falila ta ce, "ai shima fita yayi sai yanzu ya dawo, abinda za'ayi yanzu kitashi muje kuyi sallama zamu tafi".

Ummin Falila batare da tace komai ba, ta miƙe ta sanya alqur'anin dake hannunta acikin wata drower mai ɗauke da jerin littattafai, sannan ta wuce suka tafi a jere kafaɗa da kafaɗa har cikin ɗakin, shigarsu ke da wuya sukayi sallama a gurguje suka tafi sukabar Ummin Falila da Nabila a asibitin.

Alhaji Sha'aban.

Zaune suke sunata hirarsu a majalisarsu Alhaji Sha'aban mai cewa "wato iya lamarin mutuwar Alhaji Alhasan kaɗai aya ne garemu, najima banji mutuwar da ta girgizani ba irin mutuwarsa, sakamakon a yadda abubuwa suka nuna hatta iyalansa wargajewa zasuyi".

Alhaji Saminu wanda ya kasance babban amini ga marigayi Alhaji Alhasan ya buɗi baki yace "abun kam ba daɗin ji, sai dai muyi fatan Allah ya rabamu da mummunar ƙaddara kawai, Allah ya bamu ikon cin jarabawar mu duniya da lahira", sannan ya ƙara duban Alhaji Sha'aban yace "yaushe zaka koma Japan"?

Alhaji Sha'aban yace "to gani nan dai, gabaɗaya jikina yayi sanyi da lamarin duniyar ne, shiyasa ko ranar komawa har yanzu ban saka ba".

Alhaji Saminu yace "hakane sha'anin rayuwa ai fata dai Allah yasa mudace kawai shine".

Hajiya Jummai.

"Garzali lokaci yayi da ya kamata kaje Gaidan kasanar da Baffan ku Ado maganar cikan arba'in ɗin Abban ku domin yazo araba gadonku akan idonsa sabida gudun abinda zaije ya dawo", cewar Hajiya Jummai.

Garzali cikin tattausar murya ya amsa "to Hajiya badamuwa insha Allah gobe zanyi ƙoƙarin naje".

Hajiya Jummai ta ce, "to badamuwa Allah ya kaimu goben".

Washegari.

 Da gari ya waye Garzali ya shirya sama sama ba wani shiri har chan ba, ya ɗau mukullin mota ya fita ya buɗe motar a inda yayi parking ɗinta ya shiga ya kama hanya, tafiya ya keyi sannu a hankali har ya tsinci kansa a cikin garin Gashua, kai tsaye ya nufi gidan Baffa Ado isarsa ƙofar gidan ke da wuya yayi parking ya shiga cikin gidan yayi sallama, Sharif dake zaune akan wata kujera plastic chair  ya amsa "wa'alaikumussalam", sannan ya ƙara da cewa "lallai Yaya Garzali yau kaine a gidan namu"?

Garzali yace "wallahi nine", suka gaisa sosai.

Jin muryar Garzali yasa Maman Sharif ta leƙo daga cikin ɗaki tana mai cewa "sannu da zuwa Garzali".

Garzali ya amsa "yauwa sannu Mama", suka gaisa sosai, daga bisani yace "Mama ina Baffa kuma"?

Maman Sharif ta ce, "Baffan ka ya fita badajimawa ba, amma bana tunani yayi nisa sosai", sannan ta juya ta dubi Sharif ta ce, "Sharif jeka maza kaduba masa Babanka akan layi mana".

Da "to!" Sharif ya amsa sannan ya fita, fitarsa ke da wuya yayi dace yaci karo dashi suka juyo tare.

Bayan Garzali sun gaisa da Baffa Ado ya zayyane masa maƙasudin abinda yasa yazo ya sameshi, sakamakon abune wanda kowa ya sani Baffa Ado mutum ne mai zafin rai sosai yasa Garzali ya ɗan bishi a hankali, amma kasancewar mai hali baya fasa halinsa Baffa Ado atake ya tinziro yace "yanzu kenan ku ƴaƴan Alhasan sai da ya mutu tukun zaku san ina da muhimmanci a wurinku kenan ko"? Sannan ya ƙara da cewa "yanzu yaushe rabonka da ƙafarka ta tako gidan zaka iya tuna yawan shekarun"?

Garzali yace "wallahi Baffa abubuwa ne sukayi yawa shiyasa, kullum inna fita kasuwa tun safe wata rana gidana ma sai lokacin kwanciya nake komawa, hatta gidan mu ba kullum nake samun zuwa ba, dan haka dan Allah kayi haƙuri Baffa".

Baffa Ado ya buɗi baki yace "nikam ka rufe min bakinka anan, yanzu abunda nakeso da kai shine katsaya ka kwana gobe sai mutafi tare da kai, inyaso jibi in Allah yasa an gama duk abinda ya kamata sai nadawo gida".

Da "to!" Garzali ya amsa, sannan ya miƙe ya nufi ɗakin Sharif anan sukaci abinci sukayi ta hirarsu kafin daga bisani suka fita gari.

Da gari ya waye kamar yadda Baffa Ado ya faɗa hakanne kuwa ta kasance ya ɗan kintsa kayan sawansa a cikin wata ƴar ƙirar trabling bag sannan yayi sallama da gida suka tafi tare da Garzali.

Gashua.

Isarsu gida ke da wuya Garzali ya buɗewa Baffa Ado falon Abbansu nan ya shiga ya zauna, sannan ya fita ya ƙarisa asalin cikin gidan yayi magana da Hajiyansa domin tazo su gaisa da Baffa Ado, batare da ɓata lokaci ba Hajiya Jummai tazo suka gaisa da Baffa Ado sosai suka ƙara da yin wasu hirarrakinsu.

Washegari.

Da ɗan hantsi kaɗan kowa ya hallara a falon Alhaji hatta malaman da akayi alkawari dasu wanda su zasu zo su raba gadon suma duk sun samu halarta illa Hajiya Laila ne kaɗai da Nabila da basa nan, wannan yasa Baffa Ado ya ɗan ɗaga kansa yayi muzurai ya ƙarewa kowa kallo a fallon sannan yace "am, ina yarinyar nan Nabila kuma da Amminta"?

Garzali ya buɗi baki yace "Ammin Nabila tana gidan Ummanta a Jakusko tace ita da garin nan har abada, ita kuma Nabila tana asibiti a chan Jakuskon".

Baffa Ado yace "to Allah yasa mudace, yanzu da farko kafin araba gadon nan inaso daku ku amince gabaɗayan ku ayiwa Hajiya Laila ihsani acikin dukiyar mahaifinku, sakamakon tsawon lokaci da takwashe tana tare da mahaifinku sannan kuma ta zauna daku lafiya, da wannan dalilin nake neman wannan alfarman a wurinku".

Duk kannin yaran Alhaji da suke zaune a wurin suka haɗe baki sukace "wannan babu komai ai, mun amince abata kawai duk yadda akayi daidai ne".

Duba da wannan malamin da zai raba gadon ya warewa Hajiya Laila wani kaso daga ciki, sannan acikin abinda ya saura aka bawa Hajiya Jummai kaso ɗaya bisa huɗu na dukiyar Alhaji a matsayinta na matarsa, sauran kaso uku kuma aka rabawa ƴaƴansa, wanda ya zamto maza aka basu ninkin abinda matan suka samu, kamar yadda yazo mana a shari'ar muslimci.

Bayan an kammala komai da ya shafi raba gadon Baffa Ado ya buɗi baki yace "to jama'a yanzu abinda nakeso daku kafin mu watse anan inaso za'a ɗaura auren Nabila da ɗana Sharif sakamakon duk kansu ƴaƴana ne don haka ga sadaki nan naira dubu ɗari. 

Baffa Ado ya sanya hannunsa cikin aljihu ya ciro damin kuɗi ya ajiye sannan yayi umurni a malamai guda biyu daga cikin malaman da suka ɗaura auren a matsayin waliyan Sharif da Nabila.

Jin haka yasa Garzali yace "haba Baffa miyasa batare da an shawarci Nabila ba za'a ɗaura mata aure"?

Buɗan bakin Baffa Ado yace "kai rasar kunya zakayi min, nine zance ga yadda za'ayi abu kace bahaka ba, to ko marigayi Alhaji Alhasan bai isa nayi magana yace bahaka ba, sakamakon duk duniya bashi da ɗan uwan da ya fini, tunda da mahaifin mahaifina da mahaifin mahaifinsa uwarsu ɗaya ubansu ɗaya, ƴaƴan baffanu muke da dani da mahaifinku don haka yanzu baku da wanda ya fini sabida haka dole yanzu za'a ɗaura auren nan anan wurin".

Garzali ya buɗi baki zaiyi magana kenan, Umminsa ta ce, "Garzali inka sake cewa wani abu akan abinda Baffanku ya faɗa to banyafe maka ba".

Wannan dalilin yasa Garzali ya haɗiye maganar da yakeson tankawa, sannan shikuwa Baffa Ado ya umurci Alaramma Sa'ad ya zama waliyin Sharif a yayin da ita kuma Nabila ɗaya daga cikin malaman ya zama waliyinta suka gabatar da siga kamar haka, "ni Alaramma Sa'ad ina neman auren Nabila abisa sadaki dubu ɗari".

Waliyin Nabila yace "ni Malam Aliyu nabaka auren Nabila abisa sadaki dubu ɗari".

Alaramma Sa'ad yace "na karɓa". Sannan ya juya yace "jama'a ku shaida aure ya ɗauru tsakanina da Nabila".

Cikin firgici Baffa Ado yace "kai Sa'adu kake ko waye me kake faɗa ne"?

Ɗaya daga cikin malaman yace "tabbas a shari'a aure ya ɗauru tsakanin Alaramma Sa'ad da kuma Nabila sakamakon sigar a suka gabatar Alaramma Sa'ad akansa ya karɓawa auren Nabila, domin idan da a Sharif ya karɓa to dacewa zaiyi, ni Alaramma Sa'ad ina nemawa Sharif auren Nabila abisa sadaki naira dubu ɗari. Sannan kuma a yayin da waliyin Nabila zai bada aurenta kamata yayi yace nabawa Sharif auren Nabila, shikuma waliyin Sharif sai yace na karɓawa Sharif. To a gaskiya yanzu dai a shari'ance Nabila ta zama matar Alaramma Sa'ad".

Baffa Ado yace "kai! Ƙarya ne wallahi sai ka saketa yanzu kuwa anan ɗin nan".

Alaramma Sa'ad ya buɗi baki yace "babu abunda zaisa na saki Nabila, don haka kabarma ƙoƙarin yimin barazana Baffa".

Atake falon ya kaure da hayaniya kowa yana faɗin albarkacin bakinsa, bayan kwashe tsawon lokaci da suka ɗauka sunata cece kuce daga ƙarshe Baffa Ado yace "tunda kaƙi ka saki yarinyar nan tun muna cikin ruwan sanyi to ka saurari sammaci, domin in kamin gardama anan tabbas nasan bazakayi a gaban alkali ba".

Alaramma Sa'ad yace "ni a shirye nake da muje ko ina dakai akan mamata Nabila, don haka ina jiran sammaci".

Anan Alaramma Sa'ad ya miƙe tare da zugar malaman da suke cikin falon suka fita, shikuwa Baffa Ado ya cigaba da reɓa acikin falon batare da kowa ya kulashi ba har yayi ya gaji suka watse.

Batare da ɓata lokaci ba fitowar Baffa Ado a cikin gidan ya miƙa shiri'a court kai tsaye domin shigar da ƙarar Alaramma Sa'ad akan aurensa da Nabila, yayi dace kuwa isarsa ya iske alkalin na zaune a cikin wani wuri da ake kira da chamber a kotu da alamun hutawa ya keyi, cikin ƙarfin gwiwa Baffa Ado yayi sallama ya shiga kan alkalin, suka gaisa sannan ya ƙirge masa duk halin da ake ciki.

Atake alkalin yayi kira ma registrar, cikin biyayya ya gurfana a gaban alkali yana mai cewa "rankaidaɗe gani".

Alkalin yayi masa umurni da "inaso da kai akwai wani ana kiransa da Alaramma Sa'ad zaka sameshi a makarantar islamiyyan nan ta tsallake don haka ka gaggauta kayi masa sammaci kayi ƙoƙarin ganin takardar ta shiga hannunsa".

Registrar ya amsa "an gama rankaidaɗe", sannan ya juya ya fita a chamber, yabar alkalin tare da Baffa Ado.

Alaramma Sa'ad.

Alaramma Sa'ad zaune yake a farfajiyar wata bishiya dake harabar islamiyya yana ta muraja'a yaga wani kakkauran mutum da azahiri ya ɗan manyanta yazo yayi parking ɗin mashin ɗinsa, sannan ya sauƙa ya ƙariso yayi sallama yace "dan Allah ina tambayane, ina neman Alaramma Sa'ad ne"?

Buɗan bakin Alaramma Sa'ad dake zaune ya miƙe yace "nine".

Suka ɗan ja gefe kaɗan ya fara da gabatar masa da kansa "ni sunana Malam Sule, nine registrar na shari'a court, wannan takardace ta sammaci na kawo ma, kotu tana buƙatar ganinka sakamakon shigar da ƙara da wani bawan Allah yaje yayi akanka".

Alaramma Sa'ad yasa hannu ya karɓa sannan yace "to badamuwa zanbuɗe na karanta kuma insha Allah zan amsa umurnin kotu, nagode sosai Malam Sule".

Anan suka rabu Malam Sule ya tafi, cikin ɗan ƙanƙanin lokaci magana duk tabi ta yaɗa ko ina a gari, lamarin da yasa mutane da dama al'ajabi.

Alhaji Sha'aban.

Jabir da Mummyn sa zaune suke a falo suna hira Daddyn sa ya shigo ya iskesu, duba da irin son da Jabir yake yiwa Nabila yasa Daddynsa ya buƙatar Jabir ya san an ɗaura auren Nabila da Alaramma Sa'ad kamar yadda Alhaji Saminu ya sanar dashi, tunin irin halin da Jabir zai tsinci kansa aciki yayin da ya samu yayi yasa yace dasu "albaishirinku".

Da gaggawa Jabir da Mummynsa suka amsa da cewa "goro fari tas!"

Daddyn Jabir yace "to kutashi kushirya yanzu yanzun nan direba zai kaimu air port London zamu tafi akwai gidan da akayi min talle sakamakon najima inason gida a estate ɗin, to shiyasa nakeso yanzu ku shirya mutafi muje kuga gidan".

Cikin shauƙi Jabir ya miƙe ya ɗanyi tsalle yace "wow, Daddy kamar kasan abinda na jima ina mafarki kenan a rayuwata", ya ƙara da cewa "Mummy ki hanzarta dan Allah mu samu mutafi karkiɓata lokaci".

Buɗan bakin Daddyn Jabir yace "kabarta ta kintsa a natse mana, domin ta chan ai zamu wuce Japan kaima ka koma makaranta, dama ina jiran ayi sadakan arba'in ɗin marigayi Alhaji Alhasan tunda Allah yasa anyi kuma to yanzu sai tafiya".

Jin hakan yasa Jabir yace "to Daddy indai daga London zamu wuce Japan to gaskiya akwai buƙatar kuyi min uzuri naje muyi sallama da Nabila".

Buɗan bakin Daddyn Jabir yace "a'a Jabir a gaskiya bazaka samu wannan damar zuwa sallama da Nabila domin kuwa alfarmar ticket guda uku akayi min na tafiya London a Azaman office a air port wanda idan har kajawo mukayi losing flied ɗinnan yanzu to gabaɗaya munyi failing mission ɗin mu kenan. To kawai don haka kayi haƙuri kashiga ka kintsa yanzu musamu tafi kaji"?

Da "to!" Jabir ya amsa sannan ya juya shige ɗakinsa dake cikin katafaren falon wanda yake an tsarashi tsarin muhaɗu a falo.

Jim kaɗan batare da ɓata lokaci ba Jabir ya kintsa ya fito falo, ya tarar da jakakkunan Mummynsa guda biyu a ajiye falon ita kuwa da Daddyn sa duk suna cikin ɗaki, wannan yasa Jabir ya zartar da ya fita harabar cikin gidan ya jira fitowarsu.

A yayin da Jabir ya fito harabar gidan ya iske drivern Daddyn sa da mai gadin gidan suna zantawa tare akan benci, bayan sungaisa da Jabir suka cigaba da hirarsu anan ne da Jabir ya ɗan kasa kunnensa kaɗan yaji acikin hirar tasu drivern yana faɗin "ni tunda nake bantaɓa jin irin ɗaurin auren da akayiwa ƴar marigayi Alhaji Alhasan ba, kawai shi wai ustaz an wakiltashi ya karɓi auren yarinyar a wani ɗan baffan ta sai ya karɓawa kansa, yanzu haka anata rikici akan ya saketa yace shi wallahi babu abinda zaisa ya saketa, gashi yanzu har abun ya kaisu ga shiga kotu ba asan yadda lamarin zai kasance ba a kotu".

Mai gadin ya ɗanyi dariya sannan yace "kai kuma da zarar kasha angur ɗinka sai kawai kazo kayita yiwa mutum tatsuniya kana cewa wai abun ya faru, yanzu dan Allah tayaya irin wannan abun zai faru"?

Drivern ya buɗi baki yace "wallahi da gaske nake maka wannan abun ya faru kuma acikin wannan garin namu, domin katabbatar kuma insha Allah duk ranar da za'ayi shari'ar zan ɗauke ka muje kotun tare domin kaji da kunnen ka".

Jin hakan yasa Jabir dake gefe da ya kasa kunnensa ya saurari duk kan bayanan da drivern yayi batare da Jabir yace uffan ba ya ɗan numfasa kawai ya buɗe motarsa yayi key yaja ya fita da mota, fitar Jabir kai tsaye ya nufi garin Jakusko babu ƙaƙƙautawa lara kawai yakeyi a hanya har ya shiga garin, batare da ya tsaya ako ina ba yawuce asibiti.

Ummin Falila.

Zaune take akan baranda batayi aune ba ɗaga kanta da zatayi taga Jabir a fijajan sai huci kawai yake furzarwa, cikin firgici Ummin Falila ta ce, "Jabir yau lafiya naganka haka, miyake ne"?

Buɗan bakin Jabir yace "Ummi minene gaskiyan lamarin abunda naji akan auren Nabila, banaso kiɓoyemin komai ina buƙatar kiyimin cikakken bayani dalla dalla"?

Ummin Falila da sauri ta dafe ƙirjinta ta ce, "auren Nabila kuma, to wani irin aure kenan bayan wata da watanni gata a gadon asibiti bata da lafiya ma, balle kuma ayi wani maganar aurenta, to dai gaskiya bazan ɓoye maka ba Jabir nidai ina tare da Nabila anan amma wallahi bani da wani labari da ya shafi auren ta".

Jabir a fusace ya ƙara da cewa "kai! Ummi to inba ido miya kawo gurbin ido, gaskiya akwai dai wani abu sabida haka kawai ba yadda za'ayi naji ana labarin a Gashua".

Ummin Falila ta ɗanyi shiru ta ce, "to yanzu dai sai dai muyi abu ɗaya kaga Nabila a kwance take yanzu bata buƙatar hayaniya, amma zan iya kaika gidan da Hajiya Laila take acikin garin nan domin muje muji gaskiyar lamarin tunda ba zaiyiwu a ɗaura auren Nabila bata da labari ba".

Hakan kuwa akayi Jabir yace "to muje Ummi". Juyawa tayi taja ƙofar ɗakin da Nabila take  kwance sannan suka tafi.

Sabuwa.

Da Sabuwa suka fara cin karo tun daga mashigar gidan, a karon farko da suka gaisa babu wanda yawayi wani acikinsu, har sai daga bisani suka gabatar da kansu a wurin Sabuwa sannan Ummin Falila ta ce, "Ummah munzo wurin Hajiya Laila ne".

Da "to!" Sabuwa ta amsa, sannan tayi musu jagora zuwa cikin gidan, anan ne suka iske Hajiya Laila na kwance akan wata garduma, gefe da ita kaɗan kuwa flask ɗin shayi ne da wasu magunguna acikin leda.

Ganinsu UmminFalila yasa Hajiya Laila tayi ƙarfin hali ta tashi ta zauna, tana mai cewa "yau manyan baƙi muka samu a gidan namu"?

Ummin Falila ta ce, "yau nida Jabir ne muke tafe wallahi".

Hajiya Laila ta ce, "Allah sarki to sannunku da zuwa ku ƙaraso tanan ga wurin zama".

Suka ƙarasa suka zazzauna sannan suka gaisa sosai, daga bisani Hajiya Laila dubi Ummin Falila ta ce, "ke kam an barki da fama da ɗawainiyar Nabila, kina ta shan ɗawainiya sai da Allah ya saka zamuce kawai, sakamakon niɗin ma har yanzu idan jikin ya tashi ba ƙaramin wahala nake sha ba".

Ummin Falila ta ce, "lahh, bakomai ai, duk yiwa kaine wallahi, fatan mudai shine Allah ya yaye bakɗaya".

Duk kansu suka haɗa baki sukace "amin thumma amin".

Ummin Falila ta buɗi baki ta ƙirgewa Hajiya Laila duk kan labarin da sukaji a game da lamarin auren Nabila wanda shine yayi maƙasudin zuwansu domin su tabbatar da asalin gaskiyar abinda yake faruwa.

Hajiya Laila ta ce, "aure kuma, to wani irin aure kuma, tayaya za a ɗaura auren Nabila kuma bani da labari gaskiya wannan maganar ba gaskiya bace domin bata da asali kuma bata da tushe".

Jin hakan yasa Ummin Falila ta dubi Jabir ta ce, "to kadaiji ko, daga majiya mai ƙarfi, don haka kasaki ranka domin ba a ɗaura auren Nabila ba".

Jabir ya ɗan saki murmushi yace "uhm! Naji to Allah yasa mudace".

"Amin ya Allah", cewar Ummin Nabila sannan suka miƙe suna shirin tafiya, Hajiya Laila tace da Jabir "nagode sosai idan kakoma gida kagaishemin da Mummyn ka", sannan tacigaba da godiya tare da fatan alkhairi a Ummin Falila har suka fita suka iske Sabuwa ta tsumayin mai ruwa tana tsaye a bakin ƙofa sakamakon sukola da ta tara takeso tayi.

"Har kun fito"? Cewar Sabuwa tana ɗan ƙara zakuɗawa daga bakin mashigar gidan.

Haɗe baki sukayi sukace "eh wallahi, mun fito zamu koma".

Anan itama Sabuwa tayita yi musu godiya ta taka musu har bakin mota sannan tajuyo sukuwa suka shiga suka tafi.

Alhaji Sha'aban.

Hannayen Alhaji Sha'aban duka biyu ya fito ɗauke da jakakkuna, daga chan bakin gate mai gadi da driver da suke zaune suka tashi sukayi rige rigen zuwa karɓan kayan dake hannun Daddyn Jabir.

Cikin biyayya suka haɗe baki suna masu cewa "Alhaji barka da fitowa".

"Yauwa barkan ku dai", cewar Alhaji. Sannan ya ƙara da cewa "ina Jabir kuma"?

Driver yace "Jabir ai ya ɗan jima da fita a gidan nan gaskiya domin muna zaune muna hira lokacin da fito ya ɗan daɗe a tsaye a gefen mu kafin ya ɗauki motarsa ya fita yabi kudu".

"Innalillahi wa inna ilaihi raji'un!" Cewar Alhaji.

Cikin firgiji driver yace "Alhaji lafiya kuwa"?

Alhaji yace "gaskiya ba lafiya ba domin abinda nake gudun ya faru ne ya riga ya faru".

JINI NA📗

_____________________

Na sadaukar da wannan littafin zuwa ga 

_Bilkisu Hamisu Kurfi.

(Big Aunty).

A gaskiya ina matukar jinjina a gareki sosai akan ƙoƙarin ki. Allah ubanguiji ya ɗaukaka rayuwar ki, Allah ya sadaki da dukkan wasu alkairan duniya da lahira, Allah ya inganta rayuwar ki. Ya kuma kareki daga dukkanin wani abun ƙi da dukkanin shairin bayyananar halita da kuma ɓoyyayar halita. Ina yimiki fatan alkhairi, Allah yasa ki gama da duniya lafiya.🙏

SAGIR ALIYU MAIGARI

(Sagiryellow ✍️)

       BISMILLAHIR RAHMANIRRAHIM

🌟🌟🌟🌟🌟🌟🌟

.Ana cikin haka Mummyn Jabir ta fito ta tarar da Daddyn Jabir da driver da mai gadi suna tsaye chirko chirko sai tatala sukeyi, ganin hakan yasa ta ce, "Alhaji yana ganku haka kamar an aiko muku da labarin mutuwa".

Alhaji ya ɗanyi ajiyar zuciya sannan yace "kibari kawai na fito na samu Jabir wai ya ɗauki mota ya fita, ina da tabbacin kuma wurin yarinyar nan Nabila ya tafi chan Jakusko, babban abunda nake gudu kuma shine zai iya samun matsala yayinda yaji abinda ya faru, don haka kawai yanzu mu koma mu zauna maganar ta fasaya".

Mummyn Jabir ta ce, "ban fahimce ka ba Alhaji, ya kana maganan Jabir zai iya samun matsala kuma amma kana maganar mu koma cikin gida mu zauna"?

Alhaji yace "eh na faɗi haka ne domin yanzu haka ko da mun fita mu bamu san ina ɗaya zamuje mu sameshi ba, don haka mu koma mu zauna duk abinda yake ciki zamu samu labari ai".

Jin hakan yasa Mummyn Jabir ta ɗanyi shiru chan kawai ta fashe da kuka ta juya ta koma falo.

Damaturu.

Alaramma Sa'ad.

"To Baba nikam yau insha Allah zan koma Gashua sakamakon gobe ne shari'ar mu a kotu, domin dama nazo na sanar daku abinda yake faruwa ne, don haka sai sai ku cigaba da addu'a Allah yasa muga alkhairi". Cewar Alaramma Sa'ad.

Buɗan bakin Baba yace "babu komai wannan kam addu'a kullum acikin yi muku ita muke don haka katabbatar kayi sallama da sauran ƴan uwanka kafin katafi daman".

Alaramma Sa'ad yace "to Baba insha Allah duk zanyi yadda kace, idan Baaba ta dawo kuma itama ka faɗa mata halin da ake ciki domin ta ringa tayani da addu'a, ni yanzu zan wuce kawai nagode sosai Baba".

Gashua.

Washegari.

Da misalin ƙarfe 8:00am, Baffa Ado da Alaramma Sa'ad suka gurfana a gaban Alkali a shari'a court, duk kannin ma'aikatan ɓangaren shari'a suma duk kowa ya halarta, wannan yasa Baffa Ado a matsayinsa na mai gabatar da ƙara ya tashi ya ƙara gabatar da ƙorafin da ya shigar da ƙara akansa. 

Bayan Alkali ya saurari ƙarar ya tambayi Alaramma Sa'ad cewa "to wanda ake ina fatan kaji abunda ake ƙararka akayi, shin kana da ja akan wannan bayan nasa ko baka dashi"?

Alaramma Sa'ad ya buɗi baki yace "rankaidaɗe duk kannin bayansa da yayi haka akayi, amma sai dai ina da hujja akan abunda na aikaita".

Jin hakan yasa Alkalin yace "to yanzu na ɗaga wannan shari'a zuwa jibi inaso azo min da ita yarinyar da aka ɗaurawa auren, sannan a taho da mahaifiyatta da shi kansa ɗaya yaron Sharif kafin daga bisani sai mugabatar da shari'a akan case ɗin".

Jabir.

Mummyn Jabir Jabir na zaune a falo ta zabga tagumi hannu bibbiyu tare da Daddynsa da kagansu tamkar masu zaman makoki, basuyi aune ba kawai sukaga shigowar Jabir cikin falon da hanzari Daddynsa ya miƙe yace "Jabir kai daga ina haka, ina kaje kasan munshirya ta fiya zamuyi aka rasa ka"?

Jabir ya ɗanyi ajiyar zuciya yace "am sorry Daddy calm down, wallahi wani mummunan labari na samu wai an ɗaura auren Nabila shine yasa bansan lokacin da nayi key a mota na tafi Jakusko domin na tabbatar ba".

Daddyn Jabir yace "to yanzun miye gaskiyan al'amarin da kaje kaji"?

Jabir yace "duk ƙaryace kawai irinta mutane, domin har Amminta sai da mukaje muka tambaya ni da Ummin Falila, daga ƙarshe muka tabbatar da maganar bata da tushe".

Jin hakan yasa Mummyn Jabir dake zaune a gefe ta ce, "alhamdulillah, abu yayi kyau Allah ya ƙarayi mana muwafaƙa".

Duk kanninsu suka haɗa baki sukace "amin thumma amin".

Bayan Kwana Biyu.

Kotu ta cika tam ba batse abisa umurnin Alkali daya bayar na halartar su Nbila a gaban kotu, cikin ikon Allah kuwa hatta Nabila da take gadon asibiti an ɗauko ta zuwa kotu da motar ƴan sanda, batare da tasan komai ake ciki ba, daga ita har Amminta.

Da farko Alkalin ya fara bayi akan aure a muslimci kamar haka "shi dai aure sunnace ta manzon Allah (saw), sannan kuma aure yana daga cikin ibada a muslimci, yana da kuma sharuɗansa dole ne mutum ya kasance lafiyayye ta ɓangaren kwakwalwa da gangan jiki, dole ne mutum ya kasance yana da hanyar da zai iya ciyar da iyali, abu na ƙarshe kuma ana buƙatar a gina auren akan soyayya data shafi duk kanin ɓangaren mace da namijin. Don haka duba da waƴan nan dalilan abun tambaya anan Alaramma Sa'ad miye dalilin da yasa ka aikata haka akan Nabila"?

Alaramma Sa'ad yace "rankaidaɗe nayi hakane domin na shafe tsawon lokaci ina ɗauke da soyayyar Nabila acikin zuciyata wanda har nasamu daman bin hanyar da ta dace nakaiga neman izinin fara zance da ita a wurin Abbanta, kuma cikin ikon Allah ya amince min ya bani dama, wanda hakan shiyake nuna ya yarda dani, muna kan gaisawa da ita kafin akaiga a tsaida maganar aure a tsakanin mu Allah ya ɗauki rayuwar Abbanta, daga bisani kuma Baffanta yazo zai ɗaura mata aure da ɗansa Sharif wanda kwata kwata Nabila ba tsararsa bace kuma batare da an shawarce taba, shiyasa nayi amfani da damar alwalanci da akabani na ɗaurawa kaina aurenta".

Alikalin ya ɗanyi shiru na ɗan daƙiƙa sannan yace "to Malam kai yanzu kotu ta saurari dalilanka, saura daga ɗaya ɓangaren Baffan yarinya kaima zamuso muji menene dalilin da yasa kaso ka ɗaurawa Nabila aure tare da ɗanka"?

Baffa Ado ya miƙe tsaye daga kan bencin da yake zaune, sannan yace "ya mai shari'a, dalilina shine ni yanzu nine matsayin mahaifin Nabila, shiyasa nayi duba da matakin shekarunta batare da aure ba, yasa naga yafi da cewa amatsayinsu na ƴaƴana da ita da Sharif na ɗaura musu aure mutafi Gaidan da ita domin nasan zanyi iya ƙoƙarina naga cewa sun zauna lafiya a junansu".

Alakalin yace "to alhamdulillah, yanzu dai kotu ta saurari ƙara daga duka ɓangarori biyun saura daga ƙarshe muji daga bakin wacce aka ɗaurawa auren, Nabila shin menene ra'ayinki akan Alaramma Sa'ad da aka ɗaura miki aure tare da shi domin shari'a bazata bari aciki zarafinki ba in har bakyaso"?

Cikin tattausar murya Nabila ta buɗi baki ta ce, "rankaidaɗe na amince dashi a matsayin mijina, na karɓi aurensa a matsayin zaɓin Allah a gareni".

Atake Alkalin ya ɗaga wani katako mai launin guduma ya buga akan teburin dake gabansa, sannan ya buɗi baki yace "masha Allah, wannan shari'a ta ƙare anan domin aure tsakanin Alaramma Sa'ad da Nabila ya ƙullu da yardarsu, don haka muna muku fatan alkhairi".

Anan zaman kotu taƙare jama'an dake zaune suna sauraron ƙara suka fara watsewa.

Falila.

Duban Nabila Falila dake zaune a gafenta tayi ta ce, "haba Nabila miyasa zaki yanke irin wannan hukuncin anan, kinfi kowa sanin Jabir yana matuƙar ƙaunarki da gaskiya amma kika saka masa da irin wannan ɗanyen hukuncin".

Buɗan bakin Nabila ta ce, "haba Falila hukuncin dana yanke anan shine daidai, domin inaso kisani shifa Jabir duk abinda muke ciki bai kaiga manya sun shiga cikin lamarin ba, har Allah yasa wannan abun ya faru dani, wanda a cikin irin wannan halin ba lallai Daddynsa ya amince masa ya aureni ba, duba da bana mantawa a kullum Jabir yana jaddadamin yana sona sabida asalina, to yanzu kuma da aka wayi gari asalina ya wargaje yakike ganin abun zai kasance, dole fa lamarin aurena da Jabir wani sabon ƙalubale ne zai sake tashi wanda bazanso hakan ba. Dama ni kullum zaɓin mafi alkhairi nake nema a wurin Allah kuma tunda kikaga haka takasance wannan kawai shine, muyi fatan Allah yasa mudace".

Falila tayi shiru harta rasa ta cewa, sannan Nabila ta ƙara da cewa "Falila kisaki ranki dan Allah, domin ni da kike gani farin ciki ya daɗe da ƙaurace min, wanda kuma bana tunanin zai ƙara dawomin don haka ni duk wanda na aura ma daidai ne, domin nasani irin yadda na tsara a rayuwata samun hakan bazaiyiwu ba. Amma ki kwantar da hakanlinki kwana nawane ma ya rage na tafi jami'atul Madina na barshi anan, wanda kuma ban san ranar dawowana ba, iya wannan kaɗai yakai kigane ba irin wannan auren nayi burin yi ba, sabida har kullum ina faɗa miki banason abinda zaisa innayi aure nayi nisa da mijina".

Jin hakan yasa Falila ta ɗanyi ajiyar zuciya sannan ta ce, "to Allah yasa mudace".

"Amin ya Allah", cewar Nabila. ta ƙara da cewa "to addu'a shine abinda yafi da cewa munayi akan duk kan lamuran ako yaushe dama".

Alhaji Sha'aban.

Zaune suke Jabir tare da Daddynsa suna ƴar hirarsu akan bencin mai gadi dake bakin gate sakamakon mai gadin da driver duk basa nan, chan suna cikin tsaka da hirarsu su suka hangesu sun nufo gidan sai musu suke zabgawa a tsakaninsu wanda har suka iso gaban Alhaji basu kawo ƙarshen musun ba, sukayi sallama, bayan Alhaji ya amsa yace "wai musun menene kukeyi haka duk kunbi kun cika unguwa da hayaniya, tukun ma ku daga inane yanzun, kuka fita kuka bar gidan gabaɗayan ku"?

Driver ya buɗi baki yace "Alhaji wallahi mu daga kotu ne, yau koto ta tabbatar da auren ƴar marigayi Alhaji Alhasan da wani Alaramma mutumin Damaturu, shine nake faɗa masa shiri'ar tayi yadda akeso sakamakon Alkalin ya nemi yaji ra'ayi ita ƴar marigayin Nabila akan inbatason Malamin to lallai zai raba auren bisa babi na adalci, kuma da bakinta tace ta aminci ta yarda da auren a matsayin zaɓin Allah a gareta".

A daidai nan Jabir dake zaune a gefen Daddynsa akan benci ya yanki jiki ya zube ƙasa sumamme.

Bayan Sati Biyu.

An wayi gari Alaramma Sa'ad ya kasance ɗaya daga cikin sabin malamai da sukayi nasarar cin inter view na zama lecturer a jami'atul Madina, wanda visar sa tazo ɗaya dana amaryarsa Nabila, jama'a ƴan uwa da abokan arziki sai son barka, daga ɓangaren Nabila kuwa na daga cikin babban farin cikin da takeyi samun damar kasancewa da mijinta a kusa da ita.

Masha Allah.

Duka anan nakawo ƙarshen wannan littafi, ina fata masu bibiyata sunjidaɗin wannan kasancewa dani, Allah yasa ya faɗakar damu ta wasu ɓangarorin. Abunda na rubuta daidai Allah ka bamu ladansa, abinda nayi kuskure kuma Allah ka yafe mana. Nine naku har kullum Sagir Yellow. Allah ya bar ƙauna.

